
NÍL sé ceadaithe d’Údarás
na Gaeltachta príomhfhei-
dhmeannach úr a cheapadh
go fóill in áit Phádraig Uí
Aoláin, a chríochnaigh a
thréimhse mar
phríomhfheidhmeannach ar
an Údarás ag deireadh na
bliana seo caite. 

Is é Seán Ó Labhraí, an t-
iar-leas-phríomhfhei-
dhmeannach, atá ceaptha
mar phríomhfheidhmean-
nach eatramhach. 

Bhí Seán amuigh ar phin-
sean ar feadh míosa sular
ceapadh é mar phríomhfhei-
dhmeannach eatramhach
agus deir sé, nuair a
ceistíodh é an raibh sé ag
súil leis an bpost, “Ní raibh
mé á iarraidh, i ndáiríre. 

Bhí mé réidh, mar bhí mé
ag obair anseo ar feadh 37
bliain agus ag obair go gin-
earálta ar feadh 40 bliain,
mar sin bhí sé in am dom.” 

Deir Liam Ó Cuinneagáin,
cathaoirleach an Údaráis go
bhfuil siad ag súil go gceadó-
far dóibh príomhfhei-
dhmeannach úr a cheapadh,
“roimh dheireadh na
bliana.” 

Ar lean ar leathanach 24

CLG na nGael Óg Abú!

Tá ainm roghnaithe ag an gCumann CLG lánGhaeilge nua i mBaile Átha Cliath: Na Gaeil Óga. Tá thart ar 40 imreoir cláraithe leo
cheana féin agus beidh traenáil ar siúl an deireadh seachtaine seo i bPáirc an Fhionnuisce i mBÁC. Scéal iomlán ar lch 45.

www.gaelsceal.ie

Tacaíocht
d’fheachtas 
in aghaidh 
pholasaí Gaeilge
Fhine Gael
Meadhbh Ní Eadhra

Tá beagnach seasca duine
mór le rá i saol na Gaeilge i
ndiaidh a n-ainmneacha a
chur le litir chuig Fine Gael
maidir lena bpolasaí i leith
na Gaeilge sa chóras
oideachais. Seoladh an litir
chuig an bpáirtí Dé Máirt. 

Is iad Conradh na Gaeilge
agus Guth na Gaeltachta a
chuir tús leis an bhfeachtas
seo, agus deir Ard-Rúnaí an
Chonartha, Julian de
Spáinn, go bhfuil gréasán
daoine ó réimsí éagsúla
bailithe le chéile acu agus
go bhfuil go leor grúpaí
éagsúla ag tarraingt le
chéile ar an gceist seo. Tá
siad ag iarraidh ar chean-
naire Fhine Gael, Enda
Kenny, tacú leis an nGaeilge
mar chroí-ábhar don
Ardteist agus droim láimhe
a thabhairt don mholadh
atá déanta roimhe seo ag
Fine Gael ábhar roghnach a
dhéanamh den Ghaeilge. 

Deir an tUasal de Spáinn
go bhfuil daoine ó
chomharchumainn
Ghaeltachta, ó Aontais na
Mac Léinn, ó eagraíochtaí
oideachais agus ó go leor
réimsí eile ag tacú leis an
bhfeachtas. Is féidir le
héinne ar spéis leo tacú leis
an bhfeachtas dul i
dteagmháil le Conradh na
Gaeilge nó Guth na
Gaeltachta. Tá siad ag súil le
freagra ó Fhine Gael agus
deir de Spáinn go bhfuil
siad ag iarraidh go n-eagró-
far cruinniú eatarthu chun
an cheist a phlé. 

Tá an litir iomlán le léamh
ar lch 18.

Cead Cainte
Tá ceannaire nua Fhianna Fáil, Micheál Ó Máirtín, ag moladh
díospóireachtaí poiblí le ceannairí na bpáirtithe móra de chuid
an fhreasúra le linn fheachtas an olltoghcháin, ceann acu as
Gaeilge le craoladh beo ar TG4
Treasa Bhreathnach 

TAOBH istigh d’uair a chloig
ón uair a toghadh Micheál Ó
Máirtín, sheol sé litreacha
chuig ceannairí Fhine Gael
agus Pháirtí an Lucht Oibre ag
moladh cúig cinn de
dhíospóireachtaí ar a laghad.  

Mhol sé go ndéanfaí na
díospóireachtaí a chraoladh ar
RTÉ, TV3 agus TG4 mar aon le

cainéil eile. 
Níor ghlac Enda Ó

Cionnaith leis an moladh seo
gan an Comhaontas Glas ná
Sinn Féin a bheith san
áireamh. 

Cé nár ghlac Enda Ó
Cionnaith le moladh Mhichíl
Uí Mháirtín deir sé go mbeadh
sé sásta páirt a ghlacadh i
ndíospóireachtaí leis an
gceathrar ceannaire ó pháir-

tithe an fhreasúra, Sinn Féin
agus an Comhaontas Glas san
áireamh, agus é craolta ar aon
chainéal teilifíse, i nGaeilge
nó i mBéarla. 

Cé gur Gaeilgeoirí líofa iad
na ceannairí uile, is iad John
Gormley agus Gerry Adams
an bheirt ceannaire a bhfuil an
Ghaeilge is laige acu. 

An mbeadh sé ina mhíb-
huntáiste don Chomhaontas

Glas nó do Shinn Féin dá
nglacfadh siad páirt i
ndíospóireacht trí Ghaeilge? 

Dar le Gerry Adams, “Níl
mo Ghaeilge iontach, ach
déanfaidh mé mo dhícheall,
agus déanaim mo dhícheall a
bheith ag labhairt as Gaeilge
agus an díospóireacht a bhei-
th agam trí Ghaeilge.”  

Leanann
Conspóid
na Coirribe
ar aghaidh 
Pobal Chill Comáin míshásta ach níl
cinneadh cinnte déanta acu, Shell
chun Sáile chun troid ar aghaidh
Danny Brown

CÉ gur bronnadh cead pleanála
ar Shell an phíblíne a thógáil idir
an trá ag Gleann na gCad go dtí
an scaglann ag Béal an Átha Buí
faoi uisce Shruth Mhadadh
Conn an tseachtain seo a
chuaigh thart, tá ceisteanna le
freagairt go fóill faoin tion-
scadal.

Fuair Raidió na Gaeltachta
freagraí ón tSeirbhís Náisiúnta
Páirceanna agus Fia-Dhúlra don
chlár ina ndúirt an tSeirbhís go
ndearna siad scrúdú ar iarratas
Shell maidir leis na himpleachtaí
a bheadh leis an obair ar an
phíblíne agus gur chinn siad
nach ndéanfaí dochar don Lim-
istéar Speisialta Caomhnaithe
agus don Limistéar faoi Cho-
saint Speisialta.

Tá an dá limistéar sin faoi
bhráid an Choimisiúin Eorpaigh
faoi scéim Natura agus cuireann
daoine atá in aghaidh na píblíne
an cheist – nár chóir don tSeirb-
hís dul i gcomhairle leis an
Choimisiún faoin cheist seo?

Tháinig sé chun solais sa chlár
fosta gur chinn an Bord Pleanála
nach gcuirfeadh an fhorbairt seo
isteach ar na suíomhanna atá i
gceist agus gur thug an Bord an
cead pleanála de bhun Alt 6.3
den Treoir maidir le Gnáthóga
(Habitats Directive).  

Dá réir seo, ní thagann
céimeanna cúitimh i gceist.

Arís níor pléadh an cheist leis
an Choimisiún.

Cé go n-admhaíonn an Roinn
Comhshaoil, a bhfuil an tSeirb-
hís Náisiúnta Páirceanna agus
Fia-Dhúlra faoina gcúram, gur
labhair siad le Shell faoin Ráiteas
Tionchar Timpeallachta leas-
aithe a chuir siad isteach chuig

an Bhord Pleanála mar chuid
den iarratas don tionscadal, ní
raibh cainteanna ar bith idir an
Roinn Comhshaoil, Oidhreachta
agus Rialtais Áitiúil agus an
Coimisiún Eorpach ar an ábhar
seo.

Dúirt Mícheál Ó Seighin le
Gaelscéal nach bhfuil cinneadh
déanta ag Pobal Chill Comáin
faoi athbhreithniú breithiúnach
a dhéanamh ar chinneadh an
Bhoird ach tá siad míshásta go
raibh an Bord ag glacadh leis an
choiste monatóireachta a mhol
an cigire Martin Nolan.

Tá éiginnteacht fosta faoi
reachtaíocht a thug an tAire
Fuinnimh Éamonn Ryan isteach
i mí Bealtaine 2010..

Faoi athruithe a rinne sé don
Acht um Shábháilteacht Peitril-
iam(Taiscéaladh agus Astar-
raingt) 2010, tá cúram sábháil-
teachta na píblíne faoi
choimisiún a cuireadh ar bun ag
an Aire.

Dá mba rud é gur tugadh sin
faoi bhráid an fhiosrúcháin,
meastar go mbeadh cás fiúntach
cúirte ag grúpaí atá in aghaidh
na píblíne.

Cé nach bhfuil cinneadh ar
bith déanta go dtí seo ag Pobal
Chill Comáin, tá Shell chun Sáile
dearfa cinnte go leanfaidh siad-
san ar aghaidh leis an troid in
éadan na píblíne.

Tá siad ag iarraidh ar dhaoine
dul chuig an Champa
Tacaíochta chomh luath agus a
thosaíonn Shell ar an obair le
sconnsa a thógáil ag Gleann na
gCad agus tá sé soiléir go ndéan-
faidh siad iarracht stop a chur
leis an obair seo mar beidh sé
níos deacra bac a chur ar an
obair nuair a thosaíonn siad ar
an tollán faoin uisce.

Ceannaire nua Fhianna Fáil, Micheál Martin ag ceiliúradh a bhua sa Royal Hibernian Society i rith na seachtaine.
(PIC: MARK STEDMAN/PHOTOCALL IRELAND)

Easaontas faoin Dhíospóireacht, 3 nó 5?
Ar lean ó leathanach a haon
Deir urlabhraí ón

gComhaontas Glas, John
Downing, “Tá Gaeilge mhaith
ag John Gormley, níl sé iontach
ach is páirtí dátheangach é an
Comhaontas Glas a chuireann
an-fháilte roimh an Ghaeilge.
Beidh orainn smaoineamh ar
cheart dúinn ionadaí mar
Trevor Sargent a chur in áit
John Gormley don
díospóireacht Ghaeilge.” 

Deir Gerry Adams, “Ní aon-
taím le hEnda Kenny ar aon rud
eile, ach ar an phointe seo tá sé
ceart.  Is é seo an ‘cosy consen-
sus’ arís atá uaidh Micheál Ó
Máirtín, na páirtithe atá i
bhfabhar an bhille airgeadais
agus an ruaille buaille uile faoin
IMF agus iad atá ag glacadh leis
an bhuiséad.  Is ceart go
mbeadh Sinn Féin san áireamh
agus an bharúil ón taobh
amuigh le cloisteáil. Tá Fianna
Fáil ag iarraidh Sinn Féin a
‘blockáil’ arís as an
díospóireacht agus níl sé sin
ceart ná cóir.  Tá muid ag lorg ár
bpáirt sa díospóireacht.” 

Deir Micheál Ó Máirtín go
bhfuil sé ‘dochreidte’ nach
bhfuil Enda Ó Cionnaith sásta
glacadh le díospóireacht leis
féin agus Eamon Gilmore
amháin agus tá Páirtí an Lucht
Oibre “díomách” go bhfuil an

oiread “scanraidh” ar Fhine
Gael glacadh leis an moladh.
Ghlac Páirtí an Lucht Oibre
láithreach le moladh Mhichíl Uí
Mháirtín agus deir siad chomh
maith go bhfuil sé in am
d’Fhine Gael “an captaen a
chur ar an bpáirc.”  

Ní aontaíonn an Comhaontas
Glas gur “scanradh” atá ar Enda
Ó Cionnaith ná gur beartais
mhoilleadóireachta atá ar bun
aige.   Deir urlabhraí thar ceann
an pháirtí, John Downing,
“Cinnte tá gach éinne ag
féachaint ar a riachtanais féin
ach ní dóigh linn go bhfuil Enda
Ó Cionnaith ag iarraidh an baol
a laghdú dó féin tríd
díospóireacht a bheith aige le
ceathrar eile.  Is díospóireacht
dhaonlathach atá i gceist agus
is maith an rud go mbeadh na
páirtithe níos lú san áireamh
chomh maith.”  

Dar le Downing, cé gurbh iad
an Comhaontas Glas agus Sinn
Féin na páirtithe is lú atá
againn, is féidir leo ról fíortháb-
hachtach a bheith acu.  

“Táimid cinnte gur chóir
dúinn a bheidh san áireamh in
aon díospóireacht pholaitiúil.
Sa rialtas deireanach, bhí ranna
éagsúla ag an gComhaontas
Ghlas agus fiú má fhéachann
muid siar thar scór bliain ar an
bPáirtí Daonlathach, nach

maireann, is féidir leis na páir-
tithe is lú tionchar a bheith acu
ar shaol laethúil na ngnáthd-
haoine.”  

Deir Pádraig Ó Ciardha, leas-
phríomhfheidhmeannach
TG4, faoi ráiteas na gceannairí
ar dhíospóireachtaí teilifíse,
“Nuair a bheidh an t-oll-
toghchán fógartha beidh TG4
ag cur bailchríche ar ár gcuid
socruithe maidir leis an chlú-
dach toghchánaíochta, crao-
ladh na bpáirtithe polaitiúla
agus díospóireacht na gcean-
nairí san áireamh.”  

Mar aon le gach craoltóir eile
is cinnte go raibh, agus go
bhfuil, réamhobair agus
réamhullmhúchán ar bun ag
TG4 don lá a ghlaofar an t-oll-
toghchán.  Is é seo an chéad
uair atá Gaeilge líofa ag cean-
nairí na bpríomhpháirtithe
uile, mar sin cén tionchar a
bheidh aige sin ar chlúdach
toghchánaíochta TG4?  

“Mar chraoltóir seirbhíse
poiblí tá dualgais reachtúla
orainn chun clúdach cuim-
sitheach a dhéanamh ar
imeachtaí parlaiminte agus
toghchánaíochta.  Déanann sé
níos éasca dúinn é cinnte gur
Gaeilgeoirí iad na ceannairí
chun gur féidir linn freastal mar
is ceart ar lucht féachana TG4.” 

As na cúig dhíospóireacht tá

Micheál Ó Máirtín ag moladh
go dtarlóidh ceann de
dhíospóireachtaí na gceannairí
ag tús an fheachtais agus ceann
eile ag an deireadh chomh
maith le roinnt díospóireachtaí
do bheirt le linn an fheachtais. 

“Gá práinneach le
guth neamhspleách”
Tá an neamhspleách agus Comhairleoir
Cathrach Catherine Connolly le seasamh
san Olltoghchán i nGaillimh Thiar. Labhair sí
le Meadhbh Ní Eadhra

“NÍL mé sásta ar chor ar bith le
cúrsaí polaitíochta. Tá fearg
orm. Tá na páirtithe go léir ag rá
nach bhfuil ach bealach amháin
ann, is é sin coinneáil leis an AE
agus an IMF.  Ní aontaím leo. Tá
bealaí eile. Mar iarshíceolaí, mar
abhcóide agus mar mháthair, tá
a fhios agam go bhfuil bealaí eile
chun dul i ngleic leis na fad-
hbanna atá os ár gcomhair.”

Sin a bhí le rá ag Catherine
Connolly faoi staid na tíre seo
faoi láthair. Creideann an
neamhspleách go láidir go
bhfuil fadhbanna ollmhóra sa
chóras sláinte poiblí.

“Tá an córas ag titim as a
chéile,” ar sí. “Tá sé seo ag tarlú
mar gheall ar pholasaithe Mary
Harney. Ise a rinne seo. In
ospidéal na Gaillimhe, tá 30,000
duine ar liosta feithimh le suas
le cúig bliana, agus iad ag
fanacht ar chóireáil. Níl mé
sásta. Cuireadh brú ar an gcóras
sláinte poiblí agus ag an am
céanna, tugadh tacaíocht don
chóras príobháideach, ionas go
rabhadar in ann brabús a
dhéanamh. Stiúrann an rialtas
daoine chuig na hospidéil
phríobháideacha, agus mar sin
faigheann siad airgead poiblí.
Caithfidh na hospidéil phoiblí
glacadh le duine ar bith a
shiúlann trí na doirse, ach níl an
dualgas sin ar ospidéil phríob-
háideacha. Is féidir leo na
hothair a roghnú. An chloch is
mó ar mo phaidrín faoi láthair
ná déileáil leis an fhadhb seo sa
chóras sláinte agus córas one
tier a chruthú.”

Foilsíodh an Straitéis Cúraim
Phríomhúil in 2001 ach deir sí

nach bhfuil “pingin rua” ann
chun é a chur i bhfeidhm. 

“Seachtain ó shin, bhí cruin-
niú ann san ionad pobail sa
Tulach i gConamara. Sin an t-
ionad ceart don fhoireann
cúraim phríomhúil, ach níl fiú
dochtúir teaghlaigh ann, mar
gheall nach bhfuil na háiseanna
feiliúnach. Léiríonn sé seo an
saghas fadhbanna atá ann ar an
talamh. Beidh cruinniú eile ann
i gceann coicíse agus feicfimid
cad a thiocfaidh as sin,” ar sí.

Tá an Comhairleoir Connolly
an-tógtha faoin gceist tithíochta
freisin.

“Tá 4,000 duine ar an liosta
feithimh do thithe i nGaillimh,”
ar sí. “Tá cuid acu siúd ag
feitheamh le suas le deich
mbliana. Agus ag an am céanna,
tá tithe folmha ar fud na háite. I
mo thuairimse, fillfidh ré na
dTiarnaí Talún ar Éirinn.”

Luann sí rud nach bhfuil ar
eolas ag mórán daoine, is é sin
gur tháinig athrú bunúsach ar
chearta na dtionóntaí cúpla mí ó
shin.

“Nuair a fhaigheann tú teach
anois, ní bhíonn sé agat ach ar

feadh tréimhse áirithe, deich
mbliana nó mar sin de. Ina dhi-
aidh sin, d’fhéadfaí an teach a
thógáil uait agus bheadh ort áit
eile a lorg. Níos measa ná sin,
bheadh d’ainm bainte ón liosta
feithimh agus bheadh ort tosú
arís. Roimhe seo, nuair a thab-
harfaí teach duit, bhíodh sé agat
ar feadh do shaoil. Beidh daoine
ag íoc cíos fadtéarmach anois,
rud a thacaíonn le daoine príob-
háideacha agus le lucht gnó. Is
iad na Glasaigh agus Fianna Fáil
a rinne an t-athrú seo. Níl pingin
ann chun tithe poiblí nua a
cheannach nó a thógáil. Tá go
leor tithe folmha thart ar an
chathair, agus níl siad in úsáid.
Ní dhéanann sé ciall ar bith.”

Ag caint ar chúrsa tithíochta
agus pleanála, tá cinneadh
déanta anois go ndéanfar
athaicmiú talún ar níos mó ná
100 acra sa chathair. 

“Beidh impleachtaí trom-
chúiseacha aige seo ar an
gcathair,” a deir Connolly. “Tá
comhairleoirí áirithe taobh thiar
dó, comhairleoirí ó Fhianna
Fáil, Fine Gael agus an Lucht
Oibre ina measc. Tá an sean-
mheon acu. Tá siad ann do lucht
an rachmais. Níl siad ann ar son
muintir na Gaillimhe. Dá gcuirfí
an plean i bhfeidhm, dhéanfadh
sé dochar don chathair. Bheadh
i bhfad níos mo tráchta ar na
bóithre chomh maith. Tá gá
práinneach le guth neamh-
spleách. Caithfidh an Roinn
athbhreithniú a dhéanamh air
seo. Tá Catherine Connolly an-
bháúil don Ghaeilge, agus tá sí
go mór i gcoinne pholasaí Fhine
Gael i leith na Gaeilge mar ábhar
Ardteiste.

“Tá siad ag díriú ar an rud
mícheart,” ar sí. “Tá níos lú dal-
taí ag déanamh an pháipéir
ardleibhéil mhata ná an páipéar
Gaeilge, ach ní chloisim éinne
ag rá gur cheart fáil réidh le
mata mar ábhar Ardteiste.
Caithfear díriú ar an nGaeilge ar
bhealach dearfach. Tá sé
d’aidhm agam stádas dáthean-
gach a bhaint amach do chathair
na Gaillimhe. Freisin, chuir mé
rún chun cinn roimh Nollaig
maidir le cás na Taibhdheirce,
agus glacadh leis. Dá bharr, tá sé
deimhnithe go mbeidh Coiste
Corparáideach Comhairle na
Cathrach sásta €300,000 a chur
ar fáil thar thréimhse sé bliana
don Taibhdhearc. Beidh an
atógáil ag tosú i mí Feabhra.”

“Tá níos lú daltaí ag
déanamh an pháipéir
ardleibhéil mhata ná an
páipéar Gaeilge, ach ní
chloisim éinne ag rá gur
cheart fáil réidh le mata
mar ábhar Ardteiste.
Caithfear díriú ar an
nGaeilge ar bhealach
dearfach.”

Cás Criticiúil Siopaí Oxfam
Róisín Ní Éalaí

D’FHÓGAIR an siopa
carthanach Oxfam an tseach-
tain seo go bhfuil an stoc earraí
a fhaigheann siad go deonach
ag leibhéal criticiúil. Is bun-
sraith na heagraíochta iad na
siopaí Oxfam i leith mhaoiniú
na hoibre deonaí a dhéanann
siad i ndiaidh tubaistí ar nós an
chreatha talún a tharla i Háítí
agus tuilte na Pacastáine sa
bhliain 2010. 

Deir an eagraíocht go bhfuil
méid na n-earraí a fhaigheann
siad ón bpobal titithe go mór le
cúpla bliain anuas agus táthar
ag impí ar mhuintir na hÉire-
ann na hearraí nach bhfuil ag
teastáil uathu níos mó a thab-
hairt go dtí an siopa Oxfam is
cóngaraí dóibh. 

Luann Oxfam roinnt staitis-
ticí ar www.oxfamireland.org i
leith cén luach atá le hearraí a
thugtar dóibh. Ar a mheán,
táthar in ann thart ar €35 a

thiomsú ar mhála éadaí ath-
láimhe. D’fhéadfadh cúig leab-
har athláimhe díolta in Oxfam
leabhair scoile don bhliain a
sholáthar do leanbh sa Tan-
sáin. Tá 49 siopa Oxfam ar fud
na tíre, ceithre cinn trádála
córa san áireamh. Tá an líonra
siopaí Oxfam ar oscailt in
Éirinn ar feadh os cionn 30 bli-
ain. Más mian leat do shiopa
Oxfam áitiúil a aimsiú, féach
an nasc seo: www.oxfamire-
land.org/shop 

Ní chuirfeadh gach duine
fáilte roimh mhianach óir 
Anton Mac Cába

TÁ Cairde na Cruinne (Friends
of the Earth) ag cuidiú le
hagóideoirí áitiúla maidir le
forbairt ag an aon mhianach
óir sa tír. 

Faoi láthair tá trí iarratas
pleanála istigh ag Omagh Min-

erals don mhianach óir atá acu
cúpla míle taobh amuigh den
bhaile. 

Baineann an t-iarratas is
déanaí le plean druidte don
mhianach. 

Dúirt James Orr, Stiúrthóir
Chairde na Cruinne ó thuaidh,
go ndearnadh ath-dhearadh ar

an suíomh gan cead pleanála.
Tá an mianach ag iarraidh
ceada le carraig ón mhianach a
thabhairt chun siúil. Tá imní ar
Orr go bhfuil seo truaillithe;
chomh maith le
mianadóireacht óir, tá
mianadoireacht luaidhe ar siúl
ar an suíomh.

An ULA, faoi threoir Joe Higgins (ar chlé), Feisire Sóisialach de
Pharlaimint na hEorpa agus iarrthóir an ULA i gcomhair Bhaile
Átha Cliath Thiar, agus Richard Boyd Barrett, People Before
Profit, agus iarrthóir an ULA le haghaidh Dhún Laoghaire, ag
agóid i gcoinne an Bhille Airgeadais taobh amuigh de Theach
Laighean i rith na seachtaine. (PIC: LAURA HUTTON/PHOTOCALL IRELAND)    

An Bille
Airgeadais
fós á phlé

Meadhbh Ní Eadhra

CREIDTEAR go bhfuair an TD
neamhspleách Michael
Lowry “comhairle chairdiúil”
ó ionadaí de Choimisiún na
hEorpa, maidir leis an mBille
Airgeadais. 

Dúradh leis an Uasal Lowry
go mbeadh sé ar leas na hÉire-
ann glacadh leis an mBille.
Vótáil Michael Lowry TD agus
Jackie Healy-Rae TD ar son an
Bhille Dé Céadaoin i ndiaidh
don rialtas aontú lena gcuid
éileamh.  Sa chéad vóta Dála,
thacaigh Lowry agus Healy-
Rae leis an mBille, ag tabhairt
móraimh de 80-77 don rialtas
thar an fhreasúra. 

Chuir an iar-Theachta Dála
de chuid Fhianna Fáil, Mattie
McGrath, in aghaidh an bhille
sa vóta leictreonach, ach
staon sé don vóta oifigiúil
“siúl tríd” sa Dáil. Beidh an
Bille Airgeadais ag dul os
comhair an tSeanaid inniu
agus amárach, i ndiaidh dó a
bheith pléite sa Dáil le cúpla lá
anuas. Oíche Dé Céadaoin,
d’éirigh leis an mBille dul trí
chéim an choiste. 

I ndiaidh dó dul os comhair
an tSeanaid, táthar ag súil go
mbeidh sé ina dhlí faoin
Satharn. 

Éirigí ag rith i
dtoghcháin áitiúla
an Tuaiscirt
Meadhbh Ní Eadhra

AG Ardfheis Éirigí Dé Domh-
naigh seo caite, shocraigh an
páirtí go mbeidh siad ag rith
sna toghcháin áitiúla sna sé
chontae. Beidh na toghcháin
ar siúl ar an 5 Bealtaine, agus
deir Ardrúnaí Éirigí, Breandán
Mac Cionnaith, go bhfuil siad
ag roghnú iarrthóirí agus ag
déanamh socruithe maidir leis
an toghchán faoi láthair.

“Beidh gach rud deimhnithe
againn faoi lár mhí Feabhra,”
ar sé. “Socróidh muid an méid
iarrthóirí a bheith ag rith, cén
cur chuige a bheidh againn, cé
na ceantair ina mbeidh siad ag
seasamh srl, idir seo agus sin.
Tá an próiseas sin faoi lán seoil
cheana féin.”

Seo an chéad uair riamh don
pháirtí rith sna toghcháin
áitiúla, agus dúshlán ann féin a
bheidh ansin.

“Táimid neirbhíseach faoi

na toghcháin agus ar ndóigh tá
dúshlán os ár gcomhair. Ach
táimid muiníneach fosta.
Beimid ag dul isteach sna
toghcháin seo fad is atá £4
bhilliún de chiorruithe le cur i
bhfeidhm ar lucht an Tuaiscirt,
agus mar sin is deis a bheidh
ann páirtí nua a chur os
comhair mhuintir na sé chon-
tae agus rogha eile a thabhairt
dóibh. Fiú mura n-éiríonn linn
suíochán ar bith a fháil, deis a
bheidh ann dul thart ar na
tithe ag cnagadh ar na doirse
agus ag insint do dhaoine cé
muid féin, céard a chreidimid,
agus cén fhís atá againne don
todhchaí.”

Cad faoi Shinn Féin agus an
SDLP, an mbeidh sé deacair
dul in iomaíocht leo agus
b’fhéidir cuid dá lucht
tacaíochta a mhealladh chuig
Éirigí?

“Tá an dá pháirtí sin mar
chuid den chomhrialtas atá ag
cur na gciorruithe seo i bhfei-
dhm. Tá siadsan mar chuid de
seo go léir agus feiceann
daoine é sin. Laistigh de
phobail lucht oibre, táimid ag
dul i bhfeidhm ar dhaoine,
agus ag léiriú dóibh nach ag
caint, ach ag gníomhú, a
bhíonn muid.”

Is páirtí Poblachtach é Éirigí,
ach cuireann an tUasal Mac
Cionnaith an-bhéim ar ghné
eile den pháirtí, is é sin gur
páirtí Sóisialach iad fosta.

“Ag an Ardfheis Dé Domh-
naigh, seoladh ár bpáipéar
sóisialachais féin, From Social-
ism Alone Can the Salvation of
Ireland Come, atá thart fá 30
leathanach ar fhad agus a
dhéanann anailís ar Éirinn an
lae inniu. Tugtar ár gcuid
moltaí sa pháipéar agus leagtar
gach rud amach i scríbhinn. Ní
dóigh liom go bhfuil mórán

páirtithe sa tír seo atá sásta a
seasamh ar an sóisialachas a
leagan amach i ndoiciméid
scríofa ar leith agus atá ann
don phobal. Is toolkit é an
doiciméad sin dúinne agus
beimid in ann teacht ar ais
chuige arís agus arís eile fad is
atá polasaithe eile á aontú
againn le haghaidh cúrsaí
sláinte, oideachais agus mar
sin de.”

Cad faoin Olltoghchán sa
Deisceart atá ag teacht aníos?

“Ní bheimid ag rith sa
toghchán sin,” a deir Mac
Cionnaith. “Táimid ag tógáil ón
mbun aníos agus sin an rud atá
riachtanach, dar linn. Le cúpla
bliain anuas, táimid ag obair
linn ar an talamh agus ag
déanamh ár rud féin, ag for-
bairt de réir a chéile. Fanfaidh
muid tamall eile go dtí go rith-
fidh muid i dtoghchán cosúil

leis sin. Tógann sé am
tacaíocht a fháil agus an páirtí a
chur chun cinn.”

Luann Mac Cionnaith baill
Éirigí sa Deisceart, agus an
obair atá ar bun acu.

“Ó thaobh NAMA, an bhainc
Angla-Éireannaigh agus an
IMF de, tá na chéad chiontu-
ithe déanta ag Stát an Deiscirt
maidir le cás an bhainc Angla-
Éireannaigh. Ach ní hé Seán
Fitzpatrick atá ciontaithe. Beirt
bhall dár bpáirtí atá i gceist,
mar gheall ar an bpáirt a ghlac
siad san agóid shíochánta in
aghaidh sheasamh an rialtais
ar an mbanc Angla-Éireannach
i mí Bealtaine 2010. Ní gá
mórán a rá faoi seo ach go
bhfuil sé go hiomlán
míchothrom.”

Ciontaíodh John McCusker
agus Pádraig Ó Meiscill i
mBaile Átha Cliath an tseach-
tain seo caite agus tá an bheirt
acu ag iarraidh go ndéanfar

achomharc ar a gcás.
Tá seachtar ball eile d’Éirigí

le dul os comhair na cúirte mar
gheall ar an agóid sin anuraidh.

“Rud nár thuig an bre-
itheamh sin Dé Máirt seo caite
agus nach dtuigeann mórán
daoine, ná go bhfuil bun (stake)
mór ag an mBanc Angla-Éire-
annach sa Tuaisceart. Tá luach
leathbhilliúin de shócmhainní
ag an mbanc sin sna sé chontae
agus d’fhéadfadh sé sin go léir
a bheith aistrithe go NAMA. Is
ábhar imní é sin do mhuintir an
Tuaiscirt, agus léiríonn sé go
mbeidh an cinneadh a rinne
rialtas an Deiscirt maidir leis na
bainc, go mbeidh impleachtaí
aige sin ar mhuintir an Tuais-
cirt fosta.”

Is féidir teacht ar pháipéar
sóisialachais Éirigí ar
www.eirigi.org agus é a léamh
ar líne. 

Ceisteanna á gcur
ar McCausland
Anton Mac Cába

TÁ Coiste na Roinne Cultúir,
Ealaíon agus Fóillíochta ó
thuaidh ag ceistiú an Aire Nel-
son McCausland. Eascraíonn
seo ó fhreagra a thug McCaus-
land mí na Nollag ar cheist sa
Tionól. Ba bhall dá pháirtí féin
a chuir an cheist.

Sa bhfreagra, dúirt McCaus-
land go raibh imní air faoi
chomh héifeachtach agus a bhí
an dá fhoras tras-teorann tean-
gan (Foras na Gaeilge agus an
Boord o’ Ulstèr-Scotch): “I
have asked my officials to work
up short- and long-term options
to address my concerns as a
matter of urgency in order to
provide public confidence
about value for money in both
agencies.”

Is Aire é McCausland a thar-
raingíonn conspóid. Baineann
sé le heite dheis an DUP. Tá
teannas idir é agus lucht na
Gaeilge ó thuaidh, iad den

bharúil go bhfuil sé ina
namhaid ag an teanga.

Pléadh an freagra a thug sé
ag an chruinniú is déanaí den
Choiste. D’iarr sin ar McCaus-
land freagra a thabhairt roimh

an Aoine ar cheithre cheist:
Cad iad na hábhair imní atá

ann maidir le chomh héifeach-
tach agus atá an tseirbhís ag
Foras na Gaeilge agus an Boord

o’ Ulstèr-Scotch?
Cad chuige an phráinn le

tabhairt faoi na hábhair imní
seo?

Cén teagmháil a rinne tú leis
an dá fhoras maidir leis an
imní atá ort, agus cé na freagraí
a thug an dá fhoras?

Cén fhianaise atá agat maid-
ir le heaspa muiníne ag an
phobal maidir le luach ar
airgead a chuireann an dá fho-
ras ar fáil?”

Vótáil an coiste d’aon ghuth
leis na ceisteanna a chur chuig
an Aire. B’aontachtaigh
ceathrar den seachtar ball den
Tionól Reachtach a bhí i
láthair. 

Ar an cheathrar, bhí triúr ón
Pháirtí Aontachtach Daon-
lathach (DUP). Ina measc, bhí
an Tiarna Wallace Browne, ball
sinsearach den pháirtí agus
iar-Ardmhéara ar Bhéal
Feirste. Ba iad William
Humphrey agus David
Hilditch an bheirt eile.

“I have asked my offi-
cials to work up short-
and long-term options
to address my concerns
as a matter of urgency
in order to provide pub-
lic confidence about
value for money in both
agencies.” Aire Cultúir ó
thuaidh, Nelson
McCausland

Anton Mac Cába

TÁ Fianna Fáil ag mealladh
daoine atá míshásta leis an
dá pháirtí náisiúnacha ó
thuaidh ach an gcuirfidh an
t-olltoghchan stop leo a
bheith ag forbairt sa Tuais-
ceart?

Tá siad den bharúil nach
bhfuil an SDLP ábalta dúsh-
lán Shinn Féin a thabhairt.
Ar an 60,000 vótóir a thréig
an SDLP, ní dheachaigh ach
20,000 chuig Sinn Féin
áfach.

Fágann sin folús le líon-
adh. Tá eagraíocht ag Fian-
na Fáil i gceithre cinn de na
sé chontae ó thuaidh, agus
sa dá ollscoil. 

Tá gnáth-bhaill Fhianna
Fáil go láidir i bhfabhar an
páirtí bheith á eagrú féin sa
Tuaisceart. Ní raibh riamh
an dúil chéanna ag lucht na
hard-oifige agus bhí siad
faoi bhrú ón SDLP, mar go
bhfuil caidreamh idir cean-
nairí an dá pháirtí. Ar na
hiarrthóirí don chean-
naireacht, ba é Ó Cuiv a
chuir suim san eagraíocht ó
thuaidh. Tá na tuais-
ceartaigh báúil leis.
Baineann siad leis an sean-

Fhianna Fáil náisiúnach a
bhí ag De Valera. Nó, agus
De Valera ina Thaoiseach ag
an tús, bhí sé ina fheisire
don Dún Theas sa sean-Stor-
mont.

Tá eite láidir den SDLP atá
báúil le Fianna Fáil, ina
measc, tá an feisire Alasdair
McDonnell, an leas-chean-
naire Patsaí McGlone, agus
an Ball den Tionól Reach-
tach PJ Bradley. Chláraigh
Paddy O’Hanlon, iar-bhall
sinsearach den SDLP, le
Fianna Fáil tamall sula
bhfuair sé bás.  Tá an cean-
naire Margaret Ritchie glan
in éadan ceangal ar bith le
Fianna Fáil.

Beidh ar a laghad iarrthóir
amháin ag Fianna Fáil sa
toghchán don Tionól mí na
Bealtaine. Is é sin an t-ion-
adaí tofa amháin atá ag an
pháirtí ó thuaidh, Gerry
McHugh. Tá sé ina bhall den
Tionól Reachtach d’Fhear
Manach-Tír Eoghain Theas,
agus ina chomhairleoir ar
Chomhairle Ceantair Fhear
Manach. Toghadh McHugh
mar bhall de Shinn Féin. 

Tá oifig chomh maith le
cumann ag Fianna Fáil i
gCrois Mhic Lionnáin, Ard

Mhacha. Is é Martin McAllis-
ter, iar-chime poblachtach,
cathaoirleach an chumainn.
Dúirt sé go raibh meath ann.
“Bhí an dá rogha
romhainn,” ar seisean. “Sin,
ligean do Shinn Féin, nó
Fianna Fáil bogadh isteach
sa Tuaisceart. Bhí áthas
orainn uilig faoi cé chomh
dearfach agus a glacadh leis.
Is poblachtaigh láidre iad
baill Fhianna Fáil.”

Glacann McAllister leis go
gcaillfidh Fianna Fáil san
olltoghchán: “B’fhéidir go
gcuirfidh sin iachall orthu
athghrúpáil, agus ról nua a
chuardach. Beidh sin riach-
tanach len iad féin a cho-
saint: tá Sinn Féin ag
bogadh aduaidh, ag bailiú
nirt sna contaetha cois teo-
rann.”

Níl achan náisiúnach ó
thuaidh chomh gafa sin le
Fianna Fáil. Bhí Eddie Espie
ina chathaoirleach ar an
pháirtí ó thuaidh, ach
d’éirigh as. Dúirt sé go raibh
Fianna Fáil ag cur i gcéill gur
páirtí poblachtach iad. Bhí
caomhnú phróiseas na
síochána mar leithscéal acu
le gan rud ar bith a
dhéanamh.

Breandán Mac Cionnaith i mbun agóidíochta. (PIC. EAMONN FARRELL/PHOTOCALL IRELAND) 

Sléacht níos airde sa Bhrasaíl ná san Iaráic
Alex Hijmans, in Salvador, sa Bhrasaíl.

D’fhoilsigh rialtas na
Brasaíle figiúirí an
tseachtain seo a léiríonn
gur airde líon na marbh
in eachtraí foréigneacha

i gcuid de stáit na tíre leo féin, i
mbliana, ná san Iaráic ar fad. 

Foilsíodh na staitisticí scanrúla
seo lá tar éis don eagraíocht chearta
daonna Human Rights Watch fórsaí
póilíneachta na Brasaíle a cháineadh
go géar ina dtuarascáil bhliantúil
faoi chearta daonna ar fud an
domhain.

Ní haon rún é go bhfuil droch-
cháil ar fhórsaí póilíneachta na
Brasaíle; go deimhin tá faitíos ar
chuid mhór de mhuintir na tíre –
orthu siúd a bhfuil cónaí orthu i
gceantair bhochta ach go háirithe –
roimh an bhfórsa atá in ainm is a
bheith á gcosaint.

Radharc ar tháinig mé air maidin
an lae cheana: agus mé ag siúl
abhaile ón ollmhargadh bhí beirt
bhuachaillí scoile á gceistiú ag
ceathrar póilíní míleata. Bhí na
buachaillí brúite i gcoinne balla
árasáin, a gcoirp agus a málaí droma
á scrúdú ag beirt de na hoifigigh, fad
is a choinnigh an bheirt oifigeach
eile a gcuid raidhfilí uathoibríocha
dírithe ar chloigne na leaids. 

Nuair nár aimsíodh tada, ligeadh
na buachaillí – daoine gorma an
bheirt acu – chun siúil. Léim na
póilíní ar ais ina ngluaisteán, thion-
taigh timpeall agus d’imigh ar luas
lasrach, ar a mbealach go dtí an
chéad chuardach randamach eile.

Brúidiúlacht cáinte
“Fadhb fhadbhunaithe agus

leanúnach” í brúidiúlacht na bpóilíní
sa tír, atá ráite i dtuarascáil bhliantúil
Human Rights Watch. Ní hiad
cuardaigh randamacha an chuid is
measa de ar chor ar bith. Sa
tuarascáil, cuirtear dúnbhásaithe
seachbhreithníocha (extrajudicial
killings) i leith na bpóilíní. Cáintear
córas príosúnachta na tíre freisin: de
réir Human Rights Watch tá príosúin
na Brasaíle ag cur thar maoil agus tá
céasadh príosúnach coitianta. Anuas
air sin, is daoine nach ndeachaigh os
comhair cúirte go fóill iad 44% díobh
siúd atá i bpríosún.

Agus an Bhrasaíl ag réiteach do
Chorn an Domhain (2014) agus na

Cluichí Oilimpeacha (2016) is cinnte
go bhfeicfear níos mó den chineál
oibríocht phóilíneachta agus a chon-
acthas i gcathair Rio de Janeiro i mí
na Samhna, nuair a ghabh póilíní

míleata agus saighdiúirí airm roinnt
bhruachbhailte bochta a bhí faoi
smacht na mbuíonta drugaí. Fuair
46 duine bás sna hoibríochtaí sin.
Bhí cailín neamhurchóideach, sna

déaga, ina measc. Tá an ruaig curtha
ag na póilíní ar bhuíonta drugaí as
bruachbhailte bochta eile sa chathair
ó shin, agus tá tuilleadh ceantar ar
liosta na n-údarás.

Sléacht níos airde ná
san Iaráic

Tá an chuma ar an scéal, áfach, go
bhfuil toradh éigin ar chur chuige na
bpóilíní in Rio de Janeiro. Tháinig
laghdú de 25% ar líon na ndún-
mharuithe ann le ceithre bliana
anuas. Tháinig an laghdú ceanann
céanna ar na staitisticí i gcathair São
Paulo sa tréimhse chéanna. 

Ach fad is atá líon na marbh ag
titim i stáit áirithe, tá sé ag méadú as

cuimse i stáit eile. I stát Bahia, in
oirthuaisceart na tíre, tháinig méadú
de 51% ar líon na marbh in eachtraí
foréigneacha ó 2006. Anuraidh, fuair
4,856 bás san fhoréigean ann. Chun
an staitistic sin a chur i
gcomhthéacs: fuair 3,976 – beagnach
míle duine níos lú – bás san Iaráic sa
tréimhse chéanna. Ag breathnú ar an
mBrasaíl ina hiomláine, tá an figiúr
an-scanrúil ar fad. De réir fhigiúirí an
rialtais, maraítear isteach is amach le
50,000 duine in aghaidh na bliana
san fhoréigean – sin níos mó, i mbli-
ain amháin, ná trí oiread an líon
daoine (14,500) a fuair bás sa
choimhlint idir Iosrael agus na
Palaistínigh ó 1948 i leith. Fir óga,
ghorma iad formhor na n-íobartach –
idir phóilíní agus sibhialtaigh.
Tugann eagraíochtaí de chuid an
phobail Afra-Bhrasaíligh ‘cined-
híothú’ ar an slad.

Cogadh cathartha?
Bíonn leisce ar pholaiteoirí agus ar

mhuintir na Brasaíle an téarma
‘cogadh cathartha’ a úsáid agus iad
ag plé an áir. Ag deireadh an lae, ní
dream polaitiúil iad na buíonta dru-
gaí – is coirpigh iad. Anuas air sin,
titeann líon ard de na mairbh i
gcoimhlintí idir na buíonta drugaí
éagsúla féin. Mar sin féin, níl focal
eile ag Joílda dos Santos (43) as Sal-
vador, príomhchathair Bahia, ar an
bhforéigean ach ‘cogadh’. Tá cónaí
uirthi sa cheantar bocht Baixa da
Égua, áit a bhfuil coimhlint fhuil-
teach ar siúl idir dhá bhuíon drugaí
le blianta beaga anuas.

“Rugadh mé sa cheantar seo agus
chaith mé mo shaol ar fad i mo chó-
naí ann. Fiche bliain ó shin, ní raibh
doras ar mo theach, gan trácht ar
ghlas. Inniu, aithním an difear idir
ghunnaí de dhéantúis éagsúla. An é
sin an cineál eolais ba cheart a bhei-
th ag bean tí 43 bliain d’aois?”

An tseachtain seo thug Gob-
harnóir Bahia, Jacques Wagner, bata
agus bothar dá Aire Sábháilteachta
agus chuir fear nua, Maurício Teles,
ina áit. An plean atá ag Teles ná sam-
pla phóilíní Rio de Janeiro a leanúint
agus fórsa gabhála de phóilíní a
lonnú sna ceantair ina bhfuil buíonta
drugaí lonnaithe. Tá na gluaisteáin
armtha speisialta as a mbaineann
póilíní míleata Rio de Janeiro úsáid,
na caveirões (‘blaoscanna’) ordaithe
cheana féin ag póilíní míleata Bahia.

Tá coimhlint fhuilteach idir dhá
bhuíon drugaí ag milleadh saol
mhuintir Baixa da Égua, in Salvador,
le blianta beaga anuas, fórsaí gáb-
hála de phóilíní a lonnú i gceantair
mar seo an cur chuige nua atá ag
rialtas na Brasaíle sa chath i gcoinne
na ndrugaí. (PIC. ALEX HIJMANS)

Trúpaí turrainge (shock troops) na bpóilíní míleata á dtaispeáint don phobal.
(PIC. ALEX HIJMANS)

Meadhbh Ní Eadhra

TÁ Scotland Yard i Londain á
cháineadh mar gheall ar an chaoi a
bhfuil siad ag plé leis na líomhaintí de
bhradaíl teileafóin atá á gcur i leith an
nuachtáin News of the World. Rinne
Scotland Yard fiosrú ceithre bliana ó
shin ar na líomhaintí go ndearna an
nuachtán bradaíl teileafóin ar
phearsana poiblí. Tá Póilíní Chathair

Londan i ndiaidh fiosrúchán nua a
thosú maidir leis an gconspóid seo.
Díbríodh eagarthóir sinsearach
nuachta le News of the World óna
phost an tseachtain seo, i ndiaidh d’e-
olas “suntasach nua” teacht ón
bpáipéar maidir leis na líomhaintí.
Ceithre bliana ó shin, cuireadh an t-
iriseoir Clive Goodman agus an t-
imscrúdaitheoir príobháideach
Glenn Mulcaire sa phríosún i ndiaidh

dóibh a admháil gur éist siad le teach-
taireachtaí fóin gan chead. Ach, ag an
am, mhaígh an páipéar gur
gníomhaíochtaí daoine aonair a bhí i
gceist. Ó shin, tá cúpla duine mór le
rá ag iarraidh cás dlí sibhialta a
thógáil in aghaidh an pháipéir agus in
aghaidh na bpéas chomh maith. Tá
iarLeasPhríomh-Aire na Breataine,
John Prescott, ar dhuine den ghrúpa
atá ag tógáil an cháis dlí.

D’fhógair Scotland Yard inné go
bhfuil tuilleadh fianaise faighte acu
faoi ghníomhaíochtaí éagsúla ag
News of the World in 2005 agus 2006,
agus go mbeidh foireann nua i mbun
an fhiosrúcháin as seo amach. Rin-
neadh an cinneadh i ndiaidh don
nuachtán ábhar a bailíodh le linn
fiosrúchán inmheánach faoi Ian
Edminson, an t-eagarthóir cúnta, a
thabhairt dóibh.

Erekat ag fiosrú na bhfear a
sceith cáipéisí Palaistíneacha
Cearta na dteifeach Palaistíneach “díolta amach”

Meadhbh Ní Eadhra

TÁ Príomh-idirbheartaí na
Palaistíne, Saeb Erekat, ag
maíomh gur iarr sé ar an
Fhrainc, na Stáit Aontaithe
agus an Bhreatain cabhrú leis
imscrúdú agus ceistiú a
dhéanamh ar na fir a sceith na
cáipéisí rúnda Palaistíneacha
an tseachtain seo, ach deir sé
nach bhfuil sé ag cur rud ar
bith ina leith. 

Deir Erekat gur mhaith leis
tuilleadh eolais a fháil faoi na
fir a scaoil rúin mhóra de chuid
na Palaistíne an tseachtain seo.
Is saoránach de chuid na Stát
Aontaithe é duine de na fir,
Clayton Swisher, atá ag obair
mar thuairisceoir le Al-Jazeera
faoi láthair, agus a bhíodh ag
obair mar gharda cosanta sa
Roinn Stáit le linn do Bill Clin-
ton a bheith i réim. 

Is é Alastair Cooke, saorá-
nach de chuid na Breataine, an
dara fear. Bhíodh Cooke mar
dhuine mór le rá in MI6,
chomh maith le comhairleoir
don Ard-Ionadaí ar chomhb-
heartas eachtrach agus
slándála an Aontais Eorpaigh.
Creidtear go bhfuil caidreamh
maith ag Cooke le hoifigigh in
Hamas. Níor ainmníodh an

saoránach Francach go fóill. 
Le seachtain anuas, tá cuid

de na cáipéisí rúnda ar idirb-
heartaíocht sa Mheán-Oirthear
á sceitheadh ag Al-Jazeera.
Mháirseáil cúpla míle duine in
aghaidh Uachtarán na
Palaistíne, Mahmoud Abbas,
an tseachtain seo, agus iad
feargach faoin méid a
nochtadh sna cáipéisí.

1,600 cáipéis atá i gceist, faoi
chainteanna idir Iosrael agus
an Phalaistín, thar thréimhse
deich mbliana. I gcuid de na
páipéir, léirítear gur ghéill
idirbheartaithe na Palaistíne
d’Iosrael ar cheist na dteifeach,

agus gur lig siad na maidí le
sruth. Maítear gur aontaigh na
hÚdaráis Phalaistíneacha, go
rúnda, go ligfear do 10,000
teifeach agus a dteaghlaigh fil-
leadh abhaile mar chuid de
chomhaontú síochánta. 

Is figiúr an-íseal é sin nuair a
thugtar san áireamh go bhfuil
os cionn cúig mhilliún teifeach
Palaistíneach ann faoi láthair. 

Tá ceannaire Hamas, Mah-
moud Zahar, ag iarraidh ar na
Palaistínigh a bheith i mbun
agóide faoi seo agus tá níos mó
agus níos mó cáipéisí á sceit-
headh de réir a chéile, ag
scaoileadh tuilleadh rún. 

Muintir na hÉigipte ag éirí
amach in aghaidh Mubarak
Meadhbh Ní Eadhra

Le ceithre lá anuas, tá muin-
tir na hÉigipte ag glacadh
páirte in agóidí agus léir-
sithe in aghaidh rialtas na
tíre, rialtas Mubarak. 

Tá an rialtas sin i gcumhacht ar
feadh 30 bliain, ach roimhe seo, níor
thug muintir na hÉigipte dúshlán
chomh dáiríre leis seo dóibh. 

Tá gníomhaithe agus gnáthmhuin-
tir na tíre anois ag léiriú cé chomh
feargach agus míshásta is atá siad le
rialtas na tíre, agus iad ag iarraidh an
tUachtarán Hosni Mubarak a dhíbirt
óna phost. Tá foréigean ar na

sráideanna ar fud na tíre agus na péas
ag troid in aghaidh a muintire féin.
Inné, tháinig an feachtasóir mór le rá,
Mohamed ElBaradei, chun na
hÉigipte, agus is duine é siúd a thab-
harfaidh ceannaireacht do na
hagóidí, agus údarás ar leith. Tá duais
Nobel buaite ag ElBaradei agus
bhíodh sé mar cheannaire ar fhoras
faire núicléiche na Náisiún Aontaithe.
Tá cónaí air i Vín.

“Táim ag dul ar ais go Cairo agus ar
ais ar na sráideanna, mar i ndáiríre,
níl aon rogha ann. Téann tú amach
ansin le líon ollmhór daoine agus
bíonn tú ag súil nach n-éireoidh an
rud ar fad dainséarach nó salach, ach
go dtí seo, ní léir go bhfuil an teach-
taireacht sin faighte ag an réimeas
(regime),” ar sé.

Deir sé nach bhfuil go leor de
mhuintir na hÉigipte sásta fanacht
faoi riail Mubarak a thuilleadh, fiú do
thréimhse ghearr. 

Tá ar a laghad triúr agóideoir agus
póilín amháin i ndiaidh bás a fháil ó
thosaigh an foréigean Dé Máirt.
Táthar ag rá go bhfuair na hagóideoirí

spreagadh ón réabhlóid sa Túinéis,
agus is rud é seo nach bhfuil tarlaithe
cheana le linn do Mubarak a bheith i
gcumhacht. In Cairo, Suez agus go

leor áiteanna eile, dódh boinn rotha,
caitheadh clocha, cuireadh foirgnimh
rialtais trí thine agus mar sin de. Tá na
hagóideoirí ag gealladh go mbeidh na
léirsithe is mó fós ann inniu.

Tá go leor gníomhaithe ag úsáid an
idirlín agus Facebook chun teach-
taireachtaí a sheoladh amach chuig
pobal an domhain.

“Rachaidh Moslamaigh agus
Críostaithe na hÉigipte amach chun
troid in aghaidh caimiléireachta,
dífhostaíochta, easpa saoirse agus a
bheith curtha faoi chois,” a scríobh
gníomhaí amháin ar Facebook.

Deir agóideoirí go bhfaca siad léir-
sitheoirí á mbualadh, á gcur i
veaineanna na bpéas agus á dtar-
raingt in áiteanna eile. 

Tá sé ráite ag an Aire Gnóthaí Baile
gur gabhadh 500 duine go dtí seo.
Deir grúpa neamhspleách dlíodóirí go
bhfuil ar a laghad 1,200 carcraithe
(detained).

Laghdú ar airgead an Phentagon
Diarmuid Johnson

BEIDH ar an bPentagon an
crios a fháisceadh go ceann
cúig bliana. Fógraíodh cior-
rú ar airgead an eagrais sin
le deireanas. Tá fiacha go
spéir ar Mheiriceá, agus
tuigeann an dá pháirtí
mhóra, na Daonlathaigh
agus na Poblachtánaigh,
nach bhfuil aon dul as ach
an scian a oibriú. 

Laghdú $78 billiún ar
bhuiséad an Phentagon as
seo go dtí 2015, sin é an scéal
a d’fhógair Rúnaí Cosanta
Mheiriceá, an tUasal Robert
Gates, ag labhairt dó i dtús
mhí Eanáir.  Ó leagadh an dá
thúr go talamh i Nua-
Eabhrac in 2001, níor
cuireadh laghdú suntasach
ar bith i bhfeidhm ar
chaiteachas míleata
Mheiriceá. Ach d’imigh sin
agus tháinig seo: is géire fia-
cla na géarchéime anois ná
an faitíos roimh sceimh-
litheoirí an aeir. Bíodh is gur
suim mhór airgid atá i $78
billiún, ní miste a rá nach
bhfuil ann ach 3% d’iomlán
an airgid atá le caitheamh ag
an bPentagon.

Dar le cuid de na
polaiteoirí agus lucht eacna-
maíochta, ní leor laghdú 3%.
Ach labhair an tUasal Gates
in aghaidh ciorrú ar bith a
rachadh thairis sin.
“Deargthubaiste” a bheadh

ansin dar leis. Mheabhraigh
sé don tír go bhfuil cúrsaí
slándála ar fud an domhain
ag brath go mór ar chúnamh
Mheiriceá.

Sa Seanad féin, is minic
cur in aghaidh laghdú ar
airgead an airm. Fostaíonn
lucht déanta na n-arm
daoine go leor i gceantair
dhúchais cuid de na
Seanadóirí, agus bíonn
comhaireamh vótaí i gceist
le tacaíocht don tionscal sin.
Ach is de pholasaithe
oifigiúla an tSeanaid a cea-
padh faoi Shamhain seo
caite go mbeifear ag ciorrú
agus go gcaithfear a bheith
ag gearradh siar. Rud eile,
nuair is tréimhse cúig bliana
atá i gceist leis an bpacáiste,
ní bheidh sliocht ar chuid de
na moltaí go ceann tamall
de bhlianta.

Go deimhin, de réir na

moltaí atá le cur i bhfeidhm
anois, tiocfaidh beagán fáis
ar chaiteachas an Phenta-
gon as seo go dtí 2012.
$553bn in aghaidh na bliana
an tsuim is airde a bheas
ann. Ionas gur féidir na cior-
ruithe a chur i bhfeidhm ina
dhiaidh sin, beidh 47,000
saighdiúir le baint as an
arm. Is in 2015 a dhéanfar é
seo. Ach tá sé i gceist trúpaí
Mheiriceá a thabhairt
abhaile as an Afganastáin in
2014 ar aon nós. Dá bhrí sin,
tá moltaí an Uasail Gates ag
teacht le plean atá ann
cheana féin. 

Bíodh is go bhféadfadh an
Rialtas Fiodarálach tuil-
leadh airgid a bhaint den
Phentagon, ní móide go
bpléifear a leithéid beag ná
mór sula mbeidh an chéad
toghchán uachtarántachta
eile ann. 

Ceannaire Hamas, Mahmoud Zahar, atá ag iarraidh ar na Palaistínigh
dul i mbun agóide faoin méid a nochtadh sna cáipéisí rúnda.

Imbolc 2011
Treasa Bhreathnach 

Is ar an 12 Feabhra a bheidh an
chomhdháil inspioráideach
‘Imbolc 2011’ á reáchtáil san
Ionad Cultúrtha i mBaile
Bhuirne, Contae Chorcaí i

mbliana.  
Tógtar ainm na comhdhála ón

bhFéile Cheilteach Imbolc a ndéantar
ceiliúradh uirthi ag tús mhí Feabhra. 

Deir Tomás Ó hAodha, duine de
bhunaitheoirí na comhdhála in
éineacht lena bhean Bernice Uí
Aodha, “Thosaíomar an tionscadal
mar chonaiceamar go raibh bearna
ann sna comhdhálacha a bhíonn ar
siúl go dtí seo. Go hiondúil díríonn
siad isteach ar cheist na teanga, nó
mioncheist áirithe i ré na litríochta nó
a leithéid. Bainimid araon an-tait-
neamh as cruinnithe mar sin, agus is
minic muid bheith sáite istigh iontu.
Ach bhraitheamar gurbh fhéidir linn
comhdháil nua a chur ar siúl a
bhaileodh Gaeilgeoirí ó gach saghas
ábhar, chun a smaointe agus a dtion-
scadail cheannródaíocha a roinnt le
chéile. Taobh le taobh leis an sprioc
sin, is mian linn an Ghaeilge a úsáid
mar theanga bheo, atá in ann déileáil
leis na hábhair is nua-aimseartha a
bhfuil ann, i saol na teicneolaíochta,
na n-ealaíon, na heolaíochta, an ghnó,
srl.”  

I mbliana tá clár de chainteoirí
aitheanta i saol na Gaeilge chun a
bheith i láthair; Dónal Lunny, an
ceoltóir, Naoise Ó Conchubhair,
‘Dearthóir óg na bliana’, Frank Allen,
príomhfheidhmeannach leis an Rail
Procurement Agency, Sadhbh Ní
Hogáin, innealtóir le EOS Future
Design, Ciarán Mac an Bhaird,
léachtóir le matamaitic in Ollscoil na
hÉireann, Maigh Nuad, Muireann Nic
Amhlaoidh, ceoltóir agus amhránaí,
Mícheál Ó Droighneáin, comhbhu-
naitheoir Maithú, agus Tríona Nic
Giolla Choille, stiúrthóir leis an Gal-
way Refugee Support Group.  Beidh

cur i láthair ó gach cainteoir agus deis
díospóireachta ina ndiaidh. 

“Tá cúpla aidhm i gceist againn,” a
deir Tomás. “Mar aon leis an teanga a
úsáid i slí nua-aimseartha, sílimid gur
minic a thagann na smaointe is suim-
iúla ó mheascán de smaointe eile,
smaointe nach mbeifeá ag súil leo fiú.
Leis an réimse ábhar atá againn táimid
ag súil go mbeadh crosphailniú ann,
go mbeidh an t-iomlán níos mó ná na
páirteanna', má thuigeann tú dom. Sin
a tharla anuraidh, agus aiseolas an-
dearfach faighte againn.”  

Is é seo an dara bliain as a chéile a
bhfuil an chomhdháil á reáchtáil agus
dar le Tomás d’éirigh go maith leo
anuraidh agus chabhraigh an t-aiseo-
las fiúntach leo a fuaireadar ón lucht
freastail. “Tá formhór na ndaoine a
bhí ann anuraidh ag teacht arís i
mbliana, agus is deas an comhartha é
sin! An rud is tábhachtaí dúinn ná go
mbainfeadh daoine - na cainteoirí
agus an lucht féachana araon - sult as
an lá, agus go mbeadh mianach mach-
naimh acu ina dhiaidh. Chuaigh ceann
nó dhó de na cainteanna thar am anu-
raidh, agus mar sin tá sé i gceist againn
a bheith níos déine ó thaobh ama de!
Tabharfaidh sé sin níos mó ama dúinn
le haghaidh na ndíospóireachtaí tar éis
gach cainte, rud a bhain a lán daoine
taitneamh as anuraidh. Chomh maith
leis sin tá an-áthas orainn go mbeidh
ceolchoirm ag duine de na cainteoirí,
Dónal Lunny, an oíche roimh an
gcomhdháil, san Ionad Cultúrtha. Ní
raibh rud mar sin againn anuraidh,
agus ceapaimid go gcuirfeadh sé tús
iontach leis an obair ar fad.”  

Is féidir ticéad a cheannach roimh ré
ar an suíomh idirlín Imbolc.ie ar
chostas €25 agus €15 do mhic léinn,
seandaoine agus iad siúd atá
dífhostaithe.  Is féidir teacht ar thicéad
don ócáid aon lae seo ag an ionad
chomh maith.   Is tionscadal gan
bhrabús é Imbolc agus mar sin ní íoc-
far aon duine de na cainteoirí agus
cabhróidh an liúntas ticéid chun
lóistín agus greim bia a chuir ar fáil
dóibh. Más mian libh blaiseadh a fháil
d’Imbolc agus céard go díreach atá i
gceist leis is féidir dul chuig an suíomh
idirlín Imbolc.ie chun físeán a fhe-
iceáil de na cainteoirí a bhí i láthair in
2010. 

Uachtarán nua an
Oireachtais ceaptha
“Baineadh an-gheit asam, ach geit mhaith!”: Úna Ní Lachtnáin

Meadhbh Ní Eadhra

CEAPADH Uachtarán an
Oireachtais 2011 ag
searmanas in oifigí Fho-
ras na Gaeilge i mBaile
Átha Cliath Dé Máirt. Is í

Úna Uí Lachtnáin, ar as Muinchille i
gContae an Chabháin ó dhúchas di
agus atá ina cónaí i gCluain Tarbh,
Baile Átha Cliath, a bheidh ina
hUachtarán ar Oireachtas na
Gaeilge i mbliana. 

“Níor mheas mé go bhfaighinn
an ról seo,” a deir sí le Gaelscéal.
“Dúradh liom roimh an Nollaig go
mbeinn mar Uachtarán nua agus
caithfidh mé a rá gur baineadh an-
gheit asam. Ach geit mhaith, má
thuigeann tú mé!”

Deir an tUachtarán nua go bhfuil
sí ag súil go mór leis an mbliain seo
agus leis na himeachtaí éagsúla go
léir a bheidh ar siúl. Is i gCill Airne
arís a bheidh an ócáid is mó acu,
Oireachtas na Samhna, i mí
Dheireadh Fómhair. 

Roimhe sin, beidh Gradaim Chu-

marsáide an Oireachtais, maidir
leis na meáin chumarsáide
Ghaeilge, ar siúl i Farmleigh, Baile
Átha Cliath i mí Bealtaine agus
beidh Gradaim Liteartha an
Oireachtais ar siúl i mí Mheán
Fómhair.

Is múinteoir tís í Úna a mhúin an
eacnamaíocht bhaile i scoileanna i
mBaile an Teampaill agus i nGlas
Naíon i mBaile Átha Cliath. Nuair a
bhí sí féin ag fás aníos i gContae an
Chabháin, ní raibh Gaeilge
mórthimpeall uirthi, ach mús-
claíodh suim sa Ghaeilge inti le linn
di freastal ar mheánscoil lán-
Ghaeilge i Muineachán.

“Táim ag obair leis an Oireachtas
ar bhealach éigin ó 1960,” ar sí. “Ar
feadh mo shaoil, d’fhéadfá a rá.”

Tá obair mhór déanta aici le
leathchéad bliain anuas ar choiste
Oireachtas na Gaeilge agus ina
Cathaoirleach ar an gCoiste
Náisiúnta, ar an gCoiste Ealaíne
agus ar Bhrainse Bhaile Átha Cliath
den Oireachtas.

"Is onóir mhór dom Uachtará-
nacht eagraíocht náisiúnta chomh
tábhachtach léi seo a ghlacadh orm
féin," arsa Úna. 

"Táim páirteach le fada in
Oireachtas na Gaeilge agus beidh
ríméad agus bród orm seasamh ar
son eagraíocht chomh hiontach léi

a bhfuil tábhacht faoi leith ag baint
léi i gcur chun cinn na teanga agus i
gcaomhnú chultúr na tíre."

"Is breá linn Úna a bheith linn
mar Uachtarán ar Oireachtas na
Gaeilge i rith na bliana 2011," arsa
Liam Ó Maolaodha, Stiúrthóir
Oireachtas na Gaeilge.  

"Tá sí ag freastal ar imeachtaí
Oireachtais le níos mó ná
leathchéad bliain agus beidh sí ina
hambasadóir críochnaithe ar son
an Oireachtais ar feadh na bliana
seo.  Is breá linn chomh maith a
bheith ag filleadh ar Chill Airne i mí
Dheireadh Fómhair le haghaidh
Oireachtas na Samhna tar éis cé
chomh hiontach agus a d'éirigh leis
an bhféile ansin anuraidh."

Deir Úna gurb é seo an chéad uair
riamh go mbeidh féile an Oireach-
tais ag filleadh ar an ionad céanna
den dara bliain as a chéile, agus tá
sí dóchasach go n-éireoidh go
hiontach leis, mar a d’éirigh anu-
raidh.

Tá beirt iníonacha fásta ag Úna
agus ceathrar garpháistí.

“Beidh siadsan ann i mí na
Samhna, le cúnamh Dé,” a deir sí.
Cá bhfios ach go leanfaidh siad
eiseamláir Úna agus go mbeidh an
oiread céanna spéise acu sa
Ghaeilge agus san Oireachtas is atá
aici féin.

Liam Ó Maolaodha agus Máirín Nic Dhonnchadha ó Oireachtas na Gaeilge le Uachtarán nua an Oireachtais, Úna Uí
Lachtnáin, ag an ócáid insealbhaithe in oifigí Fhoras na Gaeilge. GRIANGHRAIF: MAXWELL PHOTOGRAPHY

Seafóidis de Ghaeilge ar chomhartha ag Oispidéal na Gaillimhe. Ní féidir an
milleán a chur ar Google Translate fiú óir is féidir leis jab níos fearr a dhéanamh,
duine agus foclóir a ba chúis leis an chomhartha seo.  



Noel Treacy
T.D. gan
seasamh san
olltoghchán
Treasa Bhreathnach 

DE bharr cúrsaí sláinte ní bheidh
Noel Treacy T.D. ag seasamh san oll-
toghchán ag deireadh mhí Feabhra. 
Tá sé ag streachailt le hailse le fada
an lá agus cinneadh déanta aige
anois gan rith san olltoghchán. 
Chuaigh sé faoi scian an samhradh
seo caite d’ailse phróstatach agus
thosaigh sé ar chúrsa leighis níos
luaithe sa mhí.  Thug a fhoireann
leighis comhairle dó nach mbeadh
sé ábalta an t-olltoghchán a throid.
Tá sé i mbun leigheas laethúil a fháil
i gclinic na Gaillimhe faoi láthair. 
Toghadh Noel Treacy in 1982 don
rialtas agus dar leis ní bheadh sé
cothrom dá pháirtí (Fianna Fáil) dá
rithfeadh sé .  

Lá oscailte
iarchéime in
Ollscoil na
hÉireann,
Gaillimh
Treasa Bhreathnach 

TÁ iarchéimithe de chuid Ollscoil na
hÉireann, Gaillimh chun lá oscailte a

bheith acu ar an 2 Feabhra ó 12.30in
go dtí 4.30in in Áras na Mac Léinn.  
Beidh sárthaispeántas ó os cionn
400 scoláire agus iarscoláirí de chuid
Ollscoil na hÉireann, Gaillimh mar
chuid den lá oscailte chomh maith le
heolas ar roghanna máistreachta
múinte agus taighde agus taighde
dochtúireachta. Beidh 80 seastán
eolais ag an lá oscailte le foireann na
hollscoile agus scoláirí i láthair chun
ceisteanna a fhreagairt faoi chúrsaí
áirithe. 
Bíonn réimse leathan de chúrsaí ar
fáil do scoláirí ag Ollscoil na hÉire-
ann, Gaillimh ó na healaíona, na
heolaíochtaí sóisialta, leigheas, dlí,
innealtóireacht agus eile.  Dar le
John Hannon ó Ionad Forbartha
Gairme Ollscoil na hÉireann, Gail-
limh, “San aimsir eacnamaíochta atá
muid ann faoi láthair tá níos mó
suime ag fochéimithe fanacht san
oideachas tríd staidéar iarchéime a
dhéanamh.  Is féidir le cáilíocht
iarchéime an-chuid tairbhe a thab-
hairt do do ghairm roghnaithe agus
níl aon dabht ach gur féidir leis
cabhrú leat ar do thuras gairme agus
le do thuarastal.”  Is féidir d’áit a
chur in áirithe ar líne ar www.nuigal-
way.ie/postgraduate-open-day nó is
féidir leat clárú ar an lá. 
féidir leat clárú ar an lá. 

Ortha na
Seirce
Treasa Bhreathnach 

CUIREADH tús le dráma grinn nua
de chuid ‘Cumann Drámaíochta
Chois Fharraige’ san oíche aréir agus
leanfaidh sé ar aghaidh thar an

deireadh seachtaine uile.  Ba é John-
ny Chóil Mhaidhc a scríobh an
dráma grinn trí ghníomh, a dhíríonn
ar chúrsaí grá, ‘Ortha na Seirce’.  I
measc na drámaíochta tá amhrá-
naíocht, ramhrú bréidín agus ortha
na seirce mar chuid den léiriú.  Foil-
síodh den chéad uair riamh é ‘Ortha
na Seirce’ i 1968 agus ba é ceann de
na drámaí is mó tóir orthu sna

laethanta tosaigh den Taibhdhearc
agus a bhain amach duais Oireach-
tais ag an am.  Tá sé suite i gConama-
ra i 1921, tréimhse ama  a raibh Cona-
mara breac leis na ‘Tans’.  Is ag 8in a
bheidh an dráma ar siúl in Amhar-
clann Chois Fharraige (Seanscoil
Sailearna) le costas de €10 ar dhuine
fásta agus €5 ar scoláirí nó pinsinéirí.
Is féidir ticéad a cheannach ar an

doras nó glaoch a chur ar (091)
505766. 

Ba as Indreabhán ó dhúchas é
Johnny Chóil Mhaidhc, áit ar rugadh
é i 1930 agus é clúiteach mar aisteoir,
file agus mar dhrámadóir na Gaeilge.
Bhásaigh Johnny Chóil Mhaidhc in
2006.

CONNACHTA
NUACHT

Seoltar scéalta chuig:
nuacht@gaelsceal.ie

Slógadh chun cearta baint móna a chosaint
Treasa Bhreathnach 

BEIDH slógadh ollmhór ar siúl in Óstán an Hod-
son Bay in Áth Luain ar an Domhnach beag seo,
á reáchtáil ag an eagraíocht ‘Conraitheoirí &
Baint Móna’ idir an 3in agus an 6in.  Deir Méara
Ros Comáin, Luke ‘Ming’ Flanagan, “Beidh an
slógadh ollmhór seo á úsáid againn chun daoine
a chur ar an eolas faoin dul chun cinn atá déanta
againn leis na polaiteoirí, leis na páirtithe
polaitíochta agus chun treoir a thabhairt dóibh
faoinár bplean don todhchaí.” 

Anuraidh a cuireadh cosc ar dhaoine móin a
bhaint i 32 coimpléasc de phortaigh ardaithe, i
mbliana beidh cosc ar dhaoine i 24 coimpléasc
agus 75 eile faoi dheireadh 2014.  Deir Luke
‘Ming’, “Tar éis an dá gheimhreadh is géire a bhí
againn le déanaí agus an ganntanas airgid atá ag
daoine, níl sé d’acmhainn ag daoine gan an
mhóin a bhaint.  Deir an rialtas go bhfuil siad ag
iarraidh ár bportaigh mar gheall go bhfuil siad in

‘pristine condition’, bhuel má tá níl aon ghá
dóibh cosc a chur ar bhaint móna ar chúinsí
comhshaoil mar sin.”  Is i limistéar caomhnaithe
a chuirtear i bhfeidhm na coisc seo agus iad
aitheanta ag an Aontas Eorpach mar limistéar
caomhnaithe mar gheall ar an mbagairt ó bhaint
móna tráchtála, foraoisiú agus an iomarca
féaraigh.

Leis an olltoghchán beartaithe don 24
Feabhra tá polaiteoirí ag iarraidh cabhair lena
gcuid feachtasaíocht ach an mbeidh aon duine
acu ag tabhairt geallúint don eagraíocht ‘Con-
raitheoirí & Baint Móna’ chun vótaí a chinntiú?
“Tá fuil ar lámha gach páirtí polaitíochta,” a deir
Luke ‘Ming’.  “Níl muid ag iarraidh tuairim
phearsanta na bpolaiteoirí mar go bhfuil siad ar
fad ag rá go bhfuil siad ag tacú linn.  Is éard atá
ag teastáil ná seasamh oifigiúil a bpáirtí ar an
cheist seo agus is é sin a bheidh uainn sula
ndéanfaidh muid cinneadh ar chaitheamh vóta.
Tá cuireadh tugtha againn go dtí an slógadh

ollmhór do pholaiteoirí ó na páirtithe éagsúla
agus b’fhéinmharú polaitiúil a bheadh ann
dóibh mura bhfreastalaíonn siad.  Cé gurb é an
eacnamaíocht an cheist mhór san olltoghchán i
mBaile Átha Cliath agus áiteanna mar sin, is
ceist mhór í an mhóin dúinne. Tá an tsábháil-
teacht againn, agus níl muid chun géilleadh.”  

Dar le Luke ‘Ming’ tá roinnt úinéirí portaigh a
rinne iarratas don scéim chúitimh chomh maith
nach bhfuil a gcuid airgid faighte acu.  “Tá sé
soiléir cén fáth nach bhfuil a gcuid airgid faighte
ag na húinéirí portaigh, mar gheall nach bhfuil
aon airgead ag an rialtas chun cúiteamh a thab-
hairt.  Níl muidne ag lorg cúiteamh, tá muid ag
iarraidh ár gcearta portaigh a choinneáil.”  

Cuirfear fáilte roimh chách ag an slógadh
ollmhór ar an Domhnach agus iarrtar orthu uile
a gcuid sleánta a chrochadh leo.  Chun tuilleadh
eolais a fháil is féidir dul chuid an leathanach
Facebook atá ag an ngrúpa ‘Turf Cutters & Con-
tractors Association’.   

Beidh Cumann Drámaíochta Chois Fharraige ag léiriú an dráma grinn Ortha na Seirce  le Johnny Chóil Mhaidhc ón
Déardaoin an 27ú go dtí an Domhnach an 30ú ag 8.00 in in Amharclann Chois Fharraige (Seanscoil Sailearna).



Seachtain na
Gaeilge in
UCD
Meadhbh Ní Eadhra

SCAOILFEAR 400 balún san aer ag
seoladh oifigiúil Sheachtain na
Gaeilge UCD 2011, Dé Luain seo
chugainn, an 31 Eanáir ag 1.00pm, ag
an loch i mBelfield.  Bíonn Seachtain
na Gaeilge á heagrú ag Aontas na Mac
Léinn, An Cumann Gaelach, Trad
Soc, An Cumann Liteartha, An
Cumann Drámaíochta agus Scéim
Chónaithe Bhord na Gaeilge.

Tá an feachtas ‘Nó Béarla’ faoi
lánseol cheana féin agus cochaill
Sheachtain na Gaeilge á gcaitheamh
ag na mic léinn. I measc imeachtaí na
seachtaine beidh lá spóirt le Gaeilge
le Micheál Ó Muircheartaigh agus
oíche eolais ar dheiseanna gairme
san AE.  Beidh tóraíocht taisce,
ceardlann damhsa, tráth na gceist
agus drámaíocht le linn na seach-

taine. Beidh duaiseanna le buachan
sa chomórtas ‘An Fugitive Gaelach’
agus sa seó tallann ‘An Béal Oscailte’.
Beidh scoláirí córúla na hOllscoile le
cloisteáil Déardaoin agus léifear Aif-
reann i nGaeilge Dé hAoine. I measc
aíonna móra na seachtaine beidh
John Spillane, oíche Dé Céadaoin
agus na Rubberbandits, oíche Déar-
daoin. Beidh nuachtán nua láng-
haelach á eisiúint go speisialta don
tseachtain: 'Nu@cht' . Cuirfear críoch
leis na himeachtaí ar champas tráth-
nóna Dé hAoine agus tabharfar
aghaidh ar an nGaeltacht  'D4 go
hInis Mór'! Gach eolas ar;
www.ucd.ie/bnag/ga/imeachtai

Scéalta Cheatharlach
Oisín Mac Donnacha

Cúrsaí á
dtairiscint ag
Gaelchultúr
FÓGRAÍODH go mbeidh cúig leib-
héal de chúrsaí oíche á dtairiscint ag
Gaelchultúr i gCeatharlach. “Tá ag
éirí go hiontach le cúrsaí Gaelchultúr
i gCeatharlach ó cuireadh tús leo
anseo ceithre bliana ó shin”, arsa
Darren Ó Rodaigh, Stiúrthóir
Gaelchultúr. Bhí Darren agus Mícheál
Ó Muircheartaigh i láthair chun na
teastais agus an fáinne a bhronnadh
ar rannpháirtithe na gcúrsaí a
reáchtáladh i gCeatharlach i rith
2010. “Bhain gach duine a bhí
páirteach taitneamh agus tairbhe
astu le roinnt daoine ag teacht ar ais
arís agus arís eile chun cúrsa nua a
dhéanamh.” Cuirfear tús leis an
séasúr nua de chúrsaí ar an 7
Feabhra. Cúrsa 12 sheachtain atá i
gceist leis. 

Chun teacht ar an leibhéal is oiriú-
naí do dhuine is féidir scrúdú gearr
féinmheasúnaithe a dhéanamh ar

‘The Guard’
Treasa Bhreathnach 

AN samhradh seo caite a rinneadh
taifeadadh ar an scannán The Guard
timpeall ar chontae na Gaillimhe
agus is é an scannán céanna a rogh-
naíodh chun an fhéile scannán ‘Sun-
dance’ a oscailt i mbliana. 
Is iad Brendan Gleeson agus Don
Cheadle na príomhaisteoirí sa scan-
nán agus Brendan Gleeson go
háirithe ag fáil ardmholadh dá ról i

bpáirt an gharda áitiúil. 
Rinneadh taifeadadh ar radhairc sa
Spidéal, i Leitir Mór agus Leitir Meal-
láin agus i mBearna i measc roinnt
suímh eile le linn an taifeadta sé
seachtainí sa samhradh.  
Is in Utah, Meiriceá a bhíonn an
fhéile ar siúl gach bliain agus é mar
cheann de na féilte scannán is clúití
sa domhan agus go minic is féidir
rathúlacht scannáin a bheith ag
brath ar an chaoi ar thaitin sé le lucht
féachana ‘Sundance’. De réir
cosúlachta is é an ticéad iontrála don
scannán ‘The Guard’ an ticéad is mó

tóir don fhéile, in ainneoin roinnt
léirmheastóirí Meiriceánacha ag
glaoch d’fotheidil do chuid den
chaint ó na carachtair ‘rogues-with-
brogues’.  Is é John Michael McDon-
agh a scríobh an scannán agus is é a
stiúir an scannán chomh maith, an
chéad uair dó a bheith ag stiúradh.
Tar éis cogadh tairgeoirí (bidding
war) a mhair ceithre lá is iad Sony
Picture Classics a bhuaigh an con-
radh dáileacháin. Beidh an scannán
(léirithe ag Element Pictures) le
feiceáil ar fud an domhain, Éire san
áireamh, le linn 2011. 

LAIGHIN
NUACHT

Seoltar scéalta chuig:
nuacht@gaelsceal.ie

Bhronn an tAire Éamon Ó Cuív boinn chomórtha seirbhíse fada ar bhaill de Ghardaí Cósta na hÉireann, Conor
McGrath, Tom Doherty and Ray Murphy ag oscailt an aonaid nua do Ghardaí Cósta na hÉireann i gCuan Chasla i
nGaillimh. (PIC. SEÁN Ó MAINNÍN)

Ag seoladh chéadchlár Meantóireachta Gairmeacha agus Forbartha Gairmiúla MBA OÉ Gaillimh bhí: Ó chlé: An Dr
Emer Mulligan, Pádraig Ó Céidigh, Rory O’Connor, Kevin Heery, Eoin Cotter, Alastair Purdy, an Dr Alma McCarthy.
Ar chúl ó chlé: Joe McKeogh, Gene Browne, Martin Conroy, Seán Silke agus Mark Gibbs.

Seoladh neart balúin ag Seachtain na Gaeilge in UCD anuraidh agus beidh an
rud céanna ag tarlú i mbliana!

shuíomh Gaelchultúr ar
www.gaelchultur.com. Tá an clárú
oscailte anois ar líne. Gach eolas ó
Ghlór Cheatharlach ar 085/1340047,
059/9158105 nó scríobh chuig
emma@glorcheatharlach.ie 

Dóibh siúd a bhfuil cúrsa níos gior-
ra uatha an t-earrach seo reáchtálfar
mionchúrsa sé seachtaine dar teideal
Gaeilge Labhartha i nGaelcholáiste
Cheatharlach. Clárú agus eolas faoin
gcúrsa seo agus faoi chúrsa sa Rince
Sean-Nóis ón nGaelcholáiste ach
glaoch ar 059 9132130. 

Coláiste
Samhraidh
REÁCHTÁLFAR Coláiste Samhraidh
do dhéagóirí, idir an 4-15 Iúil, arís i
mbliana i gCeatharlach. Beidh an
cúrsa lonnaithe i nGaelcholáiste
Cheatharlach agus beidh táille de
€195 ar an gcúrsa. 

Tá an cúrsa dírithe ar dhaltaí atá ag
iarraidh feabhas a chur ar a gcuid
Gaeilge scríofa agus labhartha,
cuirtear fáilte roimh dhaltaí ó rang 6
go dtí an Ardteist. Bíonn ranganna
agus roinnt imeachtaí,
díospóireacht, amhránaíocht srl, ar
siúl i rith na coicíse. Cuirtear rangan-
na Gaeilge le meascán maith de
chomhrá agus gramadach, plé agus
díospóireacht in oiriúint do na daltaí
ar siúl gach lá. Ina theannta sin, tug-
tar seans do na daltaí tarraingt ar a
gcuid eolais ghinearálta ag tráth na
gceist boird agus baineann siad an-
taitneamh as na céilithe.

Seo an tríú bliain as a chéile a

reáchtálfar coláiste samhraidh i
mBaile Cheatharlach. Chomh maith
le Co. Cheatharlach bhí rannpháir-
tithe ag taisteal ó Chill Chainnigh,
Cill Dara, Loch Garman agus Laois. Is
féidir foirm a fháil anois ó Glór
Cheatharlach ach glaoch a chur ar
(059) 9158105 / (085) 1340047 nó is
féidir ríomhphost a sheoladh chuig
eolas@glorcheatharlach.ie.

BÁC

‘Mamó agus
an Peileadóir’
Oisín Mac Donnacha

SEOLFAIDH an tOllamh Dáithí Ó
hÓgáin an leabhar Mamó agus an
Peileadóir, le Pauline Devine, ar an
Déardaoin 3 Feabhra 2011 ag 1.00in,
in Institiúid Teicneolaíochta Bhaile
Átha Cliath, Sráid Aungier, Baile Átha
Cliath 2 i Scoil na Meán (spás oscailte,
4ú hurlár). 

Is scríobhneoir lánaimseartha í
Pauline, le chúig leabhar do dhaoine
óga foilsithe aici cheana féin. Seo a
céad leabhar i nGaeilge agus tá
gearrscéalta is filíocht léi i gcló
freisin. Is leabhar é faoin bpeileadóir
Ciara, a ghlacann saoire go hÁrainn
lena seanmháthair agus a mháthair.
Cailleann sí liathróid bhreá a
dearthár, áfach, agus tá brón an
domhain uirthi agus tagann a mamó
i gcabhair uirthi.

Is Ollamh le Béaloideas na hÉire-
ann é an tOllamh Dáithí Ó hÓgáin i
Roinn an Bhéaloidis, an Coláiste

Ollscoile, Baile Átha Cliath. Tá sé ar
scor ón obair anois. Tá os cionn 20
leabhar scríofa aige i nGaeilge agus i
mBéarla ar bhéaloideas, cultúr agus
traidisiúin na hÉireann chomh maith
le leabhair filíochta agus gearrscéal-
ta. Is saineolaí é ar stair, litríocht agus
béaloideas na gCeilteach agus tá clú
bainte amach ag an leabhar The Celts.
Bíonn sé ag tabhairt léachtaí go minic
chomh maith le bheith páirteach in
iliomad cláir raidió agus teilifíse.

Tá an leabhar á fhoilsiú ag Cois-
céim agus beidh ÁIS ag scaipeadh an
leabhair thart ar shiopaí timpeall na
tíre. Beidh an leabhar ar díol ag an
ócáid seolta agus tá an sé ar díol ar
shuíomh gréasáin Coiscéim chomh
maith ag

http://www.coisceim.ie/2011.html

‘Comhairle na
Bliana 2011’
Oisín Mac Donnacha

Bronnadh ‘Comhairle na Bliana
2011’ ar Chomhairle Contae Átha
Cliath Theas ag cúigiú Gradaim Chu-
mann Chomhaltaí na nÚdarás Áitiúil
i rith na seachtaine.  

Chomh maith le Comhairle na
Bliana a bhuachan, fuaireadar sé ain-
mniúchán do ghradaim eile agus

bhuaigh siad: an Úsáid Cumarsáide
Seachtraí is fearr leis an tionscnamh
Connecting the Past: Mapping South
Dublin County in Time, agus an Áis
Caitheamh Aimsire is fearr le Bealach
na Canálach Móire, an Bealach Glas
3ú-12ú Loc. 

Deir an Méara, Eamonn Maloney,
“Is mór an onóir é agus tá ríméad
orm gur bhuaigh Comhairle Contae
Átha Cliath Theas an chéad ghradam
do Chomhairle na Bliana. Thar ceann
na mball tofa, déanaim comhghaird-
eas le Bainisteoir an Chontae, Joe
Horan agus a fhoireann ar a sárobair,
tugann an gradam seo aitheantas
don obair nuálach agus
chruthaitheach atá ar bun sa
Chomhairle.”

Clár spreagúil beartaithe d’Éigse na Tríonóide!
Meadhbh Ní Eadhra

TÁ seachtain ildánach spleodrach i
ndán dúinn i mbliana i gcroílár na
hardchathrach, in Éigse na
Tríonóide 2011 (féile bhliantúil
Ghaeilge TCD). Beidh TCD i mbun
na hÉigse an tseachtain seo
chugainn (Luan 31 Eanáir-Aoine 4
Feabhra).

Seolfar an Éigse ag 2.00in Dé
Luain le grianghraf ina mbeidh
pobal Gaeilge an Choláiste bailithe
ar an gCearnóg Thosaigh, agus iad
ag léiriú bheocht na teanga anseo
agus gléasta i t-léinte glasa
feiceálacha! Beidh réalta TG4
Máirtín Tom Sheáinín inár láthair ag
6.00 nuair a chuirfear tús oifigiúil
leis an Éigse le fáiltiú fíona agus
neart ceoil ón Tradsoc! Beidh
Máirtín ag bronnadh Fáinní ar
chainteoirí de gach leibhéal ag an
ócáid. Ar an Mháirt (Lá Fhéile
Bríde), beidh Aifreann Córúil i
nGaeilge i Séipéal an Choláiste le Cór
an Chumainn Ghaelaigh ag 1.15in.
Ina dhiaidh sin, beidh Díospóireacht
na hÉigse leis an “Phil”- an rún a
bheidh os comhair an tí ná: “Ní
bealach éifeachtach é mórshiúl le
hagóid a dhéanamh”- téama tráthúil

is cinnte!  Beidh ‘Open Mike’ i dteach
tábhairne Pheadar Kearney istoíche.
Ar an gCéadaoin, beidh Maidin

Chaife do phobal na Gaeilge sa
Bhutrach ó 10.00-11.30rn, agus
reáchtálfar lá speisialta d’fhogh-

laimeoirí (le seisiún mór do ghlanto-
saitheoirí ag 1.00in). Ar an Déar-
daoin, is féidir leat Turas Stairiúil

thart ar an gcampas a dhéanamh ag
2.00in (bailigh le chéile ag céimean-
na an tséipéil). Ag 5.15in, canfar
seirbhís d’Urnaí na Nóna i nGaeilge
sa séipéal. Beidh Gig Mór na hÉigse
ar siúl sa Village ó 9.00in ar aghaidh
le bannaí ceoil den chéad scoth agus
craic dhochreidte!  Tá fáilte roimh
chách, agus táthar le slua mór
bríomhar a fheiceáil ag an ócáid
chéanna - deis mhaith chun lucht
TCD a fheiceáil agus iad i mbun
scléipe! 

Ar an Aoine, tiocfaidh laoch mór
Chumann Lúthchleas Gael agus na
Gaeilge, Micheál Ó Muircheartaigh,
chuig TCD le tráchtaireacht bheo a
dhéanamh ar chluiche peile Gaelach
idir TCD agus UCD ag 2.00in: beidh
an iomaíocht sin an-ghéar, is cinnte!

Cuirfear clabhsúr cuí le himeach-
taí na hÉigse le ceol agus craic i dtáb-
hairne an Choláiste, an Pav, ó 3.30in
ar aghaidh, le ceol bríomhar agus
scéaltaí na seachtaine á gcíoradh ag
an gcomhluadar! Mar sin, a chairde,
bígí linn d’Éigse na Tríonóide - mar a
deir an seanfhocal: “Ní neart go cur
le chéile”. Tá gach eolas ar
leathanach Facebook an Chumainn
Ghaelaigh agus ar shuíomh Oifig na
Gaeilge ag www.tcd.ie/gaeloifig.

An slua mór a d’fhreastail ar Choláiste Samhraidh 2010 i gCeatharlach.

Tosóidh Éigse na Tríonóide ar an Luan, agus beidh An Cumann Gaelach ag spreagadh muintir na hollscoile chun
páirt a ghlacadh sna himeachtaí go léir.



Scéalta Chorca 
Dhuibhne
Breandán Mac Gearailt

An tEarrach
Faid is tá suathadh agus sciolladh i

saol na polaitíochta tá an lá ag dul i
bhfaid agus ó Lá ‘le Bríde amach
beidh na héin ag déanamh neadacha
agus an t-earrach ag bagairt orainn.

An lá cheana bhuail buachaill óg
isteach chugam agus dorn sabhair-
cíní aige. Sin an chéad mhór-
chomhartha go bhfuil an nádúr ag
treabhadh léi ainneoin an tseaca
agus an tsneachtaigh.

Sea go deimhin, chuirfeadh an
sabhaircín seabhrach ardú croí ort.

Cúrsaí Prátaí
CHUALA an lá cheana go raibh
comórtas idir pharóistí na Gaeltach-
ta anso réitithe. Comórtas é seo le
féachaint cé aige a mbeidh na prátaí
luatha is fearr. 

Dúirt Fionán Ó hÓgáin ó Dhún
Chaoin liom gur thit an crann air féin
an comórtas a eagrú i bparóiste
Dhún Chaoin. Beidh saineolaí prátaí
neamhspleách ann a roghnóidh cé
aige a bhfuil na prátaí is fearr. Ansan
roghnóidh fear nó bean na bprátaí
práta amháin. Beidh an práta san ar
a choimeád riamh is choíche fé chló-
ca cré, go dtí go mbeidh an chraobh
dá riaradh le prátaí na bparóistí eile. 

Ní chuala dada fé cén toirt, dath
nó ainm a bheidh ar an bpráta, ach
gan dabht beidh sé roghnaithe as an
mbarra prátaí is fearr. 

Is dócha gur iarracht chliste í seo
le tabhairt ar dhaoine prátaí luatha a
chur, mar a dheineadh beagnach
gach aon duine go raibh feirm nó
aon stráice talún acu, ní ró-fhada ar
fad ó shoin.

Níl fhios agam an mbeidh léith fé
leith le daoine a chuirfidh Seaimpíní
nó Arann Victory!

Níl sé curtha in iúl go dtí seo cad
iad na saintréithe a bheidh á n-
éileamh i leith phrátaí na ndaoine a
ghlacfaidh páirt sa chomórtas. Gan
amhras ní beidh aon seans ag prátaí
dubha, criocháin, prátaí fochallacha,
prátaí cnapánacha, prátaí pollta, prá-
taí fliucha, prátaí an chraicinn

ghairbh ná prátaí gréine. 
Mura rabhthas chugat cheana le

páirt a ghlacadh i gComórtas an
Phráta, beifear. Mura bhfuil agat,
ceannaigh, goid nó faigh iasacht síol
maith práta. Cuir do ramhan ar do
ghuala agus seo leat ag riastáil. Tá
siad curtha ag roinnt daoine cheana
féin. Cé a déarfadh ná gur agatsa a
bheadh an práta is blasta dea-
chumtha i nGaeltacht Chorca Dhuib-
hne. 

Cúrsaí
Gealldóireachta 
SEA, tá clibirt na poilitíochta ar na
scáileáin de ló is d’oíche agus beidh
go dtagann lá na cinniúna. Thugas
srac-fhéachaint ar conas mar a bhí
cúrsaí i siopaí na ngeallghlacadoirí
agus ba í an teachtairecht ba threise
ná go bhféadfadh ná beadh Teachta
Dála i gCiarraí Thuaidh ná Theas ag
Fianna Fáil.

I gCiarraí Thuaidh mar a bhfuil
ailp d’iarthar chontae Luimnigh
sáite isteach an babhta seo sa
toghcheantar trí shuíochán seo, bhí
Jimmy Deenihan ar barr go rábach ar
1-33. Mar sin chaithfeá na leaga
liatha bheith agat dá mbeadh uait
aon airgead a dhéanamh ar fhear
Fhine Gael na Finnúige. Bhí Martin
Ferris Shinn Féin  1-20, rud a chial-
laíonn go bhfuil na geallghlacadóirí
lánchinnte den mbeirt seo. Tá
Arthur Spring an Lucht Oibre 1-6
agus fear Fhianna Fáil Tom McEl-
listrim 6-4. Sa chás sin d’fhéadfadh
go cinnte go mbeidh port Fhianna
Fáil sa Dáilcheantar seo seinnte. Cin-
nte déarfaidh na seanfhondúirí leat

gan fear Bhaile Mhic Eallóid, McEl-
listrim, a chur as an áireamh. N’f-
headar fúthu. Coiméadfam súil ar na
cearbhaigh agus ar na geallghla-
cadoirí mar is annamh aon mhórd-
hearmad orthu.

I dtoghcheantar Chiarraí Theas bhí
Michael Healy-Rae, Neamhspleách
agus an Fine Gaelach Tom Sheehan i
mbarr an liosta ar a 1-7 agus 1-6 fé
seach. Bhí iarrthoir pháirtí an Lucht
Oibre Maria Maloney sa tríú háit ar 1-
3. Bhí an TD John O’Donoghue Fhi-

anna Fáil ó Chathair Saidbhín ar 10-
11.

Bhí Tom Fleming, Fianna Fáileach
a bheartaigh seasamh mar neamh-
spleách, 6-4 agus Brendan Griffin,
Fine Gael, ó Chaisleán na Mainge 4-
1. 

Is mó duine ná aontódh leis an lea-
gan amach seo. Más cearrbhach tú
thuigfeá cé air a gcuirfeá do chuid
airgid agus ní doigh liom go dtabhar-
fadh do gheall cairde dhuit.

Coimeádfam ar an eolas tú.

Cén fáth go
mbearrann
mná a gcosa
CHUIR roinnt daoine ar mo shúile
dom le déanaí nár dheineas aon
tagairt don líne shuimiúil a bhí i
gceann de dhánta Dharena Ní Chin-
néide sa leabhar filíochta, Bleach-

Glactar le gníomhaireacht phoist go
drogallach i mBéal Átha ’n Ghaorthaidh
Seán Ó Loingsigh

AG cruinniú poiblí i mBéal Átha ’n
Ghaorthaidh oíche Dé Luain seo
caite aontaíodh glacadh le tairiscint
go lonnófaí gníomhaireacht phoist
i siopa Centra Uí Dhuinnín sa
tsráidbhaile nuair a cuireadh in iúl
go raibh deis amháin eile tugtha ag
An Post an ghníomhaireacht a chur
ar fáil.

Tugadh le fios ag an gcruinniú go
bhféadfadh an ghníomhaireacht
phoist a bheith curtha i bhfearas sa
tsiopa faoi cheann dheireadh na
seachtaine seo chugainn.

Tá Oifig an Phoist Bhéal Átha ’n
Ghaorthaidh le dúnadh tráthnóna
inniu, Dé hAoine. Bhí sé curtha in
iúl ag An Post go mbeadh
íocaíochtaí de chuid na Roinne
Coimirce Sóisialaí á n-aistriú go dtí
an Oifig Phoist in Ínse Geimhleach
agus go mbeadh gach seirbhís eile
ar fáil do chustaiméirí in oifigí poist
sa chomharsanacht dá rogha féin.

Ag an gcruinniú ar ar fhreastail
80 duine i meánscoil Scoil Mhuire,
cuireadh síos ar na cruinnithe a bhí

ag an dtoscaireacht ó Bhéal Átha ’n
Ghaorthaidh coicíos ó shin le hairí
rialtais agus le feidhmeannaigh de
chuid An Post maidir le ceist Oifig
an Phoist Bhéal Átha ’n
Ghaorthaidh.

Tá a lán tárlaithe ó shin agus
beirt des na hairí rialtais a bhí i
láthair ag ceann des na cruinnithe
sin - an tAire Cumarsáide Éamon
Ryan agus an tAire Fiontar Batt
O'Keefe - éirithe as, agus dualgaisí
na Roinne Cumarsáide tugtha don
Aire Gnóthaí Pobail, Comhionan-
nais agus Gaeltachta Pat Carey a
bhí i láthair ag an gcruinniú sin
chomh maith.

Maidir leis an gcruinniú a bhí ag
an dtoscireacht leis na feidhmean-
naigh in Ard-Oifig an Phoist,
tugadh le fios gur cuireadh litir faoi
bhráid na bhfeidhmeannach a
chuir in iúl go raibh suim ag duine
dul i mbun conartha in Oifig Phoist
Bhéal Átha ’n Ghaorthaidh.

Léadh litir ag an gcruinniú oíche
Dé Luain a sheol An Post chuig an
ngrúpa gnímh i mBéal Átha ’n
Ghaorthaidh an tseachtain seo

caite, a chuir in iúl nach raibh aon
athrú ar a gcinneadh gan folúntas
mháistir poist Bhéal Átha ’n
Ghaorthaidh a líonadh agus ar a n-
iarrachtaí chun gníomhaire poist a
cheapadh ina áit.

Thug an siopadóir Frank Ó Duin-
nín, a bhí mar bhall den
toscaireacht agus den ghrúpa
gnímh chun Oifig an Phoist a sháb-
háil, le fios go raibh An Post i
dteagmháil leis níos luaithe sa ló
chun cur in iúl dó go raibh an seans
deireanach ann agus nach raibh
mórán ama fágtha maidir le
tairiscint na gníomhireachta poist a
ghlacadh.

Dúirt sé leis an slua go raibh sé
féin agus a bhean Eibhlín toil-
teanach seirbhís ghníomhaireacht
phoist a chur ar fáil ina siopa dá
nglacfadh an pobal leis, agus nár
chuireadar iarratas isteach nuair a
bhí sprioc-dháta ag An Post roimh
an Nollaig mar go raghadh san in
aghaidh an fheachtais go rabhadar
go léir ag troid ar a shon.

Thug Frank le fios go mbeadh
seirbhísí sa ghníomhaireacht maid-

ir le litreacha a chur sa phost,
íocaíochtaí leasa shóisialaigh agus
pinsin, chomh maith le háis chun
billí d’íoc, agus bhí bualadh bos ón
slua nuair a chuir sé in iúl go raibh
sé féin agus a bhean toilteanach an
tseirbhís sin a chur ar fáil. Léiríodh
áthas chomh maith nuair a dúirt sé
go mbeadh an Lotto ar fáil ann i
gceann tamaillín.

Dúradh ag an gcruinniú go lean-
faí leis an mbrú chun seirbhísí
breise a chur ar fáil sa
ghníomhaireacht phoist amach
anso. 

Tá imní fós ann maidir le heaspa
seirbhís baincéireachta, chomh
maith le háis nach mbeidh sa
ghníomhaireacht chun bearta agus
litreacha cláraithe a sheoladh.

Ar deireadh cuireadh buíochas
an chruinnithe in iúl don Mháistir
Poist Aodán Ó Tuama atá ag éirí as
ag deireadh na seachtaine seo, agus
lena bhean Máirín, a muintir agus a
bhfoireann de bharr na seirbhíse a
chuireadar ar fáil in Oifig an Phoist
Bhéal Átha ’n Ghaorthaidh ar feadh
na mblianta.

Tim Lucey (Bainisteoir Cathrach), an tArd-Mhéara, an Comhairleoir Michael O'Connell agus Ger Cunningham, Fuinneamh Bhord Gáis (Bord
Gáis Energy) leis na reathaithe Wendy Howell agus Conor O'Sullivan ag seoladh gné nua mharatón Chathair Chorcaí, an leathmharatón.
Beidh an leathmharatón ann anois chomh maith leis an rás sealaíochta agus an maratón iomlán, rud a fhágann gurb é Maratón Chathair
Chorcaí Fhuinneamh Bhord Gáis an maratón is mó in Éirinn a mbeidh deis ag daoine páirt a ghlacadh ann.  (PIC: DIANE CUSACK)



Scéalta Thír Chonaill

Cabaret
Craiceáilte 
ar siúl
amárach
Meadhbh Ní Eadhra

GAOTH DOBHAIR : Beidh an
sárghrúpa ceoil thraidisiúnta Cal-
adh Nua, chomh maith le Buachaill
Uisce na nGael, Traic Ó Braonáin,
agus an Diosc-Mharcach Traidisiún-
ta/Hip Hop, Seán Ó Teimhneáin ón
Old Souls Brigade, ar an ardán ag
Cabaret Craiceáilte na míosa seo,
Tigh Hiúdaí, An Bun Beag, Gaoth
Dobhair, De Sathairn seo, 29 Eanáir.
Bunaíodh ‘Caladh Nua’ sa bhliain
2009, agus casann siad ceol rince
traidisiúnta agus amhráin thraidis-
iúnta, chomh maith le píosaí ceoil
nuachumtha, ar bhealach iontach
fuinniúil atá ag mealladh lucht
leanúna d’achan aoisghrúpa. Tá
ceoltóirí sa ghrúpa as contaetha
Cheatharlach, Phort Láirge agus
Chill Chainnigh. 

Beidh Traic Ó Braonáin, a
chanann agus a chumann a chuid
amhráin fén, agus a bhfuil com-
paráidí déanta idir stíl s’aige agus
stíl na Waterboys, ag teacht go
Gaoth Dobhair Dé Sathairn seo,
fosta. Mar a tharlaíonn sé, beidh
iarbhaill den ghrúpa ‘An Scadán
Rua’ (iarghrúpa Eoin Uí Mheachair),
Máirtín agus Ciarán Ó Muirí, ag
seinm le Traic Dé Sathairn. Bhuail
an scaifte craiceáilte leis an Diosc-
Mharcach Seán Ó Teimhneáin ag an
Electric Picnic, áit ar chuir sé an
scaifte ar mire lena chuid buillí
craiceáilte, measctha le
seancheirníní traidisiúnta. Is ball é
den ghrúpa ‘Old Souls Brigade’, as
baile Átha Luain, agus beidh Neil
Fitzgibbon, ón ghrúpa sin, a shein-
neann cuid mhór uirlisí traidisiúnta
chomh maith le húsáid a bhaint as
‘loop stations’ agus araile, ag casadh
ceoil ina chuideachta ar an oíche.
Beidh tús á chur leis an Chabaret
Tigh Hiúdaí, mar is gnách, thart ar
9.30in, agus glacfar le síntiúis €5
don togra deonach seo ag an doras.

taire na Seirce a sheol an craoltóir
Helen Ní Shé, Raidió na Gaeltachta,
le déanaí. Bhí tuairisc anso fén leab-
har ach ní raibh aon tagairt ann fén
líne a bhí ag dóghadh na geirbe acu
seo, is léir.

Mheasadar go mba cheart an
cheist a bhí sa dán a chur, cén fáth go
mbearrann mná a gcosa. Dar le
formhór a thagair dó gur le fir a
mhealladh a deintear é ach bhí mná
a dúirt nár ghábhadh gurb amhlaidh
a bhí mar go ndeineann cuid acu é
de thoradh scata fáthanna ach gur le
tochas a chosc a dheineann scata é.
Bhí tuairimí eile ann ach fágfam an
rogha chinniúnach fútsa.

Dílleachtlann
AN tseachtain seo bhí teacht le
chéile i dtigh Uí Lúing ar na Cluainte,
le hairgead a bhailiú do dhílleacht-
lann san Ind. Seo togra a bhí idir
lámha ag Pat Healy, Corcaíoch, a bhí
ina bhainisteoir bainc sa Daingean
ach a fuair bás obann tamall ó shoin.
Níl aon teora ach an obair a dhein
Pat do CLG, ag áireamh an Daingin
agus Thrá Lí. 

Bhí an dílleachtlann leath-
chríochnaithe nuair a bhuail an bás
go hobann Pat, slán mo chomhartha,
ach tá an coiste agus a bhean chéile
ag brú ar aghaidh leis an ndea-obair.

Scéal Mhuscraí

Cinneadh le
déanamh ag
FF faoi líon
iarrthóirí
Chorcaí Thiar
Thuaidh
Seán Ó Loingsigh

TÁ an cinneadh deireanach fós le
déanamh ag páirtí Fhianna Fáil
maidir le líon na n-iarrthóirí a bhei-
dh san iomaíocht i ndáilcheantar

Chorcaí Thiar Thuaidh le haghaidh
an olltoghcháin.

Ag coinbhinsiún FF a reachtáladh
in óstán an Wallis Arms i Sráid an
Mhuilinn oíche Dé Sathairn seo caite
roghnaíodh an Teachta Dála Michael
Moynihan chun a  bheith mar iar-
rthóir don bpáirtí i ndáilcheantar
Chorcaí Thiar Thuaidh.

Ba é ainmniúchán an Mhuimh-
neachánaigh an t-aon cheann a bhí
faoi bhráid an choinbhinsiúin ó
d'fhógair an Teachta Dála agus iar-
Aire Batt O'Keeffe go raibh sé ag éirí
as dhá lá roimh ré.

Bhí an coinbhinsiún seo le bheith
ann Dé Luain an 17 Eanair ach
cuireadh ar athló é ar an lá roimh an
vóta rún muiníne maidir le Brian
Cowen.

Toghadh Batt O’Keeffe i gCorcaigh
Thiar Thuaidh in olltoghchán 2007
nuair a aistríodh a bhunáit
polaitíochta i mBaile an Chollaigh ó
dháilcheantar Chorcaí Theas-Lár.

Bhí conspóid i measc lucht FF go
háitiúil ag an am mar go ndearna
coiste náisiúnta an pháirtí cinneadh
go seasfadh triúr Teachta Dála dá
gcuid - Michael Moynihan, Dónal Ó
Muimhneacháin agus Batt O’Keeffe -
i ndáilcheantar trí shuíochán ina
raibh suíochán chomh maith ag
páirtí Fhine Gael.

Toghadh Michael Moynihan agus
Batt O’Keeffe, agus chaill Muimh-
neachánach Chúil Aodha a
shuíochán.

Ag coinbhinsiún an deiridh seach-
taine seo caite léirigh dhá chumann
FF ó Bhaile an Chollaigh agus ó
Mhaigh Chromtha go rabhadar buar-
tha go bhfágfaí cuid mhór den
dáilcheantar ó oirthear Mhúscraí
siar go limistéar na Gaeltachta gan
éinne áitiúil ón bpáirtí a bheith ag
seasamh ar an bhfód.

Tá triúr iarrthóirí le bheith ag
seasamh go triantánach d’Fhine
Gael sa dháilcheantar ina bhfuil
suíochán amháin acu faoi láthair –
an Teachta Dála Michael Creed i
gceantar Mhaigh Chromtha, an
comhairleoir agus iar-Mhéara an
Chontae Derry Canty i mBaile an
Chollaigh, agus beidh ball aitheanta
den pháirtí, Áine Collins, ag
seasamh ar thaobh Shráid an
Mhuilinn den dáilcheantar.

Tá sé de chumhacht ag Ard-
Chomhairle Fhianna Fáil breis iar-
rthóirí a chur le clár an pháirtí i
ndáilcheantar Chorcaí Thiar

Thuaidh le haghaidh an oll-
toghcháin.

Ag an gcoinbhinsiún oíche Dé
Sathairn dúirt cathaoirleach Chu-
mann Fhianna Fáil Bhaile an Chol-
laigh, Dáithí Ó Donnabháin, go raibh
sé ag cur a ainm chun cinn chun a
bheith mar iarrthóir sa dháilchean-
tar agus léiríodh tuairim chomh
maith gur chóir don gComhairleoir
Aindrias Ó Muimhneacháin (mac le
Dónal Ó Muimhneacháin) a ainm a
chur chun cinn.

Do bhí ainm Mhuimhneachánach
Chúil Aodha san áireamh nuair a bhí
próiseas na n-ainmniúchán ar bun
roimh an Nollaig ach d’aistarraing sé
an t-ainmniúchán nuair ba léir dó ag
an am go raibh an bheirt Teachta
Dála, Michael Moynihan agus Batt
O’Keeffe, chun a bheith ag seasamh
arís.

Bhí go dtí inniu Dé hAoine chun
aon mholadh breise maidir le hiar-
rthóirí a chur faoi bhráid Choiste
Toghlaigh an pháirtí  agus tá cin-
neadh dá réir le déanamh sna
laethanta amach romhainn maidir le
Michael Moynihan a bheith mar an
t-aon iarrthóir amháin ag an  bpáirtí
sa dháilcheantar nó iarrthóir nó beirt
eile a chur san iomaíocht.

Ag labhairt le Michael Moynihan,
dúirt sé go raibh an tuairim ann nach
cóir ach d’iarrthóir amháin seasamh,
ach d’admhaigh sé go raibh cuid
mhór talún go gcaithfí aire a thab-
hairt di ar an dtaobh theas den
dáilcheantar. 

Toghadh fear Choiscéim na Caillí
ar dtúis in olltoghchán 1997 agus
meastar gurb é suíochán Batt O’Ke-
effe ba mhó a bhí i mbaol dá mba
rud é go raibh sé chun seasamh san
olltoghchán seo.

Do bhí Batt O’Keeffe i láthair ag an
gcoinbhinsiún oíche Dé Sathairn seo
caite, agus ag labhairt leis ina dhi-
aidh bhí sé den dtuairim gur chóir
don bpáirtí triúr iarrthóir a chur san
iomaíocht.

Mar a sheasann cúrsaí faoi láthair,
is iad na hiarrthoirí eile a bheidh i
ndáilcheantar Chorcaí Thiar
Thuaidh ná an Comhairleoir Martin
Coughlan don Lucht Oibre, Des
O’Grady ó Shinn Féin, agus tá Ann
Foley ó Átha Treasna le seasamh
don gComhaontas Clé Aontaithe. 

Na Déise

Le Chéile sna
Déise don
‘Swap-shop’
Róisín Ní Éalaí

TÁ an grúpa ‘Le Chéile-Mná na
Déise’,  ag eagrú ‘Swap shop’ don 1
Feabhra agus beidh sé ar siúl i Halla
na Rinne ag a 8.00i.n. Is éard atá i
gceist le ‘Le Chéile’  ná grúpa nua do
mhná atá ina gcónaí i nGaeltacht na
nDéise agus a gcairde. 

Dar leo, tugann an grúpa deis
dóibh teacht le chéile agus a bheith
páirteach i ngníomhaíochtaí éagsúla
agus  scileanna nua a fhoghlaim. 

Is iad cathaoirligh an ghrúpa ná
Ger Pender agus Siobhán Uí Reagáin.
Bhíodar i mbun earraí a bhailiú don
ócáid an tseachtain seo. 

Tagann an grúpa le chéile gach Dé
Máirt i Halla na Rinne ag a 8.00i.n.
Costas €3 ar chlárú. Costas €1 an
oíche ina dhiaidh sin. Beidh tuil-
leadh imeachtaí ag teacht sna seach-
tainí atá romhainn ar nós ‘Oíche Lin-
gerie’ ar an 8 Feabhra agus
Taispeántas Smidithe ar an 15
Feabhra. 

Coinnigh súil ar an méid atá ag
tarlú leis an ngrúpa ar an leathanach
Facebook atá acu. Cuardaigh “Le
Chéile” ar www.facebook.com chun
é a fheiceáil. Tuilleadh eolais le fáil
fúthu ansin freisin.

Cathair Chorcaí

Gaeilgeoirí
Cois Laoi ag
réiteach do
SnaG
Meadhbh Ní Eadhra

TÁ Gaeilgeoirí Cois Laoi, grúpa Cor-
caíoch a bhuaileann le chéile go rial-
ta, ag cur pleananna le chéile cheana
féin do Sheachtain na Gaeilge 2011. I
measc na n-imeachtaí atá beartaithe
acu tá Oíche Ghaelach i dTeach Táb-
hairne Nuala Nic Ghibiúin, Mainistir
Fhear Maí, ar an Satharn 5 Márta.
Oíche shóisialta a bheidh i gceist
anseo le siamsaíocht, scéalaíocht
agus neart cainte óna 9 a chlog an
oíche sin. Ar an Luan an 7 Márta,
beidh oíche Ghaelach eile ann le
ceol, amhránaíocht agus seanchas in
Óstán Clarion i gCathair Chorcaí,
óna hocht a chlog ar aghaidh.

Ar an gCéadaoin 16 Márta,
reáchtálfar Oíche Mhór na Gaeilge
agus ócáid speisialta ar son na
Gaeilge sa chathair. Beidh Tráth na
gCeist ar siúl mar chuid de seo, le
ceathrar ina suí chun boird. 5 Euro
an duine an costas a bheidh air.
Beidh ceisteanna dátheangacha,
duaiseanna airgid agus crannchur ar
an oíche. Tosóidh sé ag 7.30in leis an
gcúpla focal, bí linn agus beidh spórt
agus craic againn.

D’aimsigh tumairí U-Bhád Gearmánach,
UC42, i gCuan Chorcaí. Chuaigh sé go tóin
poill nuair a bhí sé ag leagan mianaigh ar
an 10 Meán Fómhair 1917. Cheap staraithe
gur cailleadh an U-Bhád in 1919.  

Féile
idirnáisiúnta i
mbaol - arís
Eoin Mc Garvey

NA ROSA - Tá fiacha de níos mó ná
€23,000 ar Fhéile Mháire an
Chlocháin Léith i dTír Chonaill agus
gan fiú coiste ag feidhmiú anois leis
na fiacha a ghlanadh nó tús a chur le
pleanáil d’fhéile na bliana seo.

Tugadh le fios ag cruinniú ceann
bliana na féile an tseachtain seo gur
tugadh masla iontach don choiste i
mbliana, cuid mhaith den mhasla ag
teacht ó dhaoine áitiúla agus lucht
gnó.

D’éirigh stiúrthóir na féile Tricia Uí
Ghallchóir agus an coiste as a gcuid
dualgas de bharr frustrachais ó
thaobh dearcadh mórán de
thrádálaithe an bhaile nach bhfuil
sásta tacaíocht airgid a chur ar fáil.

Tháinig titim de thar €3,500 ar
shíntiúis ó na trádálaithe i gcom-
paráid le 2009. Thug roinnt de na
trádálaithe €2,500 don choiste agus
cuid eile nár thug ach €50. 

Maireann an fhéile deich lá gach
bliain agus is cuidiú an-mhór é
d’eacnamaíocht an cheantair ach, de
réir daoine a bhí ag an chruinniú
bliantúil, ní hé seo an dearcadh atá
ag go leor de na trádálaithe.

Tá an fhéile idirnáisiúnta seo ar
bun anois le 43 bliain agus thar na
blianta bhí go leor fadhbanna airgid
agus a leithéidí ach is le cúpla bliain
a thosaigh an masla agus an drochd-
hearcadh.

“Is ábhar náire é gur as taobh

amuigh den Chlochán Liath do 99%
de na daoine atá ag cuidiú leis an
fhéile gach bliain, daoine nach
bhfuil ag gnóthú a dhath as. Ansin
níl a dhath le fáil acu le linn an deich
lá ach masla ó bhunadh an bhaile atá
ag gnóthú go mór as,” a dúirt Tricia
Uí Ghallchóir.

Rinne níos mó ná scór duine
freastal ar an chruinniú agus ní raibh
ach ochtar trádálaí i láthair as na trí
scór acu atá ar an bhaile.

Beidh cruinniú éigeandála á
reáchtáil ar an bhaile oíche Luain seo
chugainn le cinneadh a ghlacadh fá
thodhchaí na féile agus muna dta-
gann níos mó cuidithe chun tosaigh
tá baol ann nach mbeidh féile ar bith
ann i mbliana.

Plean forbairt
teanga
Naomh
Mhuire seolta
Eoin Mc Garvey

NA ROSA - Rinneadh plean forbairt
teanga 2011-2016 fho-chumann
Naomh Mhuire, íochtar na Rosann i
dTír Chonaill, a sheoladh ag ócáid in
Óstán Caisleáin Óir in Anagaire ag
deireadh na seachtaine áit a ndear-
nadh cur síos ar thábhacht na teanga
i saol an chumainn.

Ba í Michelle Ní Ghrianna as RTÉ
Raidió na Gaeltachta a sheol an
plean agus labhair sí fán tábhacht a
bhaineann leis an teanga go gin-
earálta agus i ngach gné de reáchtáil

an chumainn.  Bhí roinnt cainteoirí
eile i láthair chomh maith, ina measc
Fergus Mac Aoidh, rúnaí Choiste
Scór Chomhairle Uladh, agus Sea-
mus Mac Ruairí agus Cormac Mac
Gairbheith ó fho-chumann Naomh
Mhuire. Bhí Maor Íochtar na Rosann,
Sean Mac Ruairí as Rann na Feirste, i
láthair chomh maith. Bhí leithscéal ó
Alan Ó Baoid, Oifigeach Cultúir agus
Teanga Choiste na Contae, nach
raibh ar a chumas bheith i láthair.

Le linn na hoíche rinneadh bron-
nadh ar iar-phríomhoide Scoil
Naomh Dúigh in Anagaire as a
shaothar ar son na teanga, an
chultúir agus an spóirt, agus bron-
nadh bláthanna ar a bhean Liz.

Bhí neart ceoil agus filíochta ann,
chomh maith le greim bia do gach
duine a bhí i láthair. I measc iad siúd
a bhí ar an stáitse bhí Shaun A Ní
Dhochartaigh, Rosie Nic Gairbheith,
Bríd Anna Ní Bhaoill, Paddy Joe Ó

Dónaill, Danny Ó Dunshléibhe agus
Neily Phaddy Boyle.

4 Sheomra
Ranga sa bhreis
do Ghairmscoil
Mhic Diarmada
Anton Mac Cába

ÁRAINN MHÓR - Tá ceithre sheomra
ranga sa bhreis le tógáil ag Gairm-
scoil Mhic Diarmada, Árainn Mhór.
Thug Comhairle Chontae Dhún na
nGall cead pleanála don fhorbairt.
Chomh maith leis na seomraí ranga,
beidh oifig, leithreas, stór agus
seomra gléasra san fhoirgneamh a

thógfar. Beidh an foirgneamh nua in
ionad foirgnimh réamhdhéanta a
bhí ar an suíomh céanna. 

Tá 54 dalta ar an scoil, agus ochtar
múinteoir. Dúirt Anna Uí Ghallchóir
as an oileán gur mór an buntáiste an
scoil bheith ann. “Ní raibh meán-
scoil ann nuair a bhí mise ag fás
aníos,” ar sise. “D’imíodh daoine
agus iad trí bliana déag, agus ní tha-
gadh siad ar ais. Tá aos óg an oileáin
sa bhaile. Tá siad thart go mbíonn
siad ocht mbliana déag.”

Buntáiste tábhachtach a fhe-
iceann sí ná go gcuireann an scoil
obair ar fáil. Tá beirt nó triúr de bhu-
nadh an oileáin a chuaigh chun na
hollscoile anois ag teagasc ann. Is ar
an oileán atá cónaí ar an bhfoireann
bheag choimhdeach. Tá daonra 528
in Árainn Mhór, an scoil ar an bhfos-
tóir is mó ann.

Ní fios cá huair a chuirfear tús leis
an obair thógála.

Cá mhéad páistí a
rugadh i Leitir
Ceanainn i mbliana?
Freagra : Níl barúil ag duine ar bith
Danny Brown

NÍL páistí a bheirtear in Ospidéal
Ginearálta Leitir Ceanainn á
gclárú ó bhí 4 Eanáir ann i
mbliana.

Tháinig sé chun solais an
tseachtain seo nach bhfuil na son-
raí cuí ag dul ón ospidéal go dtí an
Oifig Chlárúcháin.

De ghnáth, cuirtear na sonraí
sin taobh istigh de lá nó dhó ar
aghaidh chuig an chláraitheoir
ach, de thairbhe athruithe a tharla
ag tús na míosa, níl sin ag tarlú
anois.

Tuigtear gur scéim luathscoir a
thug Feidhmeannacht na Seirb-
híse Sláinte isteach anuraidh is
cúis leis an easpa eolais ag an
chláraitheoir agus tá na ceardchu-
mainn san ospidéal agus tui-
smitheoirí na bpáistí iontach

míshásta leis an chrut atá ar rudaí
anois. Ciallaíonn sé anois nach
féidir le leanbh ar bith a tháinig ar
an tsaol san ospidéal ó thús na
míosa teastas breithe a fháil agus,
mar a dúirt daoine ar Highland
Radio, nach féidir le duine ar bith
a rá cá mhéad páiste a rugadh san
ospidéal i mbliana.

Tá an ceardchumann Impact ar
buile faoin staid ina bhfuil rudaí.

Cuireann siad an locht go hiom-
lán ar an Fheidhmeannacht, ag rá
nár tugadh go leor ama don
tSeirbhís déileáil leis an chin-
neadh luathscor a thairscint d’oib-
rithe gan pleanáil ar bith déanta
acu ar an dóigh leis an luathscor a
láimhseáil.

Tá cosc ar earcaíocht go fóill
taobh istigh den tseirbhís sláinte
agus ní fios cén uair a thiocfar ar
réiteach ar an scéal seo.

Cormac Mac Gairbheith, Cathaoirleach fho-chumann Naomh Mhuire, Séamus Mac Ruairí, OCP agus Michelle Ní
Ghrianna ó RTÉ Raidió na Gaeltachta ag seoladh Phlean Forbairt Teanga 2010 - 2011 Naomh Mhuire. (PIC: EOIN MC GARVEY) 

Reáchtáil Coiste Cultúir de CLG Ard Mhacha imeachtaí Gaeilge Dé Sathairn seo caite agus d'éirigh go hiontach leo. Sa
phictiúr tá Aogán Ó Fearghail ag bronnadh teastais ar chuid de na páistí ó Bhunscoil Chnoc Chaitríona in Ard Mhacha
a bhain an-sult agus tairbhe as na ranganna Gaeilge.

3 I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Úna Kavanagh, Fran Ní Mhaoilréanna, Conchúir MacLochlainn & Emmett
Faherty ag techno céilí DCU le déanaí 

Foireann shinsearach Chomórtas Díospóireachta Uí Chadhain ó Choláiste Cholm Cille, Indreab-
hán. Ó chlé: Róisín Nic Leoid (múinteoir), Máire Bríd Ní Chualáin, Diarmad Ó Fatharta agus
Gráinne Ní Bheoláin. 

Grúpa de rannpháirtithe na gCúrsaí Gaelchultúir 2010 le Mícheal Ó Muircheartaigh, Darren Ó
Rodaigh agus Bríde de Róiste.

Uachtarán Chomhairle Uladh ag bronnadh teastas ar na múinteoirí óga ó Choláiste Chaitríona, Ard Mhacha, a
chuaigh isteach sna bunscoileanna Béarla le Gaeilge a theagasc do na páistí.

Renagh Ní Mhaonaigh agus Liam Mac Réamoinn ag Club an
Chonartha le déanaí.

Ar chlé: D'oscail an tAire
Coimirce Sóisialaí agus Aire
Cosanta, Éamon Ó Cuív, trí
ionad de chuid na
mBráithre Carthanachta le
haghaidh daoine le riach-
tanais speisialta i nGaillimh
Thiar an Aoine seo thart. Sa
phictiúr tá an tAire ag
ceann de na hionaid, Cois
Cuain, ar an gCeathrú Rua,
Co. na Gaillimhe  in
éineacht le foireann an ion-
aid, ó chlé: Ruairí Clancy,
Kathleen Connolly, Cathy
Doddy, Michelle O'Neill,
Sonia Luby, Anne Marie
Thomas agus Michael Nee.
(Pic: Seán Ó Mainnín)



Le Réamaí Mathers

Tá na saineolaithe ar nós
David McWilliams agus a
chomhghleacaithe ag rá
leis na blianta go bhfuil
barrthábhacht le ceist an

oideachais sa tír seo ar an ábhar nach
tig linn dul in iomaíocht le costas na
hoibre sa domhan atá i mbéal for-
bartha.  Tá an chomhairle faoi tháb-
hacht an oideachais chun ‘geilleagar
cliste’ a fhorbairt faighte ag an rialtas
i bhfad siar.  Is cuimhne liom go
maith An Taoiseach ag tabhairt ard-
mholadh ag seoladh an leabhair
‘Capitalising On Culture, Competing
On Difference: Innovation, Learning
And Sense Of Place In A Globalising
Ireland’ scríofa ag Bradley agus Ken-
nelly.  

Chuaigh caint an Taoisigh i bhfei-
dhm go mór orm nuair a dúirt sé
“The authors rightly identify intangi-
bles such as human, cultural and
social capital as sources of competi-
tive advantage. They write about a
‘learning society’ where leadership
and innovation deliver productivity
and competitive advantage.  I was
particularly struck by the connection
they make between language, identi-
ty, self - knowledge, self - confidence
and innovation”.

Ar an drochuair nuair a tháinig an
crú ar an tairne, cha leantar comhair-
le na saineolaithe iúd mar b’aistear
fada é an bealach chuig an gheillea-
gar chliste, aistear a bhaineann le
infheistíocht fhadradharc go raibh
scileanna á bhforbairt i measc an

phobail thar na glúine.  Ina ionad seo
cuirtear todhchaí na tíre (tuaisceart
agus deisceart) ar thionscadail na
tógála.  Bhí a fhios againn inár gcroí
istigh nach raibh an margadh sin
buan agus nach dtiocfadh leanúint
ar aghaidh go deo ag tógáil agus
praghas na dtithe ag dul in airde an
t-am ar fad, ach bhí an t-airgead
milis ach cha raibh ann d’amárach.
Nuair a tháinig deireadh
dosheachanta an bhorrtha go
hidirnáisiúnta bualadh Éire go trom,
tubaiste a bhí ann dúinn cionn nach
raibh cosaint ar bith againn in éadan
titim sa tionscal tógála.  

Ar ais ag an chrosbhealach atáimid
ach mar a bhíonn ag gach crosb-
healach tá rogha anois againn.  Má
dhéantar infheistíocht cheart ar an
oideachas seans go fóill gur féidir
linn an geilleagar cliste uileghab-
hálach a fhorbairt, geilleagar ina
mbeidh scileanna acadúla, smaoin-
teoireachta, samhlaíocha agus fion-
traíocha mar airgeadra an rachmais.
Bóthar fada romhainn a bheas ann
ach chan fhuil an dara suí againn
mar tá tíortha eile ag obair i dtreo an
gheilleagair chliste cheana féin.  Mar
sin de, cad é atá againn a thabhar-
faidh buntáiste breise ‘d’Éirinn Teo-
ranta’ a ligfeadh dúinn dul in
iomaíocht leo agus fiú le bheith chun
cinn ar ár gcomharsana sa rás chuig
an gheilleagar nua seo.  Cad é ‘gné
uathúil dhíolacháin’ (unique selling
point) na hÉireann?

Agus muidne ag cíoradh ceist

ualaíochta na hÉireann is fiú amharc
ar thábhacht na héagsúlachta idir
cultúr amháin agus eile agus na bun-
táistí a thugann an éagsúlacht dúinn
mar chine daonna.  Tá buíonta saine-
olaithe ar fud na cruinne ag amharc
ar a n-eascraíonn ó éagsúlacht
chultúrtha.  Tá rialtais cheannró-
daíocha agus meithleacha smaointe,
a bhíonn ag obair ar fhorbairt na
nuálaíochta, ag aithint an tábhacht
le cultúr agus teanga mar thobar
eolais agus áis gnó.  Tá taighde go
leor anois déanta a chruthaíonn
buntáistí éagsúlacht teangacha agus

cultúrtha i gcomhlachtaí rathúla
agus táthar a rá go bhfuil rath san
ilíocht, rud a théann in éadan gach a
rabhthas á rá linn leis na céadta!
Teagascadh dúinn agus do mhórán
cultúr eile ain-loighic an impir-
iúlachais a dúirt nach fiú miontean-
gacha agus gur bac í an éagsúlacht
do chumarsáid agus thráchtáil
idirnáisiúnta.  D’fhoghlaim cuid is
mó dár náisiúin nach fiú tráithnín ár
dteanga féin san fhíorsaol eacna-
maíochta.  

As diaidh de bhunús na tíre an
teanga agus an cultúr Gaelaigh a
fhágáil taobh thiar dóibh tá an fhais-
néis anois ann go bhfuil fiúntas nach
beag le héagsúlacht agus go bhféad-
fadh teanga agus cultúr s’againn
buntáistí iomaíochta a thabhairt
dúinn sa gheilleagar idirnáisiúnta.  Is
é an loighic atá taobh thiar de seo ná
gur trí theanga a dhéanann daoine
teagmháil leis an domhan thart
orthu bíodh sin tríd an labhairt,
smaointeoireacht, scríbhneoireacht,
samhlaíocht agus araile.  Is tríd an
bpriosma seo a chruthaíonn gach
pobal a samhail féin ar an domhan
agus mar is eol dúinn chan ionann a
radharc tríd gach priosma.  Is é sin a
chothaíonn an t-iolrachas atá de
dhíth le cruthaíocht agus samh-
laíocht a thiomáint chun cinn.  Mar
shampla “Tá a fhios againn nach
ionann an buanchruth samhlachúil
(typical stereotype) atá againn ar
gach cultúr, cé nár mhaith linn a
bheith ag brath ar scáthphictiúr

chun cine nó cultúr a mheas, mar sin
féin bheadh sé doiligh smaoineamh
ar chultúr ar bith seachas lucht na
Gearmáine a dhéanadh a leithid de
charranna láidre, slána ar nós BMW,
Audi, Volkwagen agus Mercedes.  Go
fóill féin cé eile a mbeadh an Joie de
vivre acu leis an Ferrari a dhéanamh
seachas lucht na hIodáile?  

Tuigtear mar sin go bhfuil
éagsúlacht ag baint le gach dream a
chothaíonn modheolaíocht agus
tionsclaíocht ar leith.  Is ar na bun-
táistí a bhaineann leis na éagsúlach-
taí a bhfuil na saineolaithe
nuálaíocha ag amharc.  Murach
ionann an priosma atá ag achan
chultúr agus go bhfuil an éagsúlacht
uileghabhálach mar dhlúth-uirlis sa
‘gheilleagar cliste’ cén peirspictíocht
éagsúil a dtig linne tabhairt don
mhargadh mór idirnáisiúnta.  Má
thig gach cultúr lena ndearcadh
uathúil féin ar na ceisteanna móra
cad é fúinn féin cad is peirspictíocht
Éireannach ann níos mó?  An bhfuil-
imid tagtha chomh cóngarach i
gcultúr do thíortha aonteangacha
eile an Bhéarla nach féidir linn bun-
táistí cultúrtha dár gcuid féin a
thairiscint ach sa bheag agus, an
braon beag muid as measc linne de
350,000,000 daoine eile a labhraínn
Béarla mar chéad teanga.  Áfach más
buntáistí eile é ár gcultúr féin a
thugann nideog ar leith dúinn sa
mhargadh mór idirnáisiúnta, nár
chóir dúinn é á thapú?

In ainneoin na tubaiste geillea-
grach le blianta beaga anuas tá go
fóill dearcadh fabhrach i leith na
hÉireann ar fud an domhain.  Má
táimid aibí go leor cuideoidh an
dearcadh sin ar aon leis an ghréasán
d’Éireannaigh ar fud an domhan an
tír a tharraingt amach as an phrácás
ina bhfuil sí.  Nár chóir dúinn áfach
gach uile dheis a thapú?   Seans, go
domhan inár bhfréamhacha, go
bhfuil freagraí breise a chuideoidh le
Éirinn Teoranta a athchruthú agus
go bhfuil saoránacht dhomhanda na
tíre seo ag brath níos mó ar ar fhág
bunús an phobail ina ndiaidh blianta
siar.  Tá neart uirlisí gur féidir a úsáid
le go mbeimid ag fás agus forbairt
arís ach is cóir amharc arís coimhéad
ar ár ndúchas Gaelach féin agus na
uirlisí a thugann ár gcultúr féin agus
an t-ilchultúrthas dúinn sa gheillea-
gar cliste.  

Oibríonn an Dr. Réamaí Mathers
do Chomhairle na Gaelscolaíochta.
Beidh cuid a dó den alt seo le léamh in
Gaelscéal na seachtaine seo chugainn. 

Ardán: Ó chúlú go forbairt
An Ghaeilge agus an Ghaelscolaíocht mar uirlisí tacaíochta sa gheilleagar cliste

Tá buíonta saineolaithe ar
fud na cruinne ag amharc ar
a n-eascraíonn ó éagsúlacht
chultúrtha.  Tá rialtais
cheannródaíocha agus
meithleacha smaointe, a
bhíonn ag obair ar fhorbairt
na nuálaíochta, ag aithint an
tábhacht le cultúr agus tean-
ga mar thobar eolais agus áis
gnó.  Tá taighde go leor anois
déanta a chruthaíonn bun-
táistí éagsúlacht teangacha
agus cultúrtha i gcomhlach-
taí rathúla agus táthar a rá go
bhfuil rath san ilíocht, rud a
théann in éadan gach a rab-
hthas á rá linn leis na céadta! 

Cosnóidh Eamon is Enda an status quo 

Eoghan Ó Néill

Ina seomraí boird, ina gcluban-
na, agus ar an fhaiche gailf tá na
baincéirí, na tógálaithe is na
tiarnaí talún a bhris an tír seo ag
guí go mbainfidh Fine Gael agus

Páirtí an Lucht Oibre an toghchán.
Nó chonaic siad an tseachtain seo

go bhfuil Enda agus Eamon ina bpóca
acu.

Bhí faill ag E agus E an fód a
sheasamh i gcoinne lucht gaimbín. 

Bhí faill acu an Bille Airgeadais a
chur ó mhaith le go mbeadh seans ag
an chéad rialtas eile Bille nua a
dhréachtú a bhogfadh ualach na
gciorruithe ó na daoine is lú airgead
chuig na daoine is mó airgead.

Ach in ainneoin a gcuid bliústair
thaobhaigh Enda agus Eamon le
lucht maoine.

Leo sin a bhfuil pinsean s’agatsa
caite acu, leo sin atá ag iarraidh
maoin a aistriú chuig a mná céile, leo
sin a shíleann gur fhulaing siad rud
bocht cionn is nach bhfuil a héilea-
captair ná a limisíní ar fáil a mhinice
agus a bhí.

Níor chuir Fine Gael ná Páirtí an
Lucht Oibre an Bille Airgeadais ó
mhaith mar aontaíonn siad leis an
Bhille. 

Is den éadach amháin iad Fine
Gael, Páirtí an Lucht Oibre agus Fian-
na Fáil.

Tá miondifríochtaí eatarthu a
bhaineann le pearsantachtaí agus le
stair.

Ach is leaganacha éagsúla den
dream amháin iad na trí pháirtí.

Cuireann siad uilig in iúl go bhfuil
coinsias sóisialta acu ach nuair a
thiteann an lug ar an lag creideann
siad uilig go gcaithfidh saoránaigh na
Poblachta fiacha lucht cearrbhachais
a ghlanadh. 

Idir rialtas agus fhreasúra crei-
deann siad sa chóras agus níl siad ag
dul é a athrú. 

Tá Eamon is Enda agus a gcuid
urlabhraithe tarcaisneach faoin
“easpa tuisceana” atá ag Gerry
Adams ar chúrsaí eacnamaíochta.

Ní thiocfadh liomsa a rá cé acu go
n-oibreodh polasaithe Shinn Féin nó
nach n-oibreodh.

Cad a tharlódh dá gcuirfí pola-
saithe Adams agus na heite clé i
bhfeidhm sna 26 Contae? Cuireann
Leo Varadkar in iúl go mbeadh sé ina
thubaiste.

Bheimis bancbhriste. 
Ní ligfeadh amhantraithe

idirnáisiúnta airgead ar iasacht
againn. 

Bheadh orainn dul ag impí ar an
IMF teacht i dtarrtháil orainn. 

Bheadh fiacha orainn go gceann 30

bliain, bheadh dífhostaíocht  gan teo-
rainn ann , bheadh an t-aos óg ag dul
ar imirce agus …….

Sea, a Leo, fáilte go hÉirinn an lae
inniu.

An Éire a chruthaigh Fianna Fáil is
na PDanna is na Glasaigh. An Éire a
cruthaíodh le linn d’Fhine Gael agus
Páirtí an Lucht Oibre a bheith ina
‘bhfreasúra.’

Níl mé cinnte faoi pholasaithe
Shinn Féin ach tá mé 100% cinnte
nach n-oibreodh na polasaithe a
gcreideann Fianna Fáil, Fine Gael is
Páirtí an Lucht Oibre  iontu. 

Agus a Leo, taitníonn sé liom nach
bhfuil Sinn Féin ná páirtithe na heite
ché istigh sa Chiorcal Órga.

Níl siad mór leis na baincéirí, ná
leis na tógálaithe ná leis na maithe
móra sin a bhí chomh cairdiúil tráth
le FF, FG agus PLO. 

Ní mé an duine is radacaí ar
domhan ná baol air.

Ach tchím gur gá córas eile. 
Gur gá rud iomlán nua a thriail.
Gur gá vótáil do dhaoine a bhfuil

plean malartach acu seachas a bheith
ag dul ar ais chuig na páirtithe is na
polasaithe eacnamaíochta a d’fhág
muid le fiacha de tuairim is
€2,287,000,000,000.

Níl agam ach moladh amháin. 
Trialimis rud éigin nua.
Caith vóta do Shinn Féin, don Unit-

ed Left Alliance d’iarrthóirí maithe
neamhspleácha. 

Caith vóta d’iarrthóir i bpáirtí ar
bith atá neamhspleách go leor chun
an fód a sheasamh don chosmhuintir.

Tabhair sonc ceart do na bithiú-
naigh a robáil an tír.

Deirtear go bhfuil fearg ar dhaoine
agus go vótálfaidh siad ar an bhonn
sin.

Tá súil  agam é.
Ach dar liom nach fearg atá ar

dhaoine ach fíoch. 
Fíoch ba cheart a úsáid chun muid

a thiomáint i dtreo Éire nua.
Éire nua ina labhraíonn polaiteoirí

faoi shochaí agus faoi phobal seachas
faoi riachtanais na margaí. 

Ach ar eagla na míthuisceana cuir-
fidh mé i gcuimhne daoibh go bhfuil
dea-scéalta ann fosta. 

Tá nuachtán san Eilvéis, deirtear,
nach bhfoilsíonn ach dea-scéalta. 

Má thugaim faoi nuachtán laethúil
Gaeilge amach anseo b’fhéidir go
dtabharfainn faoi nuachtán lomlán
de dhea-scéalta. 

Nó tá oiread sin acu ann.
Cuir i gcás bunú ‘Na Gaeil Óga’, an

chéad chlub Gaelach CLG i mBaile
Átha Cliath. 

Bhí siad amuigh ag traenáil Dé
Domhnaigh seo caite i bPáirc an
Fhionnuisce. 

Agus Gaelscoil Ráth Tó atá ag tre-
abhadh leo in ainneoin neamhaird is
doicheall na Roinne Oideachais. 

Agus www.raidiofailte.com is
www.nuacht24.com– dá fhiontar a
bhfuil baint agam leo agus atá ag
déanamh obair iontach in ainneoin
mise a bheith i mo bhac acu. 

Tá taoide na staire ag casadh. 
Agus ag casadh ar ár leas atá. 
Níor theip riamh ar fhear an mhis-

nigh. 

Gaeilgeoirí na Seachtaine seo...

Níor chuir Fine Gael ná
Páirtí an Lucht Oibre an
Bille Airgeadais ó mhaith
mar aontaíonn siad leis an
Bhille. Is den éadach
amháin iad Fine Gael,
Páirtí an Lucht Oibre agus
Fianna Fáil.Tá mion-
difríochtaí eatarthu a
bhaineann le pearsan-
tachtaí agus le stair.

Róisín Ní Éalaí

Roghnaíonn Gaelscéal
Gaeilgeoirí ar Face-
book go seachtainiúil
chun cúpla ceist a
fhreagairt dúinn faoin

nGaeilge a labhairt ar shuíomh
greasáin shóisialta agus faoina
gcúlra leis an teanga í féin. Má tá
suim agatsa bheith i do Ghaeil-
geoir na Seachtaine agus do scéal
a insint dúinn, ná bíodh drogall
ort labhairt linn ar ghrúpa Face-
book Gaelscéal. Téigh chuig
www.facebook.com/Gaelsceal
chun an grúpa a aimsiú. An bhfuil
duine éigin a gceapann tusa go

mba cheart dúinn labhairt leo? Bí i
dteagmháil linn ar Twitter
@Gaelsceal! A bhuíochas do
Bhláithín Ní Líatháin agus Séa-
mus Ó Móráin a labhair le Róisín
Ní Éalaí an tseachtain seo faoina
gcúlra féin agus a mbarúil ar úsáid
na teanga ar líne. 

Cén chaoi a bhfuil Gaeilge agat?
Bláithín: Bhí Gaeilge riamh sa

bhaile nuair a bhí mé ag fás aníos i
Wadelai. D'fhreastail mé ar
Choláiste Samhraidh le linn dom
a bheith sa mheánscoil, is é sin
Áras Íde, Faing, Co. Luimnigh.
Níor fhreastail mé ar scoileanna
lán-Ghaelacha ach ar Chlochar an

Chreidimh Naofa i nGlasnaíon
agus bhí na mná rialta sin an-dílis
don Ghaeilge agus cultúr na tíre.
Tá céim sa Ghaeilge agus sa
Bhéarla agam.

Séamus: Tá Gaeilge agam mar
tá dúil agam sa teanga agus rogh-
naigh mé staidéar a dhéanamh
uirthi sa tríú leibhéal.

Cén fath a roghnaíonn tú
Gaeilge a úsáid ar líne?

Bláithín: Úsáidim Gaeilge ar
líne mar bím i dteagmháil le go
leor daoine le Gaeilge. I ndáiríre
ní smaoiním air. Is cuid díom í an
Ghaeilge. 

Séamus: Roghnaigh mé í a
úsáid ar líne le taispeáint go

bhfuil sí agam agus go bhfuil mé
bródúil as an teanga agus as í a
úsáid.

An mothaíonn tú go bhfuil go
leor Gaeilgeoirí ar líne? 

Bláithín: Ceapaim go bhfuil líon
mór Gaeilgeoirí ar líne ó gach
cearn den domhan .. tá fear san
Fhionlainn chun leabhar as
Gaeilge a scríobh!

Séamus: Measaim go bhfuil go
leor Gaeilgeoirí ar líne. Tá go leor
leathanaigh agus grúpaí ar Face-
book féin ar son na teangan ar a
bhfuil na mílte de lucht leanúna. 

Dá mbeadh áis amháin
Ghaeilge ar fáil ar líne ... Céard a
bheadh ag teastáil uaitse? 

Bláithín: Bheadh sé go deas dá
mbeadh na treoracha ar Facebook
as Gaeilge. Léim go leor suíomh
as Gaeilge .. Oideas Gael, na Cno-
cadóiri, Bac le Gaeilge agus
Gaelscéal, dar ndóigh. 

Séamus: Dá mbeadh suíomh le
poist le Gaeilge, bhainfinn úsáid
as. 

Céard é an suíomh Gaeilge is
fearr leatsa?

Bláithín: Is aoibhinn liom Face-
book, táim i dteagmháil le go leor
cairde ar fud na cruinne buíochas
le Facebook!!!

Séamus: Focal.ie, tá sé
fíorúsáideach!

Ceannaire Fhine Gael, Enda Kenny TD in éineacht le hEamon Gilmore TD, ceannaire na Lucht Oibre i dtrátha na Nol-
lag i mbliana (PIC. MARK STEDMAN/PHOTOCALL IRELAND)

Scannal – pá €25 milliún
ag an Aire Dermot Ahern
Conall Ó Móráin 

Caithfidh mé an tseach-
tain a thosú le hathrú
meoin.  Dúirt mé i
gcolún na seachtaine
seo caite gur cheap mé

go raibh an Seanadóir Shane Ross
eisceachtúil mar Sheanadóir agus
gur chuir a chuid oibre le hobair an
tSeanaid, go mór mór leis an
scrúdú a deineadh ar na bainc agus
ar na hinstitiúidí airgeadais eile. 

Seasaim leis an méid sin fós. Ach
tá an-díomá orm faoin Seanadóir.
Agus mise ag scríobh mo cholúin
dá thréaslú bhí seisean ag seoladh
litreacha. D’eisigh sé litreacha,
ceann atá feicthe agam, chuig
iarchéimithe Choláiste na
Tríonóide, an fo-dhream ar a bhf-
reastalaíonn sé mar Sheanadóir.

An deacracht atá agam leis seo ná
gur ar pháipéarachas an tSeanaid a
sheol sé na litreacha. 

Tá aithne mhaith agam ar an
Seanadóir. Níl sé gann ar chúpla
scilling. Fiú dá mbeadh, caitheann
seisean, agus an ceart aige, a chuid
ama ag gearán faoin gcur amú air-
gid sa chóras polaitíochta. 

Abraimis gur chuir sé amach míle
litir. Chosnódh gach ceann acu sin
suas le 75c nuair a chuirtear an
páipéar (clóbhualadh an-bhreá ar a
bharr, lán de sheoltaí teagmhála
don Seanadóir), an clúdach litreach
agus an stampa. Go han simplí sin

€750. Sin mo chuidse airgid. Sin do
chuidse airgid. Sin cur amú airgid.
Sin fimíneacht den scoth. Sin
cosúil leis an chuid eile acu.

Agus mé ag trácht ar an gcuid eile
acu, na polaiteoirí atá i gceist agam,
nó na polaiteoirí atá ag éirí as, agus
na hairí rialtais go pointeáilte, is fiú
breathnú ar an méid airgead atá dá
dhíol againn leo chun cabhrú leis
an ruaig a chur orthu. 

Tá an t-iarAire Dlí agus Cirt, Der-
mot Ahern, nach bhfuil ach cúig
bliana is dhá scór d’aois, chun pin-
sean €128,291 a bhailiú uaidh seo
go dtí an lá go dtéann sé ar shlí na
fírinne. 

Dóibh siúd nach dtuigeann an
córas pinsin, cloígh leis an míniú
simplí seo, mar tá sé simplí. Toil-

leann tú pá, cuireann tú roinnt den
airgead sin ar leataobh chun cnap-
shuim a chruinniú ionas gur féidir
leat maireachtáil ar an mhéid sin i
do sheanaois. Tá faoiseamh cánach
ann chun cabhrú leat an méid sin a
dhéanamh, faoiseamh atá gearrtha
siar sa mbuiséad deireanach. 

De ghnáth cuireann an gnáthd-
huine, atá ag tosú ar a bheith ag
obair, thart ar 10% dá ioncam
comhlán ar leataobh le haghaidh a
phinsin. 

Go minic ardaíonn an méid sin
agus tú ag éirí níos sinne. Le cúpla
bliain anuas tá mórchuid daoine
san earnáil phríobháideach nach
raibh in ann fiú an méid sin a chur
ar leataobh de bharr na titime sa
gheilleagar agus na titime ina gcuid
ioncaim dá bharr. 

Ní fiú faic féar amárach don cha-
pall atá tar éis bás d’fháil d’ocras
inniu. 

Tá sé i mo nádúr bheith simplí
agus mé ag míniú coincheapa. Cloí-
fidh mé leis an 10% sin go gcuire-
ann muid ar leataobh. Nuair a
éiríonn duine as obair, go hiondúil
ag 65 bliain d’aois, is féidir leis pin-
sean a ghlacadh ach ní fhaigheann
sé nó sí an chnapshuim sin. 

An rud a tharlaíonn ná go n-
úsáidtear an chnapshuim chun rud
ar a dtugtar ‘blianacht’ a chean-
nach. Seo conradh idir comhlacht
pinsin agus an té atá ag dul ar pin-
sean. 

Breathnaíonn an comhlacht
pinsin ar an duine. I ndiaidh
scrúdú leighis déanann an comh-
lacht pinsin tomhas go mairfidh an
duine, abraimis, fiche bliain eile
agus go dtabharfaidh siad íocaíocht
bhliantúil don duine, bunaithe ar

rátaí úis an ama agus ar mhéid na
cnapshuime atá curtha ar leataobh
acu. 

Faoi láthair is féidir glacadh leis
go bhfaigheann duine ráta úis ar a
mblianacht de thart ar 5% in
aghaidh na bliana. 

Tá Dermot Ahern chun pinsean
€128,291 d’fháil in aghaidh na
bliana.  Sin gan a chur san áireamh
go bhfuil méid amhantair €318,000
dá fháil aige freisin, lena chois sin,
ach sin scéal eile.

Más ionann €128,291 agus 5%, de
réir mo chuid matamaitice is fiú
€2,565,820 100% den mhéid sin. Tá
sé ráite agam cheana go gcuireann
gnáthdhaoine 10% dá dtuarastal ar
leataobh más féidir leo i treo a
bpinsin. 

Thabharfadh sé sin le tuiscint
gurbh fhiú breis agus €25 milliún
an méid a thuill Dermot Ahern
agus é mar Theachta Dála. Ach ar
ndóigh ní gnáthdhaoine iad ár
gcuid Teachtaí Dála mar níl orthu
faic in aon chor a chur ar leataobh
dá bpinsean. Muidne, tusa agus
mise, atá ag díol as a phinsean siúd
go dtí an lá go bhfaigheann sé, agus
gach Teachta Dála eile sa chóras
lofa atá cruthaithe acu féin, dóibh
féin, bás. Ina dhiaidh sin faigheann
a bhaintreach a cuid den phinsean
céanna. 

Gach duine a thagann ag lorg do
vóta an toghchán seo cuir ceist
amháin orthu. Cuir ceist orthu an
gcuirfidh siad críoch leis an scan-
nal nocht seo ar an bpointe. 

Mura dtugann siad an gheallúint
sin duit tá fhios agat go bhfuil siad
ag tabhairt aire dóibh féin amháin
agus nach bhféadfadh siad cúram
níos lú a bheith acu ort. 

Tá deireadh le Fianna Fáil
Bernie Ní Fhlatharta

Tá mé cinnte go bhfuil go
leor daoine tuirseach ag
éisteacht leis an méid atá
ag tarlú sa Dáil ach tá sé
deacair ag aon cholúnaí

gan tagairt dhó.
Is é mo thuairimse go bhfuil

deireadh le Fianna Fáil agus ma

éiríonn leo aon Teachta Dála a fháil
isteach sa chéad Dáil eile tá rud éigin
mí-cheart linne, an pobal.

Tá praiseach déanta acu den tír
agus beidh iontas ormsa má thugann
éinne aird orthu sa toghchán seo.

Seo é ré Fhine Gael agus gach uile
pháirtí seachas FF an uair seo. 

Níl mé ag rá go bhfuil aon dóchas
agam i bhFine Gael ach oiread ach
muna n-éiríonn leo an tromlach a
fháil an uair seo, tá sé chomh maith
dhóibhsean freisin deireadh a chur
leis an bpáirtí. B’fhéidir go bhfuil sé
thar am rialtas nua-aimseartha
náisiúnta a bheith againn déanta
suas d’ionadaithe as na páirtithe ar

fad sa gcaoi nach mbeidh cumhacht
ag aon pháirtí amháin.

Tá sé spéisiúil go bhfuil an oiread
d’Fhianna Fáil ag éirí as a bpost ar
fad mar is cosúil go bhfuil siadsan
freisin tuirseach den ealaíon agus
nach bhfuil aon mhuinín acu sa

bpáirtí. Is deacair a bheith suáilceach
le haon duine acu nuair a thiocfaidh
siad ag cuartú ár bhótaí. Níor mhaith
liomsa a bheith ina mbróga cinnte.

Beidh go leor daoine a bheas den
tuairim nach fiú vóta a chaitheamh
ach tá sé níos tábhachtaí anois ná
riamh le cinntiú pionós a chur orthu
siúd a chuir fearg orainn, aon duine
a bhí páirteach sa rialtas. 

Níl anseo ach mo thuairm. Buío-
chas le Dia, tá daonlachas fós sa tír
agus cead ag daoine vótáil do cébí is
maith leo.

Tá athrú mór tagtha ar an tír agus
tá athrú ag teastáil sa Dáil. Ach é sin
ráite, níl aon mhuinín agam go dti-

ocfaidh an t-athrú sin sa chéad
toghchán eile.

Ar a laghad tá an vóta againn, ní
cosúil le tíortha eile ar fud an
domhain, agus an freagracht orainn
an tsaoirse sin a úsáid.

Ní amháin sin ach tá gá freisin an
córas a athrú. Deireadh leis an
Seanad? Níl fhios agam an b’shin é
an freagra ach is fiú go bhfuil
díospóireacht á déanamh faoi.

An bhfuil an iomarca TDanna sa
Dáil? B’fhéidir é. Ach chomh fada
agus atá an tromlach ag aon pháirtí
amháin, ní cosúil go mbeidh aon
fhonn orthu scaradh leis an
gcumhacht.

Is deacair a bheith su
áilceach le haon duine acu
nuair a thiocfaidh siad ag
cuartú ár bhótaí. Níor
mhaith liomsa a bheith 
ina mbróga cinnte.

Más ionann €128,291 agus
5%, de réir mo chuid 
matamaitice is fiú
€2,565,820 100% den
mhéid sin. Tá sé ráite agam
cheana go gcuireann
gnáthdhaoine 10% dá 
dtuarastal ar leataobh más
féidir leo i treo a bpinsin.
Thabharfadh sé sin le
tuiscint gurbh fhiú breis
agus €25 milliún an méid a
thuill Dermot Ahern agus 
é mar Theachta Dála.

An t-iarAire Dlí agus Cirt Dermot Ahern. (PIC EAMONN FARRELL/PHOTOCALL IRELAND)

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir

Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Coinnigh an Ghaeilge mar
chroí-ábhar!

A Eagarthóir, a chara,
Táimid ag iarraidh ar cheannaire Fhine

Gael, Enda Kenny, tacú leis an nGaeilge mar
chroí-ábhar don Ardteist agus droim láimhe
a thabhairt leis an moladh atá déanta roimhe
seo ag Fine Gael ábhar roghnach a
dhéanamh den Ghaeilge. 

Léiríonn gach aon bhlúire d’fhianaise atá
ar fáil nach mbíonn dea-thoradh ar phola-
saithe trína ndéantar ábhar roghnach de
theangacha i scrúduithe stáit. Tar éis 2001
nuair a rinneadh ábhar roghnach de na tean-
gacha iasachta don General Certificate of
Secondary Education (GCSE) i Sasana,
tháinig meath tubaisteach ar líon na ndaltaí
a thug faoi theangacha a fhoghlaim. Lagh-
daigh líon na ndaltaí a thug faoi theanga
iasachta don GCSE ó 78% in 2001 go 44% in
2009. Anuas air sin, b’ísle i bhfad an líon dal-
taí a dhéanfadh staidéar ar theanga iasachta
mar ábhar murach gur chloígh roinnt
mhaith scoileanna príobháideacha leis an
éigeantas. 

Chomh maith leis seo, nuair a cuireadh
deireadh leis an riachtanas iontrála Gaeilge a
bhain le post a fháil sa státseirbhís i 1974,
tháinig titim ollmhór ar chumas bhaill foirne
na státseirbhíse seirbhís iomlán a chur ar fáil
trí Ghaeilge. Mar shampla, níl ach 1.5%
d’fhoireann na Roinne Oideachais agus
Scileanna anois in ann seirbhísí a sholáthar
trí Ghaeilge. Tagann an fhíric sin salach ar an
tuairim a nocht Fine Gael i 1974 go ndéanfaí
úsáid na Gaeilge sa státseirbhís a neartú dá
gcuirfí deireadh leis an éigeantas a bhain léi
mar theanga: ‘Tá an Rialtas lánmhuiníneach
go músclóidh na hathruithe seo, a chuireann

spreagadh in áit éigeantais, dea-mhéin
bhreise don Ghaeilge agus go gcuideoidh
siad le leathnú na teanga laistigh agus las-
muigh den státseirbhís trí atmaisféar níos
fabhraí a chothú di’ (An tAire Richie Ryan, 5
Nollaig 1974). 

Go deimhin, d’admhaigh Conor Cruise
O’Brien,  a bhí  ina Aire sa Rialtas céanna, go
raibh aiféala air go ndearnadh cinneadh dá
leithéid: ‘... d’abróinn gur tugadh, gan
amhras, céim síos don Ghaeilge. Mar sin, ag
féachaint siar ar ar tharla, ní shílim anois gur
dheineamar an rud ceart. Agus cuireann seo
an-bhrón orm’  (24 Lúnasa 1984).

Níl aon amhras orainn ná go mbeidh na
himpleachtaí tromchúiseacha céanna i
gceist le deireadh a chur leis an nGaeilge
mar ábhar éigeantach san Ardteis-
timéireacht, mar atá beartaithe ag Fine Gael. 

Is cinnte go n-aontódh Fine Gael linn go
bhfuil fadhbanna maidir le múineadh agus
le foghlaim na Gaeilge i scoileanna na tíre
seo, agus gur gá tabhairt faoi réiteach a aim-
siú lom láithreach, mar shampla, trí na
beartais atá luaite i Straitéis 20 Bliain don
Ghaeilge 2010 – 2030 a chur i bhfeidhm, lena
n-áirítear: 

•         ábhar amháin (drámaíocht, cor-
poideachas, ealaín nó eile), sa bhreis ar an
Ghaeilge, a mhúineadh trí Ghaeilge do gach
dalta bunscoile agus an tacaíocht agus an
oiliúint chuí a chur ar fáil leis sin a
dhéanamh; 

•         cur leis an tréimhse ama atá i gceist le
hoiliúint múinteoirí agus cur lena dtréimhse
sa Ghaeltacht, chomh maith le deis a thab-
hairt do bhunmhúinteoirí reatha freastal ar
dhianchúrsaí sa Ghaeltacht. 

Creidimid go mbeadh toradh fiúntach,
fadtéarmach ar mholtaí dearfacha dá lei-
théidí sin agus nach mbeidh ach an t-aon

toradh amháin ar mholadh Fhine Gael
deireadh a chur leis an nGaeilge mar ábhar
éigeantach don Ardteistiméireacht, eadhon,
bás teanga.

Is muidne, le meas,
An Dr Áinéad Ní Mhuirthile, Coláiste

Mhuire gan Smál, Luimneach. An Dr. Róisín
Ní Ghairbhí, Coláiste Phádraig. Anna Davitt,
Comhar na Múinteoirí Gaeilge. Antoine Ó
Coileáin, Gael-Linn. Aodán Mac Donncha,
Comhlacht Forbartha an Spidéil Teo.. Aod-
hán Ó Deá, Aontas na Mac Léinn in Éirinn.
Aogán Mac Conmara, Gaeilge Locha Riach.
Breandán Mac Fhionnghaile, An Clár as
Gaeilge. Breandán Ó Cochláin, Cónaidhm
Éireannach na Múinteoirí Ollscoile. Bríd
Seoighe - Bean Tí agus Tomás Seoighe. Cáit
de Búrca, Coláiste na bhFiann. Caitlín
Neachtain, Comhchoiste Náisiúnta na
gColáistí Samhraidh. Caitríona Ní Cheal-
laigh, Coláiste na bhFiann. Caoimhín Ó
hEaghra, Foras Pátrúnachta na Scoileanna
Lán-Ghaeilge. Carmel Ní Eochaidh, Spleo-
dar. Clíona Frost, Forbairt Naíonraí Teoranta.
Conchúr Ó Giollagáin, Acadamh na hOllsco-
laíochta Gaeilge. Concubhar Ó Liatháin,
Comharchumann Forbartha Mhúscraí,
Múscraí, Co. Chorcaí. Dr Maedhbh Ní Dhon-
nchadha, Ollscoil Luimnigh. Éamonn Mac
Niallais, Guth na Gaeltachta. Eoghan Póil,
Comhar Caomhán Teo. Feargal Ó Cuilinn,
Comhluadar. Gearóid Ó Brosnacháin, Comh-
lachas na gComharchumann Gaeltachta /
Comharchumann Forbartha Chorca Dhuib-
hne. Gráinne Mhic Geidigh, Coiste Mná Tí
Thír Chonaill. John Walsh, Roinn na Gaeilge,
Ollscoil na hÉireann, Gaillimh. Julian de
Spáinn, Conradh na Gaeilge. Liam Ó
Maolchloiche, Feachtas. Lillis Ó Laoire,
Ceann Scoile, Roinn na dTeangacha, na

Litríochtaí agus na gCultúr in Ollscoil na
hÉireann, Gaillimh (na Clasaicí, an Fhraincis,
an Ghaeilge, an Iodáilis agus an Spáinnis san
áireamh). Lorcán Mac Gabhann, Glór na
nGael. Maedhbh Ní Dhónaill, Ógras. Máire
Denvir, CONCOS / Coláiste Chamuis. Máire
Ní Neachtain, Coláiste Mhuire gan Smál,
Luimneach. Máire Uí Ruadháin, Comharchu-
mann Ionad Deirbhile, An Each Léim, Maigh
Eo. Mairéad Ní Chualáin, Eagraíocht na
Scoileanna Gaeltachta. Máirín Uí  Chonchúir,
Comharchumann Forbartha an Leith-
Triúigh, Clochán Bhréanainn, Co. Chiarraí.
Máirtín Ó Maicín, Conradh na Gaeilge
Mhaigh Eo. Mait Ó Brádaigh, Spleodar. Mor-
gan Ó Concubhair, Comharchumann
Shailearna Teo. Niall Comer, Comhaltas
Uladh. Niall Mac Uidhilin, Acadamh na
hOllscolaíochta Gaeilge. Nóra Ní Loingsigh,
Gaelscoileanna Teo.  Pádraig Mac Criostail,
Comhdháil Náisiúnta na Gaeilge. Pádraig
Mac Fhearghusa, Conradh na Gaeilge.
Peadar de Blúit, Feachtas. Peadar Mac
Fhlannchadha, Conradh na Gaeilge. Peadar
Mac Muiris, Acadamh na hOllscolaíochta
Gaeilge. Robbie Cronin, ASTI. Róisín Nic
Dhonncha, Coláiste Mhuire gan Smál, Luim-
neach. Séamas Ó Concheanainn, Acadamh
na hOllscolaíochta Gaeilge. Seán Mac
Labhraí, Coláiste Ollscoile Naomh Mhuire.
Seán Ó Clúmháin, Comhchoiste Uibh
Rathaigh, Ciarraí. Seán Ó hAdhmaill, For-
bairt Naíonraí Teoranta. Seosamh Duibhean-
naigh, Coláiste na Rosann / CONCOS. Tomás
Ó Flatharta, Comharchumann Dhúiche
Sheoigheach, Cor na Móna, Co. na Gaillimhe.
Traic Ó Braonáin, Coláiste na bhFiann.
Treasa Ní Ghearraigh, Comhar Dún
Chaocháin Teo. Treasa Uí Lorcáin, Áras
Mháirtín Uí Chadháin. Uinsíonn Mac Graith,
Comhar Dún Chaocháin Teo

Micheál Martin, slánaitheoir Fhianna Fáil
NÍ bheidh toghchán maith ag Fian-
na Fáil i mbliana ach le bua Mhíchíl
Martin sa toghchán ceannaireachta,
tá gach seans ann gur féidir go n-
éireoidh níos fearr leo ná mar a bhí
duine ar bith ag súil an tseachtain
seo caite - nuair a bhí baol ann nach
mairfeadh Fianna Fáil mar pháirtí
tar éis an toghcháin.

Tá ceannaire nua ag Fianna Fáil
agus leis tá an fhadhb is mó a bhí
acu réitithe, is é sin Brian Cowen. Tá
go leor fadhbanna eile ag an pháirtí
sin i gcónaí áfach agus i ndeireadh

na dála caithfear díriú ar phola-
saithe seachas ar phearsantachtaí.

Mar sin féin, go dtí pointe áirithe,
is slánaitheoir Fhianna Fáil é
Micheál Martin. Cibé rud is féidir le
Micheál Martin a dhéanamh d’Fhi-
anna Fáil ag an phointe seo, is cin-
nte an rud é gur féidir leis iad a
shábháil ón léirscrios a bhí i ndán
dóibh. 

Ar a laghad, beidh glúin úr de
lucht Fhianna Fáil ag teacht chun
tosaigh agus go leor de
sheanfhondúirí an pháirtí ag diúltú

iad féin a chur i láthair ar an bhlár
catha. 

Mar fhórsa náisiúnta, tá Fianna
Fáil laghdaithe go mór agus glac-
faidh sé blianta sula mbeidh siad ar
ais i gcumhacht, ach amháin má
bhíonn comhrialtas idir Fianna Fáil
agus Fine Gael, rud a bheadh
dochreidte go dtí seo ach b’fhearr
leo beirt sin a dhéanamh ná a bhei-
th i gcomhrialtas le Sinn Féin a
bhfuil ag éirí go han-mhaith leo faoi
láthair, cé gur léir go bhfuil an-
staidéar le déanamh ag Gerry

Adams, atá anois ina Steward of the
Manor of Northstead, ar pholasaithe
eacnamaíochta na dlínse ó dheas go
fóill.

Is aisteach an rud é go mbrúnn
Sinn Féin chun tosaigh ar na ceis-
teanna seo é nuair is léir gur fearr
Piaras Ó Dochartaigh ar cheist an
gheilleagair. Tá ceacht le foghlaim
acu ó Fhine Gael maidir leis seo
agus iad ag coinneáil Enda Kenny
siar ón spotsolas i gcónaí, rud nárbh
fhéidir a dhéanamh dá mbeadh sé
ina Thaoiseach.

Do Sheans-sa, Do Vóta-sa
Páidí Ó Lionáird 

Is ócáid ar leith a bheidh in oll-
toghchán na bliana seo dár
dteaghlach-na. Tá ár mac i dtei-
deal vóta a chaiteamh den
gcéad uair. Is mór an ócáid atá

ann agus ocáid lena bhfuil sé fhéin
ag súil go mór. 

Is maith is cuimhin liom an chéad
vóta a chaitheas féinig in oll-
toghchán. Feabhra 1987 a bhí ann
agus olltoghchán lenar chuir Fianna
Fáil sé shuíochán lena stór ón
gceann roimhe (ó 75 go 81).  Beidh
olltoghchán na míosa seo chugainn
ar an séú ceann ó shin agus beidh
mo vóta caite agam iontu ar fad
seachas an ceann in 1989, am go rab-
has i measc na mílte ar imirce i
Londain. 

San uair úd ba rud eile ar fad a bhí
ann a bheith ar imirce – ní raibh
seans go bhféadfá filleadh abhaile
rómhinic a dhaoire is a bhí sé eitilt,
thart fá £80 ar thicéad fillte. “Daor?”,
a fhiosraíonn sibh? I gcomhthéacs
gurbh ionann £80 agus luach
saothair seachtaine, cuma cé na
bréaga maíte atá cloiste agaibh. Ní
bheadh an t-am agat bád agus bus a
thógaint agus d’oibreofá na
laethanta a tugadh duit, Nollaig san
áireamh dá mba gá. 

Inniu, d’fhillfeá ó Mheiriceá níos
fusa agus níos saoráidí. 

Is deacair an rud é Éire na linne sin
agus an lae inniu a chur i gcom-
paráid. Charlie Haughey mar
Thaoiseach, Uno Duce Voce, Una
Voce. Dhá thír iomlán éagsúil atá
iontu i mo thuairimse. Cuma cad a
deir éinne liom, tá lorg an rachmais
agus an dul chun cinn le sonrú ar
gach cúinne iargúlta agus cathrach
den tír. Táim in acmhainn tiomáint
80 míle (130km) go cathair Luimnigh
in uair go leith, agus 150 míle
(230hm) ó Indreabhán go lár Bhaile
Átha Cliath in dhá uair go leith – gan
luas-teorainn ar bith a shárú! Is féidir
liom éirí ar maidin agus mo chuid
oibre a dhéanamh ó m’oifig faoin
staighre ag baint leasa as córas
leathanbhanda (córas a ligimíd ar
fad orainn go dtuigimíd conas a
oibríonn sé ach nach bhfuil oiread is
tuairim againn i ndáiríre). Tá ár
ngeilleagar ábhairín lag faoi láthair
ach má tá fhéin, táimíd scór bliain
níos fearr as fós ná mar a bhíomar in
1990! 

“Is fada an t-achar ama seachtain
sa pholaitíocht,” a dúirt Harold Wil-
son, agus is cinnte go raibh an ceart
aige. “Críochnaíonn gach saol
polaitíochta le teip,” a dúirt Enoch
Powell agus bhí an ceart aige sin
freisin. Ní túisce go raibh an dúch
curtha le pár eagrán na seachtaine
seo caite ach gur athruigh gach ní ó

bhonn. Tháinig deireadh mích-
lúiteach le ré Bhrian Cowen i gcean-
nas, theip air a mhianta a bhaint
amach agus ní bheidh a thréimhse i
gceannas slán ón smál a bhí á
sheachaint aige. Is cuma cé chomh
deas agus ionraic agus macánta is
atá sé mar fhear, is bocht an
oidhreacht a fhágann sé lena ainm
anois agus é ag cúlú ón ngairm. 

Agus an colún seo dá scríobh
agam, tá sé díreach fógartha gurb é
Micheál Martin Uachtarán agus
ceannaire nua Fhianna Fáil.
Bhíothas den tuairim gur leis an
gCorcaíoch a bheadh an svae ach
mar a dúirt an tAire Airgeadais le
7Lá, is vóta faoi rún a bhí ann agus ní
fios cén toradh a bhí ar an vóta, is é
sin muna gcuireann Mary O’Rourke
ar tweet dúinn é! Go n-éirí leis.

Beidh aird na tíre dírithe go tréan

ar an méid atá le teacht agus is maith
sin. Is maith an rud é go bhfuilimíd
in ann sinn fhéin a iompar go hard
díreach nuair a thagann ceist an
daonlathais chun cinn. 

Tá sainordú againn ar fad os cionn
na n-ocht mbliana déag d’aois ach é
a chleachtadh! 

Má tá amhras ort faoi bheith i dtei-
deal do vóta a chaitheamh, muna
bhfuileann tú cinnte go bhfuil
d’ainm ar chlár na vótálaithe, buail
isteach chuig d’oifig phoist áitiúil
agus féach ar an gclár. 

Tá go leor fógraí raidió agus teil-
ifíse agus go leor nuachtán á rá le
daoine an clár a sheiceáil ar líne ag
www.checktheregister.ie. Ba mhaith
ann é ach nach féidir brath ar an
gcóras go hiomlán. Táim cinnte go
bhfuilim ar chlár na vótálaithe ach
má táim, ní inseoidh an clár ar líne

dom go bhfuil. Má tá síneadh fada i
d’ainm, rud atá coitianta i measc
lucht léite an cholúin seo, ná téir i
muinín an idirlín! 

Tá sé thar a bheith tábhachtach
áfach go dtéann sibh i muinín duine
éigin acu siúd atá cróga a ndóthain
lena n-ainm a chur os bhúr gcomhair
ar an mbileog bhallóide. B’fhéidir go
bhfuil cuid acu lochtach agus smál á
bpáirtí a n-iompar acu ach ná bac leis
an bpatuaire seo, an cuma liom atá
ag sleamhnú isteach inár sochaí – is
scairshealbhóirí gach uile dhuine
dínn san oileán seo ar a dtugaimíd
baile. Tugaimís cuntas maith dínn
féin agus gríosfaimís iad siúd nach
gcreideann amhlaidh! N’fheadar
conas a chaithfidh mo mhac a vóta
agus is cuma liom mar, ar a laghad,
gheobhaidh sé luach ar a shaorá-
nacht. 

“Is fada an t-achar ama
seachtain sa pholaitíocht,”
a dúirt Harold Wilson,
agus is cinnte go raibh an
ceart aige. “Críochnaíonn
gach saol polaitíochta le
teip,” a dúirt Enoch Powell
agus bhí an ceart aige sin
freisin.”

An Taoiseach Brian Cowen
ag caitheamh a vóta lena
bhean chéíle Mary an uair
dheireanach. (Pic: Eamonn
Fa r r e l l / P h o t o c a l l  I r e -
l a n d )

5 OLLTOGHCHÁN 2011
Anailís ar na Dáilcheantair 

Ciarraí
Thuaidh –
Luimneach
Thiar (3):

Beidh Arthur Spring (LO)
ag iarraidh an suíochán a
thógáil ar ais a bhíodh ag
a dheartháir Dick nó gur
bhain Martin Ferris (SF)

uaidh é sa bhliain 2002. Tá de
bhuntáiste ag Spring (LO) gur féidir
leis a bheith ag tnúth le sciar áirithe
den fharasbarr ar cheart a bheith ag
Jimmy Deenihan (FG), tar éis a thofa.

Tá thart ar 10,000 vóta, as Co.
Luimnigh, curtha leis an Dáilchean-
tar seo ó 2007 agus baileoidh an
Comhairleoir Contae John Sheahan
(FG) ó Iarthar Luimnigh sciar mór de
na vótaí sin. In 2007 fuair Terry
O’Brien (LO) beagnach a leath den
fharasbarr a bhí ag Deenihan (FG). 

Leis an dara hiarrthóir ag Fine
Gael, ní bheidh mórán d’fharasbarr
ag Deenihan, le roinnt agus beidh
Sheahan (FG) ag fáil sciar maith
díobh. Fós féin ba cheart go mbain-
feadh Spring (LO) suíochán d’Fhian-
na Fáil. Ní thabharfainn mórán seans
do Tom Mc Ellistrim (FF) a
shuíochán a choinneáil. Beidh
suíochán Mhartin Ferris (SF) slán.

In 2009 sna toghcháin áitiúla i
gCiarraí Thuaidh bhí na vótaí roinnte
réasúnta cothrom idir FF(25%); FG
(25%); LO (24%) agus SF (21%). 

Faisnéis:  FF: 0 (1); FG 1 (1);
LO 1 (0); SF 1 (1).

Ciarraí 
Theas (3): 

Seo ceann de na Dáilchean-
tair is deacra a dhéanamh
amach. Ní fios go cinnte fós
an mbeidh Toireasa Ferris
(SF) ag seasamh sa

toghchán. Fiú amháin dá mbeadh is
beag seans a bheadh ag Sinn Féin
suíochán a thógáil, mar nach bhfuil
structúr tacaíochta sa Dáilcheantar.
Beidh brú mór ar Michael Healy-Rae
(Nspl.) suíochan neamhspléach a
athar a choinneáil.  Ba é an t-
aistriúchán láidir a fuair sé ó iarrthóir
an Lucht Oibre, Breda Moynihan-
Cronin (LO) a thogh Jackie Healy-Rae
in 2007.  I mbliana beidh Tom Flem-
ing (Nspl.) ó cheantar Chill Airne san
iomaíocht leis. In 2007 le geansaí Fhi-
anna Fáil air bhailigh sé 6,700 vóta. Tá
an geansaí céanna air sa toghchán seo
le Healy Rae. 

San iomaíocht chomh maith tá an
tIar-Cheann Comhairle John
O’Donoghue. Murach go raibh air éirí
as a phost mar Cheann Comhairle,
bheadh sé i dteideal a bheith tofa gan
seasamh. Beidh bá áirithe dó i measc
na vótóirí, faoin mbealach ar
baineadh a phost uaidh. Le bheith
tofa ní bheidh le déanamh aige ach
fanacht chun cinn ar Fleming (Nspl.). 

Ceist eile an mbeidh fear an
chaipín, Michael Healy Rae (Nspl) in
ann vóta a athar Jackie, a choinneáil?
Ní cabhair ar bith dó go mbeidh an
chéad rialtas eile, in ann rialú, beag
beann ar Theachtaí Dála neamh-
spleácha. 

Bhain Tom Sheahan (FG) suíochán
ó Breda Moynihan-Cronin (LO) in
2007. Tá seans ag Marie Moloney
(LO), a toghadh in 2009 ar an
gComhairle Contae do cheantar Chill
Airne 2009, an suíochán sin a fháil ar
ais.  Beidh uirthi fanacht sa rása sách
fada le haistriúchán a fháil ó Michael
Gleeson, iarbhall den Lucht Oibre, arb
as ceantar Chill Airne dó, chomh
maith le haistriúchán ó Fhine Gael, go
speisialta má bhíonn Brendan Griffin
(FG) ó Oirthear Dhuibhneach chun
tosaigh ar Sheahan (FG). 

In 2009 sna toghcháin áitiúla bhí
FG (29%) beagán chun cinn ar FF
(28%) le 14% idir Danny is Michael
Healy-Rae agus 8% ag an Lucht Oibre.

Faisnéis:  FF: 1 (1); FG 1 (1);
LO 1 (0); Nspl: 0 (1). 

An tseachtain seo, amharcann 
Donncha Ó hÉallaithe ar Chúige 
Mumhan:

Léargas speisialta 
3 leathanach ar lean...

á líon na ndaoine atá ag cur suime in 
earraí atá éiceolaíoch agus cothrom 
ar ainmhithe ag méadú i rith an ama 

agus is dócha go bhfuil aithne ag cuid mhór 
againn ar veigeatóir nó ar dhuine nach 
n-itheann toradh ainmhí in aon chor.

Ach i ndáiríre cá mhéad againn atá 
eolach ar shaol na veigeán, agus ar a 
bhfaisean ach go háirithe?

Creideann veigeáin nár cheart úsáid a 
bhaint as an aon rud a thagann ó ainmhithe 
agus is cearta ainmhithe, agus an 
chruálacht a bhaineann dóibh, na cúiseanna 
is mó a luann siad as an chineál saoil seo a 
roghnú.

Tá earnáil na n-éadaí veigeáin ag fás de 
réir a chéile dá bharr, le daoine ag ceannach 
éicearraí ionas gur féidir leo cloí lena gcuid 
luachanna agus seasamh a ghlacadh ar son 
ainmhithe.

Seans go bhfeictear don mhórphobal 
gur cur amú ama é an cleachtas seo ach is 
léir nach bhfuil laghdú ag teacht air, ná baol 

air.
Is bean as na Stáit í Leanne Mai-ly 

Hilgart, thíos, atá ag fáil sochair as na 
nósanna nua seo mar go bhfuil comhlacht 
faisin aici nach ndíolann ach éadaí atá go 
hiomlán veigeáin - cothrom ar ainmhithe, 
cóir-thrádála agus in-athchúrsáilte.

Cuireann Vaute Couture - ar nós haute 
couture ach le v le haghaidh ‘veigeán’! - 
éadaí ardchaighdeáin ach ar fáil do dhaoine 
a bhfuil dúil acu sna stíleanna is déanaí ach 
nach bhfuil ag iarraidh aon rud ó ainmhí a 
chaitheamh.

Dhírigh Leanne isteach ar chótaí 
veigeáin ar dtús mar ina cathair dhúchais 
bíonn cosaint ón ghaoth de dhíth an 
mhórchuid den bhliain.

“Tá a fhios agat cad a deir siad faoi 
leapacha… go gcaitheann tú 25-33% de do 
shaol i do chodladh mar sin ba cheart duit 
ceann maith a fháil?,” arsa sí.

“Bhuel in Chicago caitheann muid cótaí 
greimhridh an tríú cuid den bhliain agus 

le tamall fada bhí mé ag iarraidh theacht 
ar cóta gleoite a bhí breá te agus maith 
d’ainmhithe ag an am céanna.

“De ghnáth bíonn éiceadaí agus 
earraí veigeáin níos sportúla agus 
neamhfhoirmiúla, atá iontach le haghaidh 
siúlóide ach nach bhfoireann d’ócáidí eile. 

“Thuig mé go mb’fhéidir go mbeadh 
éileamh ar chótaí deasa agus ba é sin an 
tús!”

Dar le Leanne nár cheannaigh sí aon 
earra a bhain le hainmhithe ó bhí sí ar an 
scoil dara leibhéal ach gur cheap sí ag an 
am nár bhain faisean ach le lipéidí.

Tá a dearcadh athraithe go mór anois.
“Tar éis tréimhse a chaitheamh i mbun 

mainicíneachta san Áise, rith sé liom gur 
bhain faisean leis na rudaí ar fad a raibh 
dúil agam iontu - ealaín agus na rudaí sin 
a léiríonn ar an taobh amuigh cad é mar a 
mhothaíonn tú ar an taobh istigh.”

Tá an cuardach le haghaidh fabraicí nua-
aoiseacha nach dtagann ó ainmhithe ach 
a bhfuil cáilíochtaí ar nós olla ag baint leo 
ag croílár nua-chomhlachtaí veigeáin mar 
Vaute Couture.

Is minic fosta a nascann siad iad féin le 
grúpaí a oibríonn ar son ainmhithe agus 
in amanna cuirtear cuid den airgead a 
dhéantar ar na héadaí i dtreo na bhfeachtas 
seo.

Casadh spéisiúil san earnáil éadaí 
é fás na n-earraí veigeáin agus, cé gur 
tíortha ar nós SAM atá ag tiomáint na 
n-athruithe seo, bígí cinnte go bhfeicfear 
a macasamhail ar shráideanna na hÉireann 
san aimsir amach romhainn.

An Clár (4):

Roinneadh na ceithre
shuíochán go cothrom
in 2007 idir FF le 44%
den vóta agus 35% ag
FG. Gan Tony Killeen

(FF) san  iomaíocht ní bheidh ag FF
ach suíochán amháin:  Timmy Doo-
ley T.D. nó John Hillery (FF), mac an
iar-Uachtaráin, Paddy Hillery. 

Coinneoidh Fine Gael dhá
shuíochán agus má bhíonn vótaí le
spáráil, tar éis an bheirt a bheith tofa,
tacóidh siad le Micheal Mc Namara
(LO) fanacht sa rása go dtí an
deireadh.  Is idir Mc Namara (LO)
agus an t-iar-TD James Breen (Nspl) a
bheidh an ceathrú suíochán. Is de
bhunadh FF é Breen (Nspl), as an
gcuid chéanna den chontae le Tony
Killeen (FF). Cé gur chaill sé a
shuíochán sa toghchán deireanach,
bhí 5,200 vóta céad rogha ag Breen
(Nspl.), i gcomparáid  le 892 ag an
Lucht Oibre. Aistríodh 40% de fha-
rasbarr Killeen (FF) chuige in 2007.
Sna toghcháin aitiúla in 2009,
toghadh Breen (Nspl.) ar an gcéad
chomhaireamh le 1,700 vóta. Ní
bhfuair an Lucht Oibre ach 4% den
vóta. 

Is féidir le Mc Namara (LO) a bhei-
th ag súil le haistriúchán ó iarrthóir
Shinn Féin agus ó Bhrian Meany
(Glas), chomh maith le vótaí a bheidh
le spáráil ag FG, tar éis Joe Carey (FG)
agus Pat Breen (FG) a bheith tofa.
Aistreoidh roinnt vótaí i dtreo Breen
(Nspl.) ó Fhianna Fáil. Ar an mbonn
sin ceapaim gur ag James Breen
(Nspl.) a bheidh an suíochán. 

Sna toghcháin áitiúla (2009) bhí FF
(36%) chun cinn de bheagán ar FG
(34%).

Faisnéis:  FF: 1 (2); FG 2 (2);
Nspl. 1 (0).

Tiobraid
Árann
Theas (3): 

Bhíodh suíochán sa
Dáilcheantar anseo ag
An Lucht Oibre go dtí
1997. Tá Éamonn
Gilmore (LO) ag brath ar

an Seanadóir Phil Prendergast (LO)
as Cluain Meala leis an suíochán sin
a thógáil ar ais. Ní dhearna sí
rómhaith in 2007, le 3,400 vóta i
gcomparáid le 5,700 do Shéamas
Healy (ULA), iar-chomhghleacaí léi
ón Workers and Unemployed Action
Group. Beidh ar Prendergast (LO)
fanacht chun cinn ar Healy (ULA) le
suíochán a thógáil.  Chaill Healy

(ULA) a shuíochán d’Fhianna Fáil  le
60 vóta in 2007.  An uair seo
d’fhéadfadh sé oibriú ina aghaidh i
dTiobraid Árann Theas go bhfuil sé
ag seasamh faoi bhratach an United
Left Alliance. 

Is é Tom Hayes (FG) an t-aon
duine a d’fhéadfadh a bheith cinnte
dá shuíochán sa Dáilcheantar seo.
Beidh sé deacair ar Mhartin
Mansergh (FF) a shuíochán a choin-
neáil agus Mattie Mc Grath TD ag
seasamh ina aghaidh mar iarrthóir
neamhspléach. Bhí 1,500 vóta breise
ag Mc Grath (Nspl) ar Mansergh (FF)
i 2007. Ceapaim nach mbeidh aon
shuíochán anseo ag Fianna Fáil
oifigiúil ach go mbeidh Mattie Mc
Grath ag filleadh ar an Dáil le
haghaidh téarma amháin eile.

Sna toghcháin áitiúla in 2009  bhí
FG (38.5%) chun cinn ar FF (27%) le
LO (12%), beagán chun cinn ar ghrú-
pa Shéamas Healy (ULA) a fuair 10%
den vóta sa Dáilcheantar ach 33% i
mbaile Chluain Meala.  

Faisnéis:  FF 0 (1); FG 1 (1);
ULA 1 (0); FF Nspl: 1 (1). 

Tiobraid
Árann
Thuaidh (3): 

Ba cheart go dtoghfar
Micheal Lowry (Nspl.) ar
an gcéad chomhaireamh
le farasbarr maith, a
aistreoidh go láidir go

Noel Coonan (FG). Beidh an MEP
Alan Kelly (LO) ag déanamh tréaniar-
rachta an suíochán a bhíodh ag an
Lucht Oibre sa Dáilcheantar seo go
dtí gur chaill John Ryan é i
dtoghchán 1997 a fháil ar ais. Máire
Hoctor (FF) atá i mbaol. Níor
chruthaigh sí rómhaith mar Aire Stáit
agus chuaigh sé sách rite uirthi ainm-
niúchán don toghchán seo a fháil ag
an gcoinbhinsiún. Tá thart ar 3,000
vóta ó Ua Fáilghe, á gcur leis an
Dáilcheantar, a chabhróidh le Coo-
nan (FG) agus Hoctor (FF). Tá
eagraíocht fíorláidir ag Lowry (Nspl):
tá ceathrar dá lucht tacaíochta ar an
gCo Co ó 2009. 

Sna toghcháin áitiúla (2009) bhí FF
(31.5%) chun cinn ar FG (24%) agus
bhí eagraíocht Lowry (13%) beagán
chun cinn ar an LO (12%).  Déanaim
amach go dtógfaidh Alan Kelly MEP
(LO), an suíochán ó Mháire Hoctor
(FF). 

Faisnéis:  FF: 0 (1); FG 1 (1);
LO 1 (0); Nspl: 1 (0). 

Port Láirge
(4): 

Is deacair a rá cén chaoi a
líonfar na suíocháin sa
Dáilcheantar seo. Meascán
mearaí atá ann. Is cinnte
nach mbeidh Fianna Fáil in

ann an dá shuíochán a thóg siad in
2007 a choinneáil, go speisialta agus
Martin Cullen (FF) éirithe as. Togh-
far John Deasy (FG) gan stró agus
creidim go dtógfaidh Paudie Coffey
(FG) suíochán breise d’Fhine Gael.
Is míbhuntáiste don Lucht Oibre
nach mbeidh Brian O Shea (LO) san
iomaíocht ach ba cheart go mbeidís
in ann an suíochán a choinneáil, leis
an tacaíocht láidir do Gilmore sna
pobalbhreitheanna agus le
haistriúchán ó Fhine Gael. 

Don dá shuíochán eile beidh
duine ó Fhianna Fáil, an dara hiar-
rthóir ó Fhine Gael, chomh maith le
David Cullinane (SF) agus John Hal-
ligan (Nspl) san iomaíocht. Is as an
gceantar céanna sa chathair do Cul-
linane (SF) agus do Halligan (Nspl)
agus tá an bheirt acu ag cuardach
vótaí na heite clé. Tá de bhuntáiste
ag Cullinane (SF) go bpiocfaidh sé
suas vóta Shinn Féin i ngach bosca
ar fud an chontae agus dá bharr sin
ba cheart go mbeadh sé gar do 1,000
vóta chun tosaigh ar Halligan
(Nspl). Nuair a chuirfear Halligan
(Nspl) as an áireamh gheobhaidh
Cullinane (SF) slám maith
aistriúchán uaidh, mar a tharla in
2007. Tá mé ag glacadh leis go dtóg-
faidh Fine Gael dhá shuíochán
anseo. Is idir Fianna Fáil agus David
Cullinane (SF) a bhéas an ceathrú
suíochán. Im thuairimse is ag Sinn
Féin a bheidh an buntáiste agus go
gcinnfidh Fianna Fáil aon suíochán
a fháil as na ceithre cinn atá le líon-
adh. 

Sna toghcháin áitiúla (2009) bhí
FF (21%) chun deiridh ar FG (36%)
agus bhí eagraíocht LO (15%) chun
cinn ar SF (7%). 

Faisnéis:  FF: 0 (2); FG 2
(1); LO 1 (1); SF: 1 (0). 

Cathair
Luimnigh
(4): 

Tá an chuid tuaithe de
shean-Luimneach
Thoir aistrithe go Con-
tae Luimnigh agus tá
laghdú dá réir i líon na

suíochán ó 5 go 4, athrú a lagóidh

vóta Kieran O Donnell (FG). Ní gá
imní a bheith air. Ba cheart go
mbeadh farasbarr breá ag a
chomhghleacaí Michael Noonan
(FG), atá ag feidhmiú mar phríomh-
urlabhraí airgeadais dá pháirtí, ó
athcheapadh é ar an mbinse
tosaigh. Ar ndóigh coinneoidh
Willie O’Dea (FF) a shuíochán, ach
a vóta laghdaithe go mór. Feileann
sé dó go bhfuil sé scoite amach ón
Rialtas agus nach bhfuil air An
Taoiseach a chosaint a thuilleadh.
Seán Power (FF) an Teachta nach
mbeidh ag filleadh ar Theach
Laighean. Tá suíochán Jan O’Sulli-
van (LO) slán agus beidh Joe Led-
din (LO), an dara hiarrthóir de
chuid an Lucht Oibre, san
iomaíocht go dtí an deireadh. 

Cé go mbeidh méadú mór ar vóta
Maurice Quinlivan (SF), an fear a
thóg an cás cúirte in aghaidh Willie
O’Dea (FF), a mba cúis lena imeacht
ón Aireacht, ní dóigh liom go mbei-
dh a dhóthain vótaí aige le
suíochán a fháil.  Ach nuair a chuir-
fear amach Quinlivan (SF), tabhar-
faidh a vóta cúnamh d’iarrthóirí an
Lucht Oibre, ar an gcuid is mó. 

D’éirigh thar cionn le FG (24.5%)
sna toghcháin áitiúla sa chathair in
2009; bhí FF (12%) thaobh thiar den
LO (18%) agus SF (7%) sách lag le
bheith san iomaíocht do shuíochán
Dála. 

Faisnéis:  FF: 1 (2); FG 2
(2); LO 1 (1). 

Contae
Luimnigh
(3): 

Is é seo ceann de na Dáilchean-
tair is éasca le faisnéis a
dhéanamh faoi, cén chaoi a
líonfar na suíocháin. Tá dhá
shuíochán ag Fianna Fáil

anseo, ach ní bheidh ach ceann acu
tar éis an toghcháin. Luimneach
Thiar a bhíodh ar an Dáilcheantar
seo. Tá an chuid tuaithe de Luim-
neach Thoir aistrithe isteach ann
agus tá an chuid iartharach de shean-
Luimneach Thiar curtha isteach i
gCiarraí Thuaidh.

Léargas
speisialta 

3 leathanach
ar lean...

An T.D. Micheál Martin, iar-
rthóir Fhianna Fáil le haghaidh
Chorcaí Theas-Lár.

An T.D. Tom Hayes, iarrthóir
Fhine Gael le haghaidh Thio-
braid Árann Theas.

An T.D. Martin Ferris, iarrthóir
Shinn Féin le haghaidh Chiar-
raí Thuaidh.

Bainfidh Fine Gael suíochán ó Fhi-
anna Fáil agus an chuma air gurb é
John Cregan (FF) a chaillfidh amach
agus gurb é Niall Collins (FF) a choin-
neoidh a shuíochán.  Ba cheart go
dtoghfaí Dan Neville (FG) go héasca. 

Ba cheart go mbeadh méadú
áirithe ar vóta James Heffernan (LO)
ón 2,300 vóta a fuair sé in 2007 ach is
deacair a chreidiúint go bhféadfadh
sé an suíochán deiridh a bhaint ó
Fhianna Fáil, in ainneoin cé chomh
maith is atá an Lucht Oibre ag
déanamh sna pobalbhreitheanna.
Sna toghcháin áitiúla in 2009 bhí
FG(45%) chun cinn ar FF (34.5%)
agus bhí LO(11%) rólag le bheith san
iomaíocht do shuíochán i
nDáilcheantar 3 shuíochán. 

Faisnéis:  FF: 1 (2); FG 2 (1). 

Corcaigh
Thiar Theas
(3): 

Seo é an t-aon Dáilcheantar
ina bhfhéadfadh sé tarlú
go gcaillfeadh FG
suíochán. Síneann an
Dáilcheantar amach le

cósta ó imeall Chathair Chorcaí
chomh fada siar le leithinis Bhéarra.
Trí bainistíocht stuama ar na vótaí
d’éirigh le FG dhá shuíochán as na trí
cinn a fháil in 2007 ar 36% den vóta. I
mbliana níl ceachtar díobh siúd a
toghadh, Jim O’Keefe (FG) agus PJ
Sheehan (FG), ag seasamh an babhta
seo. Dá bharr sin tá seans réasúnta ag
an Seanadóir Michael McCarthy (LO)
suíochán a thógáil, má éiríonn leis a
vóta a mhéadú agus aistriúchán
maith a phiocadh suas ó Chionnaith
Ó Súilleabhán (SF). D’fhéadfadh sé
tarlú chomh maith go dtógfaidh
Donal O’Donavan (FF) ar ais an
suíochán a chaill sé in 2007 do
Christy O’Sullivan (FF), a bhíodh
neamhspleách roimhe sin. Is fiú 500
vóta an bhá i leith iar-Theachta Dála a
chaill a shuíochán sa toghchán
roimhe. 

Ní fhéadfaí a bheith cinnte go n-
éireoidh le Fianna Fáil suíochán Dála
a choinneáil anseo leis an mbealach a
bhfuil na pobalbhreitheanna.  Má
chliseann orthu d’fhéadfadh
Cionnaith Ó Súilleabháin (SF) an
suíochán a phiocadh suas. 

Sna toghcháin áitiúla in 2009 bhí
FG (42%) chun cinn go maith ar FF
(30%) agus bhí LO (9%) lag. 

Faisnéis:  FF: 1 (1); FG 1 (2);
LO 1 (0). 

Corcaigh
Thiar
Thuaidh (3): 

Tá Gaeltacht Mhúscraí sa
Dáilcheantar seo, a
shíneann amach siar ó
thuaidh ó imeall na
cathrach chomh fada le

teorainn Chiarraí agus ó thuaidh go
teorainn Cho. Luimnigh. Rinne FF
thar cionn in 2007 agus dhá
shuíochán á dtabhairt leo, ach
caillfear ceann acu an babhta seo. Ba
chóir go mbeadh  Michael Moynihan
(FF) in ann a shuíochán a choinneáil.
Coinneoidh Micheal Creed (FG) a
shuíochán go héasca agus tá seans
maith ag Gerard Murphy (FG) an
dara suíochán a fháil dá pháirtí. 

Ar an lámh eile d’fhéadfadh Mar-
tin Coughlan (LO) ó Mhaigh
Chromtha a bheith san iomaíocht le
Murphy (FG) chun an tríú suíochán a
líonadh, má éiríonn leis vóta maith a
aimsiú ar imeall na cathrach, thart ar
Bhaile an Chollaigh le cur leis an vóta
maith atá aige ina áit baile, Maigh
Chromtha.

Sna toghcháin áitiúla in 2009 bhí
FG (41%) chun cinn ar FF (27%) agus
bhí vóta maith go leor ag LO (11%). 

Faisnéis:  FF: 1 (2); FG 2 (1). 

Corcaigh
Thoir (4): 

In 2007 thóg Fianna Fáil an
chéad dá shuíochán gan stró
le 38% den vóta roinnte go
cothrom idir an bheirt iar-
rthóirí agus is ag David Stan-

ton (FG) agus Seán Sherlock (LO) a
chuaigh an dá shuíochán eile. Is
féidir le Fine Gael a bheith réasúnta
cinnte den dara suíochán an babhta
seo. In 2007 ní raibh ach 299 vóta idir
Paul Bradford (FG) agus Seán Sher-
lock (LO) don suíochán deireanach. 

Tá suíochán an Lucht Oibre slán,
cé go bhféadfadh athrú pearsan a
bheith ann: beidh John Mulvihill
(LO), a bhíodh ina Theachta Dála, i
bhfad níos láidre an uair seo, mar go
bhfuil cúpla míle vóta cathrach
aistrithe isteach sa Dáilcheantar.
Fuair sé 3,200 vóta sna toghcháin
áitiúla in 2009 i gceantar Mhainistir
na Corann. Dá roinnfí vótaí go
cothrom idir an bheirt iarrthóirí,
Mulvihill (LO) agus Sherlock (LO),
bheadh seans ag an mbeirt acu
suíochán a thógáil anseo. 

Tá Ned O’Keefe (FF) ó Bhaile an
Mhisteálaigh ag seasamh siar.

Bhíodh sé go minic ar na meáin ag
cáineadh Brian Cowen go hoscailte.
Tá a mhac Kevin ag seasamh ina áit.
Toghadh Kevin O’Keefe (FF), ar an
gComhairle Contae in 2009 le 2,500
vóta, do cheantar Mhainistir Fhear
Maí. Fuair Patrick O’Driscoll (FG),
atá san iomaíocht chomh maith,
beagán níos mó vótaí sa cheantar
céanna. Ar an gcaoi sin beidh sé dea-
cair ar Kevin O Keefe (FF) a dhóthain
vótaí a fháil le suíochán a athar a
choinneáil sa chlann. Dá réir sin ba
chóir go mbeadh suíochán Michael
Ahern (FF) ó Charraig a’ Tuathail
slán an uair seo. 

Sna toghcháin áitiúla in 2009 bhí
FG (34%) chun cinn go maith ar FF
(21%) agus bhí vóta réasúnta ag an
LO (15%) chomh maith.

Faisnéis:  FF: 1 (2); FG 2 (1);
LO 1 (1)

Corcaigh
Theas Lár
(5): 

Seo ceann de na
Dáilcheantair is deacra le
tuar a dhéanamh faoi. In
2007 chaill Dan Boyle
(Glas) a shuíochán do

Chiarán Lynch (LO) agus chaill
Fianna Fáil suíochán chomh maith
do Fhine Gael. Is féidir le Simon
Coveney (FG) a bheith réasúnta
cinnte dá shuíochán ach d’fhéad-
fadh an Seanadóir Jerry Buttimer
(FG) a bheith chun tosaigh ar
Dheirdre Clune (FG),  iníon leis an
iar-Theachta Peter Barry (FG), don
dara suíochán. Ní bheidh Fianna
Fáil in ann an dá shuíochán a
choinneáil anseo. Beidh vóta láidir
ag Micheál Martin (FF) de bharr an
dúshlán a thug sé do chinnireacht
Bhrian Cowen (FF) ach ní chreidim
go mbeidh a dhóthain le spáráil
aige le Micheal Mc Grath (FF) a
chur thar an líne an babhta seo. 

Dá roinnfeadh an Lucht Oibre an
vóta go cothrom idir Ciarán Lynch
TD (LO) agus Paula Desmond (LO)
bheadh seans acu an dara suíochán
a phiocadh suas. Creidim go mbei-
dh Paula Desmond (LO) agus Chris
O’Leary (SF) san iomaíocht don
chúigiú suíochán. Mar go mbíodh
Chris O’Leary (SF) leis an
gComhaontas Glas roimhe seo, ba
chóir go mbeadh aistriúchán maith
le fáil aige nuair a chuirfear Dan
Boyle (Glas) as an áireamh. Ar an
lámh eile d’fhéadfadh aistriúchán
vótaí ó Fhine Gael an dara hiar-
rthóir de chuid an Lucht Oibre a
chur thar iarrthóir Shinn Féin.
Beidh sé ar cheann de na

Dáilcheantair is spéisiúla sa tír, lá
an chomhairimh.

Sna toghcháin áitiúla in 2009 bhí
FG (39%) chun cinn go maith ar FF
(21.5%) agus bhí dhá oiread an vóta
ag an LO (16%) thar mar a bhí ag SF
(8%), gan vóta neamhspleách Chris
O Leary a chur san áireamh. 

Faisnéis:  FF: 1 (2); FG 2
(2); LO 1 (1); SF 1 (0). 

Corcaigh
Thuaidh Lár
(4): 

Dáilcheantar eile é seo, ar
deacair faisnéis chru-
inn a dhéanamh faoi ag
an bpointe seo. D’éirigh
le Fianna Fáil dhá

shuíochán a fháil anseo in 2007 ar
36% den vóta. An uair seo d’fhéad-
faidís an dá cheann a chailliúint, ach
leis an athrú i gceannaireacht an
pháirtí, creidim go gcoinneofar
ceann. 

Bhí farasbarr de 1,000 vóta sa
chéad chomhaireamh ag Billy Kelle-
her (FF) in 2007. Le tamall anuas tá
go leor airde tarraingthe ag a
chomhghleacaí Noel O’Hanlon (FF)
air féin, trí cheannaireacht Bhrian
Cowen a cháineadh go hoscailte, ach
ní dóigh liom go dtabharfaidh an
seasamh sin mórán de bhuntáiste dó
anois, le Cowen imithe agus Martin
(FG) ina áit. Má bhíonn suíochán ag
Fianna Fáil tar éis an toghcháin, crei-
dim gur ag Billy Kelleher (FF) a bhei-
dh sé. 

Má roinntear an vóta go cothrom
idir Gerry Kelly (FG) agus Pat Burton
(FG), bheadh seans ag FG ar dhá
shuíochán anseo. Tá beirt iarrthóirí
láidre ag an Lucht Oibre - John
Gilroy (LO) agus Kathleen Lynch
(LO) ón gcathair. Bhí 4,500 vóta ag
Gilroy (LO) sna toghcháin áitiúla
2009 i gceantar na Blarnan. Caillfidh
Lynch (LO) roinnt vótaí le Mick
Barry (ULA) agus Jonathan O’Brien
(SF) atá ag seasamh ina aghaidh ar
leac a dhorais. I mo thuairim beidh
an ceathrú suíochán idir O Brien (SF)
agus Barry (ULA). Cé gur fearr a
rinne Barry (ULA) sna toghcháin
áitiúla in 2009, is fearr branda Shinn
Féin ná an United Left Alliance le
vótaí agus aistriúchán a fháil sa
toghchán seo. 

Sna toghcháin áitiúla in 2009 bhí
FG (27.5%) agus LO (21%) chun cinn
ar FF (20.5%) agus bhí vóta réasúnta
ag SF(9%). 

Faisnéis:  FF: 1 (2); FG 1 (1);
LO 1 (1); SF 1 (0). 

An Comhairleoir Michael
Healy-Rae, iarrthóir neamh-
spleách le haghaidh Chiarraí
Theas.

An T.D. Jan O’ Sullivan t, iar-
rthóir Pháirtí an Lucht Oibre le
haghaidh Cathair Luimnigh .

An Comhairleoir  Brian
Meaney, iarrthóir an
Chomhaontais Ghlais le
haghaidh an Chláir.

Coirnéal na bPeataí:  Muca guine
Comhairle ónár dtréidlia, Sinéad Ní Mháille 

Is peataí iontacha iad na muca
guine. Ní chosnaíonn siad
mórán, is éasca iad a choinneáil
agus tá siad an-chairdiúil. Is bréa
leo comhluadar, agus is fearr

péire a fháil in éineacht. Má bhíonn
muc bhaineann agus muc fhireann ag
maireachtáil le chéile b’fhearr ceann
acu a ghearradh nó a choilleadh le
nach mbeidh ál mór de mhuca óga
acu. Maireann siad go hiondúil ar
feadh cúig nó sé de bhlianta. Is iondúil
go ndíoltar na muca guine agus iad
níos sine ná sé seachtaine. Níor cheart
iad a bhaint den mháthair níos luaithe
ná sin.

Tá sé tábhachtach seiceáil a
dhéanamh an bhfuil an mhuc sláin-
tiúil sula gceannaítear í. Ba cheart go
mbeadh na súile, an tsrón agus na clu-
asa glan. Má bhíonn plait nó spotaí
maola san fhionnadh, is comhartha é

nach bhfuil an craiceann sláintiúil. Má
bhíonn an mhuc brocach timpeall na
tóna tá seans ann go raibh buinneach
uirthi.

Is féidir leo maireachtáil taobh
amuigh nó taobh istigh. Má bhíonn
siad amuigh sa ghairdín beidh teach
beag ag teastáil uathu agus caithfear
spás beag a chruthú dóibh agus é tim-
peallaithe ag claí sreinge mar a
úsáidtear do shicíní ionas nach féidir
le hainmhithe eile iad a ghortú. 

Más taobh istigh a bheidh siad is
féidir cás speisialta a cheannach
dóibh ach caithfear iad a ligean amach
go minic i gcomhair beagán
aclaíochta. Tá sé tábhachtach an teach
nó an cás a choinneáil glan agus leaba
nua a chur fúthu go rialta. Féar tirim
an leaba is fearr ach is féidir páipéar
nuachta a úsáid freisin. Beidh babhla
i gcomhair bia agus buidéal i gcomhair
uisce ag teastáil freisin. Ba cheart
uisce úr a thabhairt dóibh chuile lá.

Is ainmhí feoilséantach an mhuc
ghuine. Is féidir leo féar, grán, glasraí
agus torthaí a ithe. Ní féidir leo
vitimín C a dhéanamh iad féin sa
chorp agus bíonn bia atá saibhir i
vitimín C ag teastáil uathu. Faightear
é i nglasraí agus i dtorthaí úra. Bíonn
féar tirim ag teastáil uathu chun an bia
a dhíleá. Ba cheart féar atá glan gan
aon chaonach liath air a úsáid. Is féidir
bia speisialta do mhuca guine a
cheannach freisin, agus é seo a thab-

hairt dóibh in éineacht leis an mbia úr.
Íosfaidh siad cabáiste, cairéid, mea-
cain, cúcamar, trátaí, úlla, piorraí agus
rl. Ba cheart bia úr a thabhairt dóibh
chuile lá.

Caithfidh tú a bheith an-chúramach
má phiocann tú suas muc ghuine.
Cuir lámh amháin faoin ainmhí taobh
thiar de na cosa tosaigh agus an lámh
eile faoin tóin.

Beidh ort an fionnadh a chíoradh
má tá fionnadh fada orthu agus na
hingne a ghearradh go rialta mar
éiríonn siad bacach má bhíonn na

hingne rófhada.
Má thugtar aire mhaith do na muca

guine ní bheidh mórán fadhbanna
sláinte acu. Is iad na cúiseanna is mó a
théann siad chuig an tréidlia:

1) Buinneach
Tarlaíonn sé seo má itheann siad an

iomarca glasraí. Go hiondúil réitíonn
an fhadhb í féin má athraítear an aiste
bia.

2)Triomach
Tarlaíonn triomach nuair nach n-

itheann siad a ndóthain glasraí agus
torthaí.

3)Péisteanna
Is feidir péist a phiocadh suas ó

chait agus ainmhithe eile. Feictear iad
go hiondúil san fhaecas. Is féidir cógas
leighis a fháil ón tréidlia chun iad a
mharú.

4)Míolta 
Is coitianta go leor iad míolta sa

mhuc ghuine. Tosaíonn sí ag tochas
agus cailleann sí a cuid fionnaidh.
Cógas ivermectin an leigheas is fearr
chun iad a mharú.

5)Súile tinne
Uaireanta bíonn fadhbanna súl acu

de bharr dusta a bhíonn sa leaba féir.
Caithfear an leaba atá fúthu a athrú go
minic. Chomh maith leis sin, má tá na
muca ag maireachtáil in áit fhuar is
féidir leo súile tinne a fháil in éineacht
le fadhbanna riospráide eile.

6)Fiacla fada nó briste
Tá fiche fiacail sa mhuc ghuine.

Mura dtugtar a ndóthain bia crua
dóibh, m.sh. cairéid, fásfaidh na fiacla
an iomarca agus beidh siad rófhada.
Nuair a tharlaíonn sé sin ní bhíonn an
mhuc in ann cangailt i gceart. Caith-
fear an bia ceart a thabhairt dóibh
agus má éiríonn an fhadhb níos measa
beidh ar an tréidlia obair fhia-
clóireachta a dhéanamh orthu.

7)Cosa bacacha
Is iondúil gur easpa vitimín C sa

chorp is cúis leo a bheith bacach.
Beidh orthu instealladh vitimín C a
fháil.   

Blúiríní Chomhshaoil
Le Treasa Bhreathnach

Madraí bolaíochta á n-
úsáid in aerfoirt na
hEorpa

TÁ clár píolótach a bhí ag rith ar
feadh 28 mí in aerfort Frankfurt, ag
úsáid madraí bolaíochta chun fiad-
húlra smuigleáilte a aimsiú, chomh
rathúil go mbeidh sé á chur i bhfei-

dhm ar fud na hEorpa. Is i
bpríomhaerfoirt, i bpríomhcha-
lafoirt agus i bpríomhionaid
dáileadh postais a bheidh na madraí
bolaíochta á n-úsáid. Le linn an cláir
phíolótaigh a bhí á reáchtáil ó mhí
Mheán Fómhair 2008, d’aimsigh na
madraí bolaíochta eabhar eilifinte,
caibheár bradán fearna, agus fiú
blaosc agus craiceann béir. Ba
chomhfhiontar idir WWF na Gear-
máine agus an eagraíocht TRAFFIC
an scéim phíolótach.  

‘moovApillow’
TÁ comhlacht i dTuaisceart na
hÉireann tar éis piliúr a chruthú do
bheithígh. Is iad ‘J Wilson’ a
chruthaigh an t-aon philiúr inc-
heartaithe do bheithígh atá ar an
margadh faoi láthair chun coinníol-

lacha maireachtála beithíoch
déiríochta a fheabhsú. Is é ‘moovA-
pillow’ an t-ainm atá ar an bpiliúr
nua agus dar leis an chomhlacht,
‘Taispeánann an taighde uile go
dtáirgeann bó atá compordach níos
mó bainne ar chaighdeán níos
airde.” 

Feoil Mhuice
D’FHÓGAIR Coimisiún na hEorpa
an Luan seo caite go mbeadh siad ag

tabhairt faoi ghníomhaíochtaí chun
tacaíocht le praghas fadtéarmach
feoil mhuice. Dar le cathaoirleach
Fheirmeoirí Aontaithe na hÉireann i
leith muca, Tim Cullinan, gur gá go
gciallóidh sé seo go mbeadh ardú ar
phraghas feoil mhuice agus nach
toradh fadtéarmach a bhí i gceist do
tháirgeoirí feoil mhuice.   

Plean chun aire a
thabhairt do chapaill
tréigthe i nDún Sinche
TÁ plean beartaithe chun cabhrú
leis na capaill atá tréigthe i nDún
Sinche i mBaile Átha Cliath.  Tá tim-
peall 60 capall ag iarraidh
maireachtáil i nDún Sinche faoi
láthair agus a lán acu fágtha ann ag a
n-úinéirí nach bhfuil sé d’acmhainn

acu aire a thabhairt dóibh a thuil-
leadh. Is iad Comhairle Contae
Fhine Gall agus an eagraíocht
charthanach ‘Iontaobhas Leasa
Capall na hÉireann’ atá ag comhoib-
riú ar an bplean seo. Iarrtar ar úinéirí
a gcuid capall a thabhairt chuig an
tréidlia chun a sláinte a chinntiú
agus micrishlis a fháil dóibh.  Mura
ndéantar seo tógfaidh ‘Iontaobhas
Leasa Capall na hÉireann’
úinéireacht ar na capaill agus déan-
faidh siad iarracht úinéirí nua a fháil
dóibh.  

398 post caillte sna
Gaeltachtaí anuraidh
Príomhfheidhmeannach eatramhach ag Údarás na Gaeltachta nach raibh ag  iarraidh an jab a dhéanamh

Ar lean ó leathanach a haon

Idir an dá linn is ar ghuaillí Sheáin a
thitfidh an fhreagracht spriocanna an
Údaráis a bhaint amach agus iad ar tí an
leagan amach den eagraíocht féin a
athrú de bharr na Straitéise 20 Bliain
don Ghaeilge.  Cén tábhacht a fhe-
iceann sé le ról an phríomhfhei-
dhmeannaigh san Údarás, anois agus
sa todhchaí le linn am seo na cinniúna
don eagraíocht? 

“Ag an bpointe seo tá ról an Údaráis
fíorthábhachtach don Ghaeltacht, go
mbeadh pobal láidir ann agus pobal
labhartha na Gaeilge ann sa Ghaeltacht.
An ról atá ag an bpríomhfheidhmean-
nach ná féachaint chuige go gcruthófar
fostaíocht, go gcuirfear chun cinn an
Straitéis 20 Bliain don Ghaeilge, agus i
ndáiríre, gur eagraíocht fhorbartha don
Ghaeltacht é Údarás na Gaeltachta.
Gan an tÚdarás bheith ag plé le fion-
traíocht agus na cúraimí atá air, feictear
dom go mbeidh sé an-deacair don
Ghaeltacht maireachtáil agus líon na
ndaoine atá ann fanacht ann.”

D’fhógair an tÚdarás go raibh glan-
chaillteanas post in 2010 de 398 post
sna Gaeltachtaí agus go bhfuil sprioc
acu de thuairim agus 500 phost a
chruthú in 2011.   

Cruthaíodh 704 post nua lánaim-
seartha in 2010 ach bhí an chuid is mó
den 535 post nua lánaimseartha a bhí
ceadaithe, faoi seanbhuiséad caipitil an

Údaráis, a bhfuil gearradh ollmhór
tagtha air don bhliain seo chugainn.  

Beidh cruthú fostaíochta Údarás na
Gaeltachta sna Gaeltachtaí ag brath go
mór ar an mbuiséad caipitil atá
ceadaithe dóibh faoi láthair agus cuid
de sin geallta cheana féin .  Deir Seán Ó
Labhraí, 

“Má tá muid chun fostaíocht sa
Ghaeltacht a choinneáil ag an leibhéal
mar atá sí, caithfear níos mó post a
cheadú ná mar a bhí ceadaithe anu-
raidh nó roimhe sin.  Chuige sin, caith-
fidh muid teacht ar fhoinsí airgead do

na comhlachtaí sin, trí Roinn s’againne
nó trí fhiontar agus fostaíocht.  Nó, táim
ag glacadh leis go bhfuil airgead ag an
stát atá dírithe ar an bhfostaíocht agus
go mbeidh muidne in ann, ar bhealach
éigin, é sin a tharraingt do na tograí a
atá againn sa Ghaeltacht, más fiú iad,
agus creidim gur fiú iad.”  

Beidh torthaí cruthaithe fostaíochta
agus caillteanas fostaíochta ag brath go
mór ar an obair a bheidh idir lámha ag
an Údarás agus ag an bpríomhfhei-
dhmeannach eatramhach i mbliana.  

Beidh le feiceáil chomh maith, an

mbeidh siad in ann feidhmiú mar is
ceart, ó thaobh na fostaíochta de, gan
an buiséad iomlán caipitil a bhí acu
agus an mbeidh siad in ann foinsí eile
airgeadais a aimsiú.  Ach, tá
fíormhuinín ag Seán as a bhfoireann,
“Taobh istigh den bhliain is é an ról a
bheidh agam ná spriocanna dúshlá-
nacha an Údaráis a bhaint amach, an
eagraíocht a bhainistiú , agus an fhoire-
ann bainistíochta a spreagadh. Tá an-
mheas agam ar an bhfoireann atá ag an
Údarás, tá an fhoireann laghdaithe
againn anois ach caithfidh muid coin-

neáil leis.” 
Is as Gaillimh ó dhúchas do Sheán

agus é ag obair le Gaeltarra Éireann
agus ansin Údarás na Gaeltachta ó
1974 agus ceapadh é mar leas-
phríomhfheidhmeannach i 1981. Deir
Seán faoina thréimhse mar leas-
phríomhfheidhmeannach agus an
bóthar fada a bhí idir post an leas-
phríomhfheidhmeannaigh agus post
an phríomhfheidhmeannaigh, “I
ndáiríre ag an aois ag a bhfuil mé anois
ní raibh an jab seo uaim, b’fhéidir 10
mbliain ó shin dá mba rud é go raibh
folúntas ann.”

“Ag an bpointe seo tá ról an
Údaráis fíorthábhachtach don
Ghaeltacht, go mbeadh pobal
láidir ann agus pobal labhartha
na Gaeilge ann sa Ghaeltacht.
An ról atá ag an bpríomhfhei-
dhmeannach ná féachaint
chuige go gcruthófar fos-
taíocht Gan an tÚdarás bheith
ag plé le fiontraíocht agus na
cúraimí atá air, feictear dom go
mbeidh sé an-deacair don
Ghaeltacht maireachtáil agus
líon na ndaoine atá ann
fanacht ann” : Ó Cuinneagáin

126 post caillte i dTír Chonaill
Danny Brown

CAILLEADH ar a laghad 126 post
Dé Céadaoin i mBácús Gallagher’s
in iardheisceart Dhún na nGall.

Tá an bácús suite in Ard a’
Ratha i gceartlár an cheantair is
mó tacaíocht don Tánaiste, Máire
Ní Chochláin.

Chuala na hoibrithe an droch-
scéala go raibh an bácús le
druidim agus go raibh seans ann
nach mbeadh duine ar bith den

fhoireann 200 ag obair ar an
suíomh as seo amach.

Dúirt bainistíocht an bhácúis go
raibh siad ag obair go dian le
húinéir nua a fháil don rannóg
aráin úir a dhéanann an bácús ach
go raibh siad ag aistriú na ran-
nóige earraí reoite go dtí an
cheanncheathrú ag Caisleán an
Ghráinsigh i mBaile Átha Cliath.

Is leis an chomhlacht Arysta, ón
Eilbhéis, an bácús agus measann
siad nach bhfuil an bácús ábalta

coinneáil ag gabháil go fad-téar-
mach.

D’eisigh an Tánaiste ráiteas
tráthnóna Dé Céadaoin ag léiriú a
díomá leis an chinneadh an bácús
a dhruidim.

Dúirt sí go mbeadh sí ag caint le
hÚdarás na Gaeltachta agus le
Enterprise Ireland go bhfeice sí
caidé a thig leo a dhéanamh le
poist úra a fháil do na daoine atá
fágtha dífhostaithe, ach tá sé dea-
cair a fheiceáil caidé is féidir le

ceachtar den dá eagraíocht a
dhéanamh do na hoibrithe ó gear-
radh siar ar a mbuiséad sa chái-
naisnéis dheireanach.

Bhí deontas ar fáil ag an
chomhlacht ón Údarás anuraidh
ach níor thóg siad é agus beidh
brú orthu anois sin a mhíniú do
na hoibrithe.

Ag caint dó ag an bhácús, dúirt
an Comhairleoir neamhspleách
Thomas Pringle, an t-aon
iomaitheoir toghcháin sa

toghcheantar a bhí i láthair Dé
Céadaoin, gur léirigh sé an crua-
chás a bhí ar dhaoine de bharr
pholasaithe an rialtais agus go
leanfadh na páirtithe eile leis na
polasaithe céanna dá mbeadh
siad i gcumhacht.

Tá conradh ag an bhácús le
Tesco, Dunnes Stores agus le Har-
rods i Londain, cé gurb é an cean-
tar thart ar Chontae Dhún na
nGall an margadh is mó don arán
úr.

FIONTAR
3 Phost lánaimseartha in FIONTAR 
Ar conradh 3 bliana (Aibreán 2011–Márta2014)
Tá cúig thionscadal taighde faoi chúram FIONTAR faoi láthair: www.
focal.ie, www.logainm.ie, www.ainm.ie, www.iate.europa.eu (na 
téarmaí Gaeilge) agus tionscadal téarmaí dlí bunaithe ar ionstraimí 
reachtúla agus foinsí eile. Oibreoidh an triúr a cheapfar i meitheal 
taighde idirdhisciplíneach FIONTAR. 

Tá dhá fholúntas ann d’eagarthóirí taighde. Obair théarmeolaíochta 
is mó a bheidh i gceist ach beidh obair ar na tionscadail uile i gceist 
ó am go ham. Beidh freagrachtaí comhordaithe tionscadal i gceist 
freisin. 

Tá folúntas amháin ann do Léachtóir i dTeicneolaíochtaí Teanga. 
Príomhchúram an phoist seo ná forbairt na réiteach teicniúil agus 
bainistiú na gcóras sonraí ar thionscadail taighde FIONTAR sna 
daonnachtaí digiteacha Gaeilge. Beidh dualgais áirithe teagaisc ar 
an léachtóir freisin. 

Eagarthóir Taighde (dhá phost). Tuarastal:  
37,750 – 38,860 – 40,003.

Léachtóir i dTeicneolaíochtaí Teanga (post amháin). Scála Tuarastail: 
41,502 – 51,724.

Cuirfear fáilte roimh fhiosruithe chuig: caoilfhionn.nicphaidin@dcu.ie

Spriocdháta iarratais: Dé hAoine,  
11 Feabhra 2011.
Tá foirmeacha iarratais ar fáil ó: Human Resources Department,  
Ollscoil Chathair Bhaile Átha Cliath, Glas Naíon, Baile Átha Cliath 9.  
Fón: +353 (0)1 700 5149; Faics: +353 (0)1 700 5500

R-phost: hr.applications@dcu.ie  
www.dcu.ie/vacancies/current.shtml

Fostóir comhdheiseanna is ea  
Ollscoil Chathair Bhaile Átha Cliath.

Scoláireacht - Forbartha agus Fiontair
Tá scoláireacht a mhairfidh suas le dhá bhliain á tairiscint ag Údarás na Gaeltachta do dhuine Gaeltachta le líofacht Ghaeilge chun oiliúint
fhoirmiúil agus taithí phraiticiúil ghnó agus fhiontair a fháil.  Beidh an duine seo lonnaithe in Oifig Réigiúnach Chonnacht/Laighean an
Údaráis sna Forbacha, Gaillimh, agus ag feidhmiú i gceantar na Gaillimhe.

Cáilíochtaí: Duine cumasach le cáilíocht tríú leibhéal in ábhar gnó, le cruinneas i scríobh agus i labhairt na Gaeilge nó duine le taithí
phraiticiúil agus cumas i riaradh gnó nó le taithí oibre i gcúrsaí forbartha pobail atá ag teastáil.  Ní mór scileanna maithe ríomhaireachta a
bheith ag iarratasóirí.

An Post: Déileáil le heagraíochtaí áitiúla pobail, tionscnaimh áitiúla a spreagadh, obair thaighde agus riaracháin a dhéanamh agus plé le
réimse leathan forbairtí a bhfuil baint ag an Údarás leo.  Aontófar clár oibre agus beidh oiliúint bhainistíochta mar chuid dílis den chlár sin.

Beidh taisteal i gceist agus ní mór go mbeadh gluaisteán agus ceadúnas iomlán tiomána ag an duine a cheapfar.

Cuirtear iarratais, mar aon le CV, roimh 4 Feabhra 2011 chuig:

An Rannóg Acmhainní Daonna & Forbartha FoirneÚdarás na Gaeltachta, Na Forbacha, Co. na Gaillimhe

Teil: 091 503100 Facs: 091 503100    Rphost: p.oconghaile@udaras.ie

An bhfuil 
folúntas agat?
Tóg fógra le Gaelscéal, lascaine le fáil 

ar leathanach folúntais.

Déan teagmháil le Patricia ag
086–0234251 

nó fograi@gaelsceal.ie

Ón uair a seoladh é i mí an Mhárta 2010, tháinig Gaelscéal chun cinn go tapa agus is é príomhnuachtán na Gaeilge é ar
oileán na hÉireann.  Tá meas mór tuillte ag Gaelscéal as ucht ardchaighdeán na scríbhneoireachta agus réimse leathan na
dtuairimí, gan trácht ar an Duais Eorpach Deartha mhórluachach atá buaite aige dá leagan amach. 

Ní mór dúinn anois Bainisteoir Forbartha Gnó a earcú a bhfuil arscil agus fuinneamh mór aige/aici. An dúshlán a bheidh
roimh an té sin ná ciorclaíocht an nuachtáin a mhéadú agus éabhlóid gaelsceal.ie a choinneáil ar bun, láithreán atá agus a
bheidh ina áit chruinnithe dhigiteach Ghaeilge uathúil. 

Beidh an té a cheapfar ag tuairisciú chuig an mBord. Beidh sé/sí ag stiúradh foireann óg, nuálach agus fhuinniúil agus iad
fós ag cur leis an méid daoine a léann an nuachtán agus leis an rannpháirtíocht ar líne.

An t-iarrthóir idéalach, beidh Gaeilge líofa, idir scríobh agus chaint, ar leibhéal gairmiúil aige/aici agus beidh eolas
domhain aige/aici ar phobal na Gaeilge agus ar na saincheisteanna atá roimhe. Beidh fuinneamh ollmhór aige/aici chomh
maith leis an uaillmhian agus fís chun Gaelscéal a fhorbairt, i gcló agus ar líne, le bheith mar phríomhfhóram do gach
ábhar a bhaineann leis an teanga.

GLACFAR LE hIARRATAIS POIST GO DTÍ
5in AR 11 FEABHRA 2011. 

Bainisteoir 
Forbartha Gnó

anois an chéad chéim eile

Ón uair a seoladh é i mí an Mhárta 2010, tháinig Gaelscéal chun cinn go tapa agus is é príomhnuachtán na Gaeilge é ar
oileán na hÉireann.  Tá meas mór tuillte ag Gaelscéal as ucht ardchaighdeán na scríbhneoireachta agus réimse leathan na
dtuairimí, gan trácht ar an Duais Eorpach Deartha mhórluachach atá buaite aige dá leagan amach. 

Ní mór dúinn anois Bainisteoir Forbartha Gnó a earcú a bhfuil arscil agus fuinneamh mór aige/aici. An dúshlán a bheidh
roimh an té sin ná ciorclaíocht an nuachtáin a mhéadú agus éabhlóid gaelsceal.ie a choinneáil ar bun, láithreán atá agus a
bheidh ina áit chruinnithe dhigiteach Ghaeilge uathúil. 

Beidh an té a cheapfar ag tuairisciú chuig an mBord. Beidh sé/sí ag stiúradh foireann óg, nuálach agus fhuinniúil agus iad
fós ag cur leis an méid daoine a léann an nuachtán agus leis an rannpháirtíocht ar líne.

An t-iarrthóir idéalach, beidh Gaeilge líofa, idir scríobh agus chaint, ar leibhéal gairmiúil aige/aici agus beidh eolas
domhain aige/aici ar phobal na Gaeilge agus ar na saincheisteanna atá roimhe. Beidh fuinneamh ollmhór aige/aici chomh
maith leis an uaillmhian agus fís chun Gaelscéal a fhorbairt, i gcló agus ar líne, le bheith mar phríomhfhóram do gach
ábhar a bhaineann leis an teanga.

Gné ríthábhachtach den ról seo ná an branda a fhorbairt agus margaíocht a dhéanamh air d’fhonn an méadú ar líon
léitheoirí an nuachtáin, i gcló agus ar líne, a bhrú chun cinn.  Cé nach bunriachtanas í, ba chabhair í taithí sna meáin.

Má chreideann tú go bhfuil an cumas agus an treallús agat le go n-éireodh leat sa timpeallacht bhuacach seo, seol do CV
agus eolas cúlra ábhartha chugainn ar an ríomhphost chuig patricia.nichonghaile@gaelsceal.ie nó sa phost chuig:

An Stiúrthóir, Gaelscéal, An Chuasnóg, Baile Ard,
An Spidéal, Co. na Gaillimhe.

GLACFAR LE hIARRATAIS POIST GO DTÍ
5in AR 11 FEABHRA 2011. 

Bainisteoir 
Forbartha Gnó

Táimid tagtha chomh fada leis seo,
anois an chéad chéim eile



26 • GAELSCÉAL 
Dé hAoine, 28 Eanáir, 2011

8 BEATHA

Stad sa chaint
An ndéanann teanga labhartha difríocht ar bith agus céard iad na seirbhísí atá ar fáil duit?

Treasa Bhreathnach 

Is speisialtóir cliniciúil í Fiona
Ryan a oibríonn leo siúd a
bhfuil stad sa chaint acu agus
iad ag iarraidh cúnaimh ina
dteanga dhúchasach, Gaeilge

nó Béarla.  
Deir Fiona, “Cibé céard í an chéad
teanga a labhraítear sa bhaile, is í seo
an teanga a chuardaíonn siad
cúnamh ann, agus is í sin an teanga
ina gcuirtear cúnamh ar fáil dóibh.
Tá sé níos deacra, cinnte, más é an
Pholainnis an teanga dhúchasach
atá ag an té atá ag teacht isteach ag
lorg teiripe urlabhra, mar go gcaith-
fidh tú ateangaire (interpreter) a
chur ar fáil dóibh mar nach labhraím
Polainnis.  Ach is é an próiseas céan-
na a chuirtí i bhfeidhm sa teiripe
urlabhra, cuma cén teanga a bhíonn
á úsáid ag an té leis an stad sa
chaint.”
Dar le Fiona tá níos mó agus níos mó

daoine ag cuardach teiripe urlabhra
trí Ghaeilge mar gheall ar an méid
Gaelscoileanna atá ar fud na tíre. “Tá
i bhfad níos mó daoine ag teacht
chugam agus iad ag lorg teiripe
urlabhra trí Ghaeilge ná mar a bhí
roinnt blianta ó shin.  Braitheann sé
ar na tuismitheoirí, is dóigh,” a deir
Fiona. 
Ba mhúinteoir scoile é athair Fiona
agus is trídsean a chuir sí suim sa
nGaeilge.  Bhí sí ina cúntóir chomh
maith gach uile shamhradh ag
Coláiste Samhraidh agus í ag freast-

al ar an gcoláiste.  
Nuair a théann daoine tríd teiripe
urlabhra is é ceann de na rudaí is
tábhachtaí, dar le Fiona, ná eolas
beacht, cruinn a chur ar fáil dóibh.
“Tá a lán miotas amuigh ansin faoi
stad sa chaint; gur cheart duit a bhei-
th ar do shuaimhneas, anáil
dhomhain a thógáil, nó
smaoineamh sula labhraíonn tú.  Is
miotas iad seo uile agus caithfear iad
a bhriseadh sula féidir cabhrú le
duine lena stad sa chaint.  Tá sé an-
tábhachtach go nglacann daoine leis
an stad sa chaint atá acu.  Tugann tú
faoi deara go mbíonn i bhfad níos lú
ticeanna agus gnásaíochtaí ag
daoine tar éis dóibh glacadh leis an
stad sa chaint agus tar éis dóibh cin-
neadh a dhéanamh gan é a throid.
Caithfear a thuiscint chomh maith
nach bhfuil aon ‘miracle cure’ i
gceist do stad sa chaint, tá a lán oibre
i gceist le teiripe urlabhra.”
Cuireann Feidhmeannacht na Seirb-
híse Sláinte (FSS) seirbhísí teiripe
urlabhra ar fáil saor in aisce do chách
timpeall na tíre ach dul i dteagmháil
leo.  Is féidir le daoine coinne a
dhéanamh trína ndochtúir nó altra
sláinte poiblí chun atreorú a
dhéanamh dóibh dá seirbhísí teiripe
urlabhra FSS áitiúil. Dar le Fiona tá
sé ríthábhachtach go gcuirtear seirb-
hísí teiripe urlabhra ar fáil do pháistí
le stad sa chaint agus iad óg.  “Bhí
páistí agamsa i dteiripe urlabhra
agus ní raibh siad ach dhá bhliain
d’aois.  Buaileann an stad sa chaint
páistí go hiondúil idir dhá bhliain
agus seacht mbliana d’aois.
Braitheann an méid ama a thógann
teiripe urlabhra ar an duine agus ar
an gcás pearsanta.  Ní féidir a rá go
díreach cén fhad a thógfaidh an
teiripe. Má dhéanann duine fásta
cinneadh dul ar thóir teiripe
urlabhra bíonn a lán ratha ar
dhaoine is cuma cén aois iad má tá
siad spreagtha chun tabhairt faoi.”  
In amanna bíonn sé le n-aireachtáil
go bhfuil an stad sa chaint níos
soiléire i dteanga amháin ná teanga
eile ach dar le Fiona ní bhaineann sé
seo leis an teanga chainte féin. “Tá
gach seans ann go labhraíonn daoine
níos moille i dteanga amháin nó i
dteanga eile agus dá bharr go dtug-
tar an stad sa chaint faoi deara níos
mó. Ní chiallaíonn sé sin go bhfuil
stad sa chaint níos fearr nó níos
measa acu i dteanga amháin nó eile.”
Dar léi is é an stad sa chaint ceann de
na ríochtaí is deacra do dhaoine
maireachtáil leo mar go gcuireann sé

isteach ar gach uile ghné dá saol. Tá
riar maith eagraíochtaí agus grúpaí
cabhrach ar fud na tíre, mar shampla
an eagraíocht ‘Dublin Adult Stutter-
ing’ nó an grúpa cabhrach atá i
nGaillimh agus síleann Fiona gur
féidir le grúpaí mar seo an-chabhair
a chur ar fáil dóibh siúd atá ag

streachailt.  
Tá Fiona ag tabhairt faoi
dhochtúireacht i gColáiste na
Tríonóide faoi láthair agus tá sí i
mbun staidéar taighde sa choláiste
ar stad sa chaint chomh maith.  Is
féidir eolas a fháil faoi theiripe
urlabhra agus teanga i do cheantar

ach dul chuig suíomh idirlín Chu-
mann na hÉireann um Theiripeoirí
Urlabhra agus Teanga, iaslt.ie,
hse.ie, nó stammeringireland.ie
chun naisc a fháil do ghrúpaí
cabhrach i do cheantar féin.  

Ealaín na Gaeltachta Teo 
Iarratais á lorg do na scéimeanna seo leanas

Scéim Fhorbartha na nEalaíon/Scéim na 
bhFéilte Ealaíon 2011

Cuirfear fáilte roimh iarratais ó dhaoine aonair agus ó ghrúpaí ar suim leo tionscadail nó seirb-
hísí ealaíon a fhorbairt/a sholáthar trí mheán na Gaeilge.
Mar shampla: Tionscadail faoi stiúir ealaíontóra - tréimhsí cónaithe – coimisiúin - ealaíon
pobail – ceardlainn - siompóisiamaí & taispeántais  - léiriúcháin srl.

Spriocdháta: Dé Luain 28 Feabhra

Foláireamh
Tá na scéimeanna seo ag braith ar  mhaoiniú a bheith ar 

fáil d’Ealaín (na Gaeltachta) Teo. don bhliain reatha 2011.

Tuilleadh eolais maidir le foirm iarratais, critéar srl. ar fáil ó na hÁisitheoirí Ealaíon ag na seoltaí
thíos: 

Na Forbacha, Co. na Gaillimhe (091) 503 100  m.nidhroighneain@udaras.ie
An Daingean, Co. Chiarraí (066) 9150100 / (026) 45366 e.depaor@udaras.ie 
Doirí Beaga, Co. Dhún na nGall (074)9560100 m.macaoidh@udaras.ie  

“Tá gach seans ann go
labhraíonn daoine níos
moille i dteanga amháin
nó i dteanga eile agus dá
bharr go dtugtar an stad
sa chaint faoi deara níos
mó. Ní chiallaíonn sé sin
go bhfuil stad sa chaint
níos fearr nó níos measa
acu i dteanga amháin nó
eile.”

Le Meadhbh Ní Eadhra

Táthar ann a bhreathnaíonn
ar fhilí mar dhaoine atá
scartha amach ón tsochaí,
daoine a mhaireann ina
ndomhan beag féin. Is cin-

nte nach féidir é sin a rá faoin bhfile
óg Ailbhe Ní Ghearbhuigh, as Trá Lí i
gContae Chiarraí. Nuair a bhuail mé
léi den chéad uair i gcathair na Gail-
limhe an tseachtain seo, thug mé faoi
deara láithreach cé chomh praiticiúil,
réasúnta agus ciallmhar is a bhí sí. Is
bean óg ghnóthach í le neart cainte,
neart smaointe agus tuairimí, agus
nádúrthacht ar leith. 

Thosaigh Ailbhe ag scríobh agus í
ina páiste óg, agus ó shin i leith tá
dánta léi foilsithe in An Guth, Feasta,
Crannóg agus Poetry Ireland Review.
Foilsíodh a cnuasach filíochta, Péa-
cadh, in 2008.

“An-léitheoir a bhí ionam agus mé
níos óige,” ar sí. “Léigh mé leabhair
Roald Dahl agus léigh mé leabhair
Ghaeilge freisin. Ach tá réimse i
bhfad níos fearr de leabhair Ghaeilge
ar fáil anois ná mar a bhí ag an am
sin.”

Níl an bhean óg seo ach 27 bliain
d’aois agus cheana féin tá cnuasach
filíochta foilsithe aici le Coiscéim.
Péacadh an t-ainm atá ar an gcnu-
asach, a tháinig amach in 2008. Deir
Ailbhe gur spreag Pádraig Ó Snodaigh
(Coiscéim) go mór í agus tá sé suimiúil
gur bhuail sí leis an bhfear aitheanta
seo ar dtús trí fhreastal a dhéanamh
ar cheardlann scríbhneoireachta a bhí
á reáchtáil aige agus ag Pádraig Mac
Fhearghusa.

“Is bealach maith iad na ceardlan-
na chun bualadh le daoine. Fiú mura
bhfuil mórán ábhair de do chuid féin
agat le plé, foghlaimíonn tú go leor ó
bheith ag éisteacht leis na scríbh-
neoirí eile agus iad ag caint,” ar sí.

Faoi láthair, tá Ailbhe ag obair ar
thráchtas phD in Ollscoil na hÉire-
ann, Gaillimh, agus í sa dara bliain.
Chomh maith leis sin, tá sí ag obair
leis an bhfile Ciarraíoch Bríd Ní
Mhóráin mar chuid de Scéim na
nOidí. 

Is in Ollscoil na Gaillimhe a rinne
Ailbhe a céim sa Ghaeilge agus sa
Fhraincis agus chaith sí a bliain Eras-
mus i Rennes sa Bhriotáin. 

“Scríobh mé an-chuid dánta agus
mé sa Fhrainc,” ar sí. “Ar bhealach
aisteach, mar go raibh mé imithe go
tír eile agus i bhfad ó shaol na
Gaeilge, bhí sé níos éasca a bheith ag
scríobh i nGaeilge. Ba í an scríbh-
neoireacht an nasc idir mise agus an
baile.”

Ní scríobhann sí a cuid filíochta i
mBéarla riamh.

“Ní fhéadfainn,” ar sí. “Níl an
saibhreas teanga nó an fuaimniú
céanna ag an mBéarla agus atá ag an
nGaeilge.”

Tá dánta dá cuid aistrithe go Béarla
ag daoine eile, cosúil le Gabriel
Rosenstock. Conas a mhothaíonn sí
faoi seo?

“Is cuma sa tsioc liom má dhéantar
aistriúchán ar mo chuid dánta,” ar sí.
“Nuair a thugann mise mo dhánta do
dhuine eile le n-aistriú, agus nuair a
aistríonn siad an dán, is leo siúd an
dán nua. Ní liomsa é a thuilleadh. Ní
fheicim fáth ar bith nár cheart dom
ligean do mo chuid dánta a bheith
aistrithe. Uaireanta, caithfear é a
dhéanamh, mura bhfuil tú ag iar-
raidh a bheith ag caint leis an mbal-
la!”

Tá sí ag déanamh tráchta anseo ar
an margadh beag léitheoireachta atá
ann do scríbhneoirí na Gaeilge. Ar
ndóigh, tríd an aistriúchán, is féidir le
lucht an Bhéarla na dánta a léamh
agus is rud maith é sin dar léi.

Mar sin féin, mothaíonn Ailbhe go

láidir nach bhfuil sí “ar an imeall”
mar gheall gur scríbhneoir Gaeilge í.
A mhalairt atá i gceist, a deir sí.

“Ceapaim go bhfuil go leor
deiseanna ann do scríbhneoirí óga
agus nua na Gaeilge, idir dheiseanna
foghlama agus foilsitheoireachta.
Bíonn go leor ceardlanna scríbh-
neoireachta á reáchtáil atá dírithe ar
scríbhneoirí óga agus ní dóigh liom
go bhfuil an oiread acu sin ann do
scríbhneoirí Béarla.”

Cé go bhfuil aithne ag Ailbhe ar an-
chuid scríbhneoirí Gaeilge, agus cé go
ndeir sí go bhfuil saol na Gaeilge an-
bheag, tá gréasán níos leithne aici
féin agus tá tábhacht ag baint leis sin,
agus leis na cairde atá aici lasmuigh
den chiorcal Gaeilgeoirí.

An bhfuil téamaí ar leith a dtait-
níonn léi a bheith ag scríobh fúthu?

“Níl i ndáiríre. Ní scríobhaim faoi
théama an ghrá. Déanann go leor
daoine é sin agus déanann siad go
maith é. Scríobhaim faoi théamaí
éagsúla, rud ar bith i ndáiríre.”

Agus is cinnte go bhfuil neart ábhar
scríbhneoireachta aici, leis an taisteal
ar fad atá déanta aici. I ndiaidh di a
bunchéim a chríochnú i nGaillimh,
chuaigh Ailbhe ar ais go dtí an
Fhrainc, go Bordeaux an uair seo,
agus ansin d’imigh sí go Meiriceá an
bhliain dár gcionn, ar scoláireacht
Fulbright, ag múineadh Gaeilge i

Nua-Eabhrac. Anois agus í leathb-
healach tríd an phD, is léir go bhfuil
go leor obair chrua ar bun aici. Tá
maoiniú á fháil aici chun é a
dhéanamh agus deir sí go mbreath-
naíonn sí air mar phost. Tá sé dian,
ach tá sí ag foghlaim uaidh.

“Braithim go bhféadfainn úrscéal a
scríobh nuair a bheidh mé
críochnaithe leis an phD,” ar sí.
“Caithfidh tú a bheith in ann obair ar
rud fadálach, a ghlacann an-chuid
ama agus a dhéanann tú as do stuaim
féin.” Ach, is i mBéarla a bheadh an t-
úrscéal, ar sí go cinnte. Cén fáth? Níl
sí cinnte, ach sin an mothú atá aici.

An mbeidh cnuasach filíochta eile
á fhoilsiú ag Ailbhe amach anseo?

“Beidh, cinnte, ach ba mhaith liom
fanacht tamall, agus a chinntiú go
mbeidh an leabhar chomh maith
agus is féidir leis a bheith,” ar sí.

Beimid ag fanacht!

Beidh Ailbhe ag léamh óna cuid
filíochta ag 7.15in Dé hAoine 18
Feabhra in Óstán an Metropole i
gCorcaigh mar chuid d'Fhéile
Litríochta an Earraigh. Beidh sí ag
reáchtáil ceardlann filíochta Dé
Sathairn ó 11-1 in Ionad Litríochta an
Deiscirt, Sráid Dhúglais. Tuilleadh
eolais ó info@munsterlit.ie nó
glaoigh ar 021 4312955. Tá fáilte
roimh chách!

Beidh an chéad cheardlann filíochta trí Ghaeilge riamh á reáchtáil ag Ionad Litríochta na
Mumhan mar chuid d’Fhéile an Earraigh 2011. Is í an file óg Ailbhe Ní Ghearbhuigh a
bheidh ina bun. Labhair sí le Meadhbh Ní Eadhra

Bean óg agus file faoi bhláth 

TEILIFÍS agusRAIDIÓ
Le Treasa Bhreathnach

Éire ag na hOscars

Treasa Bhreathnach 

Fógraíodh na hainm-
niúcháin do na 83ú
Gradaim Oscar an tseach-
tain seo agus ina measc tá
an gearrscannán Éirean-

nach  ‘The Crush’.  Is é Michael
Creagh as bóthar Chromghlinne i
dtuaisceart Bhéal Feirste ó dhúchas
stiúrthóir an scannáin agus is é seo
an chéad uair dó gearrscannán a
stiúradh. Tá sé ina chónaí sna Sceirí i
mBaile Átha Cliath faoi láthair agus
is ann a rinneadh taifead ar ‘The
Crush’.  Is ar an Mháirt seo caite a
labhair mé le Michael, an lá ar
fógraíodh na hainmniúcháin, agus
iontas na n-iontas bhí an fón fós ar
siúl aige.  “Thóg mé briseadh uaidh
an fón ar feadh tamaill,” a deir
Michael, “agus chuaigh mé síos ar an
trá dom féin le cupán caife.  Fuair
mé amach faoin ainmniúchán trí na
hiriseoirí ar fad a bhí ag glaoch agus i
ndáiríre, ní chreidim fós é.”  Is san
earnáil fógraíochta atá Michael ag
obair agus beagán stiúrthóireachta
déanta aige ar fhíseáin ghairide 40
soicind nó nóiméid ar a mhéid
roimhe seo.  “Ba é an dúshlán is mó a
bhí romham ná an réamhobair uile a
bhain leis an togra, scála an togra
agus clár an scéil uile a dhéanamh

amach.  Níl a fhios agam cén chaoi a
ndéanann daoine é le scannán dhá
uair an chloig!”  

Tá an gearrscannán bunaithe tim-
peall ar pháiste scoile atá splanctha i
ndiaidh a mhúinteora scoile, Iníon
Purdy (Orla Wehrly) agus a thugann
dúshlán comhrac aonair go dtí an
bás do bhuachaill an mhúinteora.
Tógann Oran, mac le Michael, an
phríomhpháirt, páirt an bhuachalla
scoile, sa scannán, an chéad uair
d’Oran páirt aisteoireachta a ghla-
cadh.  Deir Michael gur thóg sé féin
ranganna aisteoireachta chun
réiteach don scannán, sa chaoi is go
dtuigfeadh sé go díreach céard a bhí
a chuid aisteoirí a aireachtáil.  “Bhí
mé neirbhíseach faoi Oran a úsáid
mar an príomhaisteoir ar dtús mar
gurbh é seo an chéad uair dó a bhei-
th ag aisteoireacht.  Labhair muid

faoi ar feadh tamaill, ar cheart dúinn
tosú le píosa beaga físe, ach sa
deireadh rinne mé tástáil scáileáin
leis ar fhíscheamara baile agus bhí sé
togha.  Ní smaoineoinn a úsáid mura
raibh gach muinín agam ann, mar
bhí an imní eile orm go mbeadh an
scannán uile ar a ghuaillí aige.  Tá sé
i mbeagnach gach radharc sa scan-
nán, ach ní raibh aon ghá dom a
bheith neirbhíseach mar bhí sé ion-
tach.  Sa deireadh, thar an taifead trí
lá, is beag nach ndearna an criú dear-
mad gur páiste ocht mbliana d’aois a
bhí ann fiú.” 

Ní hé go raibh maoinitheoirí
flaithiúla ag Michael agus ag an
léiritheoir Damon Quinn de cháil na
sraithe Hole in the Wall Gang  de
chuid BBC TÉ don togra seo ach an
oiread.  “Chuir mé féin an maoiniú
suas don scannán seo, tríd iasacht a

fháil ón mbanc agus síolchiste ó
m’athair.  Níor shíl mé gur fiú
fanacht ar dhuine éigin a rá liom gur
féidir an scannán a dhéanamh, bhí
mé díreach ag iarraidh é a dhéanamh
nuair a bhí mé réidh dó.  Bhí orm
fanacht go dtí go bhfuair mé script a
thaitin liom chomh maith.”  Deir
Michael nach bhfuil na scannáin eile
sa chatagóir feicthe aige go fóill ach
go mbeidh air anois beagán ‘swot-
ting up’ a dhéanamh roimh na
hOscars féin.  Is iad na gearrscannáin
eile atá in iomaíocht le The Crush  ná
The Confession  Shasana, God of
Love  Mheiriceá, Na Wewe  na Beilge
agus Wish 143  Shasana. 

Deir Michael nuair a bhí sé ag
breathnú ar na hOscars cheana agus
nuair a dhearfadh na n-ainmniúchán
go raibh an dóthain ann dóibh a
bheith ainmnithe , smaoinigh sé i
gcónaí, ‘Yeah, right!’ Ach anois deir
sé, “Tuigim anois é agus i ndáiríre tá
sé iontach a bheith ainmnithe.”  

Is iad na hainmniúcháin sna
catagóirí eile ná: 
Aisteoir i bpríomhról:
Javier Bardem in Biutiful 
Jeff Bridges in True Grit 
Jesse Eisenberg in The Social 
Network
Colin Firth in The King's Speech 
James Franco in 127 Hours 

Aisteoir i ról tacaíochta: 
Christian Bale in The Fighter 
John Hawkes in Winter's Bone 
Jeremy Renner in The Town 
Mark Ruffalo in The Kids Are All

Right 
Geoffrey Rush in The King's Speech 

Banaisteoir i bpríomhról: 
Annette Bening in The Kids Are All
Right 
Nicole Kidman in Rabbit Hole 
Jennifer Lawrence in Winter's Bone 
Natalie Portman in Black Swan 
Michelle Williams in Blue Valentine 

Banaisteoir i ról tacaíochta: 
Amy Adams in The Fighter 
Helena Bonham Carter in The King's
Speech 
Melissa Leo in The Fighter 
Hailee Steinfeld in True Grit 
Jacki Weaver in Animal Kingdom

Scannáin anamúlachta:
How to Train Your Dragon Chris
Sanders agus Dean DeBlois
The Illusionist Sylvain Chomet
Toy Story 3 Lee Unkrich

Beidh na gradam Oscars ar siúl ar an
27 Feabhra.

Éist le: Féach ar:
BBC Alba:  ‘Ciobairean
Mara/Sea Shepherds’ Bhí
oileáin na hAlban á n-úsáid
leis na glúine do phórú
beostoic, caoirigh go mór
mór. Bíonn scileanna
éagsúla ag teastáil ó aoire
ar bith ar na hoileáin seo
agus sin é go díreach a
bheidh faoi chaibidil sa
chlár seo.  Casann muid le
haoire a bhfuil nasc ag a
mhuintir leis an oileán
‘Pabbay’ thar thrí ghlúin.
Dé Luain @ 9in

Channel 4: ‘One Born
Every Minute’, Fad agus
atá a chailín ag breith a
pháiste, níl an t-athair le
fáil in aon áit.  Bíonn ról
tábhachtach le plé le ag
athair eile i mbreith a
pháiste nuair a bhíonn
casadh i scéal na breithe.
Dé Luain @ 9in

History: ‘Piranha Invasion’
Ba í abhainn na hAmasóine
baile na bpiorána ar feadh
na mblianta ach anois tá
siad le feiceáil in aibh-
neacha agus lochanna
Mheiriceá.  Déanann an
fhoireann MonsterQuest a
fhiosrú faoin mbealach a

bhfuil siad ag dul i dtaithí
ar na haibhneacha agus
lochanna agus fiosraíonn
siad chomh maith an
mbeadh siad in ann pórú a
dhéanamh iontu agus cén
tionchar a bheadh aige sin
ar uiscí Mheiriceá. Anocht
11in

RTÉ Raidió 1: ‘Sex Slave – A
Survival Story’ Is scéal é seo
faoi Iris, íospartach gáin-
neála gnéis (sex trafficking).
In 2004 bhí Iris ina scoláire
sa tSlóivéin agus gnáthshaol
aici.  Níor chuala sí faoi
gháinneáil ghnéis ach i gcláir
theilifíse agus scannáin
mhóra Hollywood go dtí gur
fuadaíodh í.  Amárach @
6.05in

FM104: ‘Deireadh Seach-
taine’ Curtha i láthair ag
Clíona Ní Mhuirí agus é lán
leis an gceol is fearr, neart
craice agus comhrá agus é
uile trí Ghaeilge.  Dé Domh-
naigh ó 8rn go dtí 10rn. 

Phantom 105.2: ‘Carraig
Chrua le Sineád Ní
Churnáin’ Dé Domhnaigh @
9-10rn

Ceoltóir na Seachtaine
Máire Ní Choilm Faoi Agallamh ag Seán Ó Dubhchon 

Is amhránaí ar an sean-nós
den chéad scoth í Máire Ní
Choilm agus is duine í a
bhfuil ardmheas agus cáil
uirthi ó cheann go ceann

na tíre. 
Faoi láthair, tá Máire ag dul ó

neart go neart, mar léachtóir
Gaeilge i gColáiste Phádraig agus
ar stáitse náisiúnta an cheoil
chomh maith. In 2009 rinne
Máire éacht nuair a bhuaigh sí
Comórtas Amhránaíochta na
mBan ar an Sean-Nós ag
Oireachtas na Gaeilge i Leitir
Ceanainn. Ar na mallaibh,
d’eisigh Cló Iar-Chonnachta a
céad albam Nuair a Théid Sé Fán
Chroí - cnuasach de na
hamhráin ar an sean-nós is fearr
le Máire. Ar an dea-uair, tugadh
seans dom Máire a chur faoi
agallamh. Labhair sí liom faoin
dlúthdhiosca nua, faoin amhrá-
naíocht agus faoina saol go gin-
earálta. 

Tá mórghníomh déanta agat
leis an dlúthdhiosca úr. An raibh
sé ar intinn agat dlúthdhiosca a
thaifeadadh le fáda?

Chríochnaigh mé mo chéim
mar mhac léinn i gColáiste
Phádraig i 1998 agus chaith mé
bliain i Chico i gCalifornia, áit a
ndearna mé Máistreacht san
Oideachas. Mar pháirt den trách-
tas ansin chuir mé clár le chéile
le sé amhrán déag as Cúige
Uladh a bheadh á múineadh sna
bunscoileanna. Shíl mé go raibh
ganntanas amhránaíochta a
múineadh sna bunscoileanna
agus chuir mé clár le chéile le
cúlra na n-amhrán agus an téacs.
Rinne mé dlúthdhiosca leis na
hamhráin agus cé go raibh mé
sásta leis ó thaobh staidéir de, ní
raibh mé sásta é a chur amach ar
an mhargadh. Bheinn ag dul
chuig féilte ina dhiaidh sin agus
bheadh daoine i gcónaí ag cur
ceiste orm an raibh aon dlúthd-
hiosca curtha amach agam.
Déarfainn i gcónaí nach raibh
ach go raibh mé ag smaoineamh
ar cheann a thaifeadadh. 

Cáide a spreag tú sa deireadh?
Bhí mé i mBéal Feirste i rith an

tsamhraidh le Cór Thaobh a’ Lei-
thid agus lá amháin bhí mé ag
teacht abhaile go Dún na nGall le
Diane Ní Chanainn. Thosaigh
muid ag déanamh comhrá faoin
dlúthdhiosca agus dúirt Diane
“Cad chuige nach dtig tú aniar
againne agus tosóidh muid ar an
taifeadadh?” Sin an rud a rinne
mé. Thosaigh muid ar an
dlúthdhiosca i Mín Lárach. Tá
stiúideo ag Diane agus a hathair
John ar a dtugtar ‘Teach na
Móna’ agus is ansin a thosaigh
mé ar an taifeadadh don dlúthd-
hiosca.

Nuair a bhí tú ag roghnú na n-

amhrán don dlúthdhiosca, an
raibh aon chineál ceoltóirí nó
stíleanna faoi leith ar intinn
agat? 

Bhuel, creidim gurbh iad
amhrán Thoraí a chuaigh i bhfei-
dhm go mór orm féin agus mar
sin chaithfinn Lillis Ó Laoire a rá.
Tá téip ann chomh maith a fuair
mé traidhfil blianta ó shin,
Cuimhní Ceoil, le hÁine Bean Uí
Bhaoill nó Annie Eoin Éamoinn.
Bhí dúil agam sa chur amach a
bhí acusan ar na hamhráin.
Chomh maith leis sin, bhí mé ag
iarraidh an dlúthdhiosca a
choinneáil simplí agus mo ghuth
a bheith lárnach air. Corruair,
ceannaíonn tú dlúthdhiosca
agus bíonn tionchar an cheoil le
cloisteáil go láidir air ach ní raibh
mé ag iarraidh sin. Bhí mé ag iar-
raidh go mbeadh na hamhráin
nádúrtha do na bunleaganacha.
Rinne Conor Byrne, Breandán Ó
Beaglaoich, Ciarán Ó Maonaigh
agus Doiminic Mac Giolla Bhríde
tionlacan liom ar na hamhráin.
Mar sin, tá ceol ar an dlúthd-
hiosca. Cuireann an ceol leis na
hamhráin ach ní théann siad ar
shiúl ó na bunleaganacha ach an
oiread.

Cén saghas próisis a bhí i
gceist leis an dlúthdhiosca?

Bhuel, thosaigh mé amach le
liosta amhrán agus d’athraigh
mé an liosta cúpla iarraidh. Mar
a dúirt mé, thosaigh mé ar an
taifeadadh ar dtús i stiúideo
‘Teach na Móna’ i Mín Lárach.
Ansin, rinne Manus Lunny an
meascadh dom agus rinne sé
scoth na hoibre. Rinneadh cuid
den taifeadadh i gColáiste
Phádraig. Aoine amháin tháinig
Breanndán Ó Beaglaíoch,
Caoimhín Ó Raghallaigh agus
Conor Byrne isteach go dtí an
coláiste. Chaith muid ceithre
huaire an chloig ag taifeadadh sa
teanglann. Rinne Caoimhín an
taifeadadh agus ansin chaith
Manus Lunny cúpla lá ag cur na
n-amhrán uile le chéile. Rin-
neadh maistreadh ar an dlúthd-

hiosca i Trend Studios agus tá sé
a fhoilsiú ag Cló Iar-Chonnachta.
Tá an dlúthdhiosca ar fáil ar fud
na tíre agus is féidir é a fháil ó
shuíomh idirlín Cló Iar-Chon-
nachta ag http://www.cic.ie/ . 

An iad sin na ceoltóirí is fearr
leat?

Cinnte. Chomh maith leis sin,
tá dúil an-mhór agam i gcuid
amhrán Éamoinn Ghráinne agus
i gcuid amhrán Threasa Mhic
Claifeartaigh, bean Thoraí ó
dhúchas atá anois ina cónaí ar na
Croisbhealaí (An Fál Carrach i
gContae Dhún na nGall).
D’fhoghlaim mé an-chuid
d’amhráin Threasa, amhráin atá
neamhchoitianta agus nach
gcanann an oiread sin daoine, go
háirithe an t-amhrán ‘Is Deas an
Buachaill Fóinteach Mé’. Sin
amhrán nár chuala mé ó dhuine
ar bith eile seachas Treasa. 

Comhghairdeas leat, a
Mháire, as ucht na duaise a
bhuaigh tú ag Oireachtas na
Gaeilge in 2009. Cad é mar a
mhothaigh tú nuair a fógraíodh
gur bhuaigh tú an comórtas?

Ní raibh mé ábalta é a chreidb-
heáil i dtús báire. Bhí Mairéad Ní
Oistín (Buaiteoir Chorn Uí Riada
1995) in éineacht liom agus
greim láimhe aici orm. Ócáid an-
speisialta ar fad a bhí ann mar go
raibh sí an-mhór le Ciarán (Ó
Con Cheanainn, Iar-Bhuaiteoir
Chorn Uí Riada). Ba ghnách leis a
bheith liom ag torthaí comórtais
mar seo agus bheadh i bhfad
níos mó díomá ar Chiarán ná
mar a bheadh ormsa. Mar sin,
shíl mé go raibh sé an-speisialta
ar fad go raibh sí liom. Caithfidh
mé a rá go raibh iontas an
domhain orm nuair a chuala mé
na torthaí agus mar sin, ghlac mé
an-am ar fad ag siúl chuig an
stáitse. 

Nuair a bhí tú ag fás aníos i
nGaoth Dobhair, céard iad na
rudaí a spreag do shuim san
amhránaíocht ar an sean-nós?

Bhuel, thosaigh mé ag canadh
nuair a bhí mé i rang a trí. Ach,
dar le mo thuismitheoirí ba
ghnách liom a bheith ag canadh
in éineacht leis na fógraí teilifíse
ón chliabhán. Bhí an t-ádh orm
go raibh Neilí Nic Giolla Bhríde
mar mhúinteoir bunscoile agam
agus chothaigh sí an-suim san
amhránaíocht i mo leith. Mar
gheall air sin, rinne mé freastal ar
Fhleá an Chontae a bhí ar siúl ar
na Doirí Beaga sa bhliain 1987
agus ghlac mé páirt sa chomór-
tas a bhí ar siúl. Chan mé an t-
amhrán ‘Aird a’ Chuain’ agus
bhain mé amach an tríú háit.
Ansin tháinig Annie John Uí
Ghallachóir i dtreom’athar. Dúirt
sí leis go raibh guth deas agam
ach nach raibh teicnící amhrá-
naíochta ar bith ar eolas agam.
Mar sin, d’fhreastail mé ar ran-
ganna léi agus d’fhoghlaim mé
an-chuid rudaí mar shampla,
amhráin, frásaíocht agus an
chaoi gan anáil a ghlacadh go dtí
deireadh na líne. 

An gceapann tú go bhfuil an
oiread céanna deiseanna ag
daoine óga, agus daoine fásta, i
saol an lae inniu chun feabhas
agus suim a fhorbairt san
amhránaíocht?

Braitheann sé ar an gceantar,
ar an scoil agus ar an mhúinteoir.
Theagasc mé mar mhúinteoir i
nGaelscoileanna i mBaile Átha
Cliath agus i Sligeach agus rinne
mé iarracht an amhránaíocht a
chur chun cinn sna scoileanna
sin. Bhí mé i gceannas ar an chór
agus chuir mé béim ar leith ar an
cheol sa seomra ranga. Bhí an t-
ádh ormsa nuair a bhí mé féin ar
an bhunscoil go raibh tallann
den scoth ag an mhúinteoir. Mar
sin, tá páirt againne mar mhúin-
teoirí sa phróiseas. Chomh
maith leis sin, tá i bhfad níos mó
ar an mhargadh anois ná mar a
bhí le blianta fada anuas. Is
minic a fheictear ceardlann
amhránaíochta ar siúl.

Cad é mar a mhothaíonn tú
nuair a bhíonn tú ag canadh?

Braitheann sé ar an amhrán.
Más amhrán grá atá ann is cosúil
go mbíonn do chuid moth-
úcháin phearsanta féin agat
faoin amhrán. Tuigim amhráin
ghrá. Deirtear go bhfuil an grá
buan daingean agus doiligh a
scaoileadh agus nuair a
thuigeann tú sin, tá sé i bhfad
níos fusa na mothúcháin a chur
trasna. Tá na hamhráin sin gar
do do chroí féin. Ach tá sé mar an
gcéanna le hamhráin ghrinn.
Tuigimid go léir greann an tsaoil
agus tá seo soiléir san amhrán
‘Líontar Dúinn an Chrúiscín’. Tá
teachtaireacht mhillteanach
mhaith ag an amhrán seo faoin
saol. Tá seo fíorthábhachtach
mar tá a fhios agat nuair atá

ceoltóirí ag iarraidh an dallamul-
lóg a chur ort agus a bheith ag
‘aisteoireacht’. Caithfidh tú
chuile amhrán a thuigbheáil sula
mbeidh tú in ann iad a chanadh. 

Tá an chuma air go bhfuil
saghas athbheochana tagtha ar
amhránaíocht ar an sean-nós le
gairid. Cad is cúis léi, dar leat?

Bhuel, chonaic mé i mbliana
ag an Oireachtas go raibh go leor
leor daoine óga istigh ar na
comórtais, mar shampla, ‘Faoi-
12’, ‘Faoi-15’ agus ‘Faoi-18’. Bhí
mé féin ag moltóireacht ar an
chomórtas ‘Faoi-15’ agus thug
mé faoi deara go raibh an
caighdeán millteanach, mill-
teanach ard. Tugann sin dóchas
iontach duit nuair a chloiseann
tú na daoine óga go léir ag ceol ar
an sean-nós go breá nádúrtha.
Creidim, ar bhealach, go bhfuil
athbheochan ag tarlú mar gheall
ar na múinteoirí atá acu sna bun-
scoileanna. B’fhéidir fosta ar
ndóigh go bhfuil páirt ag an
gcúlú eacnamaíochta ann mar
go dtuigeann daoine anois go
bhfuil rudaí atá níos tábhachtaí
ná airgead agus ábharachas an
tsaoil. 

Seachas an amhránaíocht ar
an sean-nós cén saghas ceoil a
mbíonn tú ag éisteacht leis go
mion is go minic?

Bhuel, tá dúil agam i réimse
leathan ceoil. Is maith liom an
popcheol. Bainim taitneamh as
amhráin Lady GaGa faoi láthair.

Tá dúil bhocht agam a bheith ag
damhsa agus ag dul chuig
clubanna oíche. Bíonn daoine ag
barúil nuair a chloiseann siad go
bhfuil suim ag daoine sa sean-
nós nach ndéanann siad faic go
sóisialta seachas a bheith ag
cuartaíocht ar sheandaoine agus
a bheith ina suí thart ag canadh
ar an sean-nós. Tá dúil agam sa
cheol clasaiceach. I rith an
tsamhraidh bhí mé i Meiriceá
agus ní raibh mórán cur amach
agam ar an snagcheol ach d’fhan
mé le cara in Chicago agus fuair
mé níos mó eolais ar an snagche-
ol. Tá dúil mheasartha agam sa
snagcheol anois fosta. 

Tá Corn na mBan ag an
Oireachtas buaite agat, tá tú i do
léachtóir i gColáiste Phádraig
agus tá an dlúthdhiosca seo
eisithe agat anois. An bhfuil aon
uaillmhianta agat don tod-
hchaí? 

Ó, tá go leor. Nuair a bhí mé i
mo bhunmhúinteoir i Sligeach
thóg mé bliain saoire agus cé go
ndearna mé cuid mhór taistil i
rith na bliana bhí sé i gcónaí ar
intinn agam dul chuig An Ind.
Níor éirigh liom sin a dhéanamh
go fóill. Bhí mé ag smaoineamh
ar feadh traidhfil blianta fosta
dul i mbun dochtúireachta ar
amhránaíocht ar an sean nós. Tá
an dlúthdhiosca déanta agam
anois agus mar sin, is í an chéad
chéim eile ná an dochtúireacht a
thosú agus gan a bheith ag
smaoineamh uirthi níos mó. 

9 OIDEACHAS

M.Sc / Dioplóma Iarchéime / Teastas 
i nGaeilge Fheidhmeach agus Aistriúchán

Europus Teo
i gcomhar le Údarás na Gaeltachta agus GMIT.

Tá mórdheiseanna nua fostaíochta anois san earnáil aistriúcháin
Ghaeilge anseo in Éirinn agus san Aontas Eorpach.

Tá an cúrsa ardghairmiúil seo dírithe ar dhaoine ar mian leo a bheith
ina n-aistritheoirí gairmiúla agus beidh modúil ar leith sa chúrsa
dírithe ar ghnéithe eile de thionscal na teanga.   

Tá cuid mhaith daoine tar éis ardphostanna a bhaint amach anseo
agus san Eoraip tar éis freastal ar an gcúrsa seo.

Reáchtálfar an cúrsa i gCarna i gConamara ag tosú ag tús Feabhra.
Mairfidh an cúrsa Dioplóma Iarchéime /Teastas 24 seachtain agus
leanfaidh an oiliúint don MSc. ina dhiaidh sin. Ní bheidh aon táille
i gceist.

Glacfar le hiarratais ó chéimithe i nGaeilge, ó chainteoirí dúchais
Gaeilge a bhfuil céim in ábhar eile acu agus ó dhaoine lánfhásta gan
na cáilíochtaí thuasluaite a léireoidh go bhfuil ardchaighdeán i
scríobh na Gaeilge agus an Bhéarla acu. 

Is ar bhonn agallaimh agus scrúdú scríofa a roghnófar daoine. Ní
ghlacfar ach le líon teoranta daoine ar an gcúrsa agus déanfar
roghnú randamach ar na daoine a cháileoidh má bhíonn an iomarca
iarrthóirí ann.

Seol iarratas mar aon le CV roimh Déardaoin an 3ú lá de mhí
Feabhra 2011 chuig:-

Áine Ní Chonghaile, EUROPUS
An Comhlacht Teanga

An Cheathrú Rua, Co na Gaillimhe

43ú Scoil Gheimhridh Chumann Merriman
Tráthnóna inniu, beidh lucht léinn, lucht ceoil, Gaeilgeoirí agus go leor eile ag bailiú le chéile i nGaillimh
chun tús a chur leis an 43ú scoil Gheimhridh de Chumann Merriman. Is í Máire Ní Neachtain, as Coláiste
Mhuire gan Smál, Luimneach, Stiúrthóir na scoile. Labhair sí le Meadhbh Ní Eadhra.
“THOSAIGH mise ag freastal ar
scoileanna Merriman agus mé i mo
mhac léinn san ollscoil,” a deir
Stiúrthóir Scoil Gheimhridh Merri-
man 2011. Ansin thart ar dheich
mbliana ó shin, chuaigh mé ar an
gcoiste agus táim i ndiaidh a bheith
mar chomhstiúrthóir ar chuid de na
scoileanna le trí nó ceithre bliana
anuas, le Liam Ó Dochartaigh. I

mbliana táim mar stiúrthóir ar an
scoil Gheimhridh.”

Deir Máire go mbíonn scoil
Gheimhridh Merriman á reáchtáil
trí Ghaeilge amháin i gcónaí, agus
gur scoil dhátheangach í an scoil
Samhraidh.

An mbeidh mórán daoine i láthair
ag an scoil Gheimhridh i mbliana?
Síleann sí go mbeidh neart spéise

Tús curtha le ranganna an Chonartha

ag daoine ann.
“Bíonn slua mór ann i gcónaí,”

ar sí. “De ghnáth, bíonn 300
duine nó mar sin de ag freastal
air. I ndáiríre, is é seo an chéad
éirí amach a bhíonn ag pobal na
Gaeilge le chéile sa bhliain nua.
Tá sé ar siúl i nGaillimh i
mbliana, agus sílim gur áit
mhaith í chun daoine as go leor
pobail éagsúla a tharraingt le
chéile. 

Tá sí gar don Ghaeltacht, tá
pobal Gaeilge na hOllscoile agus
na cathrach ann, agus ar ndóigh
tá sé éasca do dhaoine teacht go
Gaillimh, ar an traein nó cibé
rud. Déanann muid iarracht áit a
roghnú gur féidir le daoine tais-
teal chuici go héasca.”

Is in Óstán an Meyrick i
gCathair na Gaillimhe a bheidh
an scoil ar siúl. Tá an t-óstán lán
le coicís anuas, rud a thugann le
fios go mbeidh scoil Gheimhridh
Merriman lán go béal le Gaeil-
geoirí agus iad ag iarraidh sult a
bhaint as an deiridh seachtaine
seo i mí Eanáir.

Deir Stiúrthóir na scoile go
mbíonn ardchaighdeán sna cain-
teanna a thugtar i rith an
deireadh seachtaine i gcónaí,
agus go mbeidh neart ag tarlú,
idir léachtaí, cainteanna agus
ceol. 

“Tá an-bhéim ar chaint agus ar
agallaimh bheirte i mbliana, » ar
sí. « Cuirfidh daoine spéis ansin,
agus freisin beidh ócáid
neamhghnách ar siúl maidin Dé
Domhnaigh, nuair a labhróidh
Pádhraic Ó Ciardha le Micheál Ó
Meallaigh faoin ngreann faoi mar
a léirítear é ar chláir theilifíse
Ghaeilge. 

Ach i ndáiríre sílim gurb é an
comhluadar an rud is suntasaí
faoin scoil seo. Is bealach é chun
daoine a thabhairt le chéile.”

Tá téama ar leith ag Scoil
Gheimhridh na bliana seo, sé sin
Ceiliúradh na nDeartháireacha :
Ciarán & Brian Ó Nualláin.
Rugadh Ciarán Ó Nualláin i 1910
agus a dheartháir Brian i 1911.
Déanfar comóradh ar an mbeirt
deartháireacha seo ag Scoil
Gheimhridh 2011. 

Is ar na deartháireacha a thab-
harfar príomhléachtaí na Scoile.
Labhróidh an Dr Regina Uí Chol-
latáin (COBÁC) faoi Chiarán Ó
Nualláin tráthnóna Dé hAoine
agus an scríbhneoir agus an
staraí Séamas Mac Annaidh faoi
Bhrian tráthnóna Dé Sathairn. 

Is é an tOllamh Nollaig Mac
Congáil (OÉ Gaillimh) a osclóidh

an scoil. Beidh siompóisiam an-
suimiúil maidin an tSathairn (‘An
Béal Beo’) mar a gcloisfear
Máirtín Mac Donncha (RTÉ
RnaG) ag trácht ar ‘Dhea-chaint
agus Deisbhéalaíocht’; Éadaoin
Ní Mhuircheartaigh (Coláiste
Phádraig, Droim Conrach) ar
‘Oireachtas na Gaeilge, feiseanna
agus na healaíona béil’; agus Ray
Mac Mánais (Gaelscoil Míde) ar
an ‘Agallamh Fileata canta’. 

Táthar ag súil go mór leis an
ócáid iarnóin an tSathairn i
Téatar Chearbhalláin in Áras na
Gaeilge in Ollscoil na hÉireann,
Gaillimh. 

Seolfar dlúthdhioscaí amhrá-
naíochta ar an sean-nós le Máire
Ní Choilm agus le Mairéad Ní
Fhlatharta agus casfaidh na mná
seo riar dá gcuid amhrán, agus
cloisfear samplaí d’agallaimh
bheirte agus de lúibíní ó Ray Mac
Mánais agus Joe Ó Dónaill, Trao-
lach Ó Conghaile agus Seán Ó
Gráinne, agus Páid Ó Neachtain
agus Bróna Ní Uallacháin.   

Beidh amhráin, rince, spleodar
agus spraoi ag Scoil Gheimhridh
seo Chumann Merriman i nGail-
limh. Is iad na ceoltóirí aitheanta
Johnny Connolly agus Marcus Ó
hIarnáin a bheidh i mbun an
cheoil dhá oíche Chlub Merri-
man.

Tá fáilte roimh chách freastal
ar an scoil Gheimhridh seo. Ní gá
duit a bheith i do bhall de Chu-
mann Merriman. 

Is féidir ticéad lae a fháil, nó
íoc as imeacht amháin, nó ticéad
a fháil don deireadh seachtaine
ar fad ar chostas €50. 

Tá tuilleadh eolais ar fáil ar
www.merriman.ie.

Meadhbh Ní Eadhra

CUIREADH tús le ranganna oíche
clúiteacha Chonradh na Gaeilge
do dhaoine fásta an tseachtain
seo, in Uimhir a Sé, Sráid
Fhearchair, Baile Átha Cliath 2, ó
7.00 – 9.00in. Tá rogha leibhéal ar
siúl oíche Mháirt, Chéadaoin agus
Déardaoin.

Rang dhá uair an chloig oíche
amháin in aghaidh na seachtaine

atá i gceist leis an téarma 10
seachtaine i gConradh na Gaeilge,
gan ach costas €200 ar an gcúrsa
ar fad agus €160 do dhaoine
dífhostaithe, d'iarscoláirí, do
mhic léinn, agus do dhaoine
scothaosta ar phinsean. Cuirtear
cúrsaí Chonradh na Gaeilge in oir-
iúint do shiollabais Theastas Eor-
pach na Gaeilge. Is féidir
teagmháil a dhéanamh le Brenda
Ní Ghairbhí/Máire Ní Dhuiginn ag

eolas@cnag.ie nó trí ghlaoch ar
Chonradh na Gaeilge ar +353 (0)1
4757401 chun breis eolais a fháil
agus chun áit a chur in áirithint. 

Tá ranganna Gaeilge eile de
chuid Chonradh na Gaeilge ar siúl
i mBaile Locha Riach, i nGaillimh,
in Inis, i Luimneach, i Maigh Eo
agus in áiteanna eile ar fud na
tíre. Breathnaigh ar shuíomh an
Chonartha ag www.cnag.ie chun
tuilleadh eolais a fháil.

Máire Ní Neachtain, an Spidéal,
stiúrthóir Scoil Mherriman 2011.

NODANNA
TRASNA
1 Páirc, spás feirmeoireachta (6)
4 Gléasra, trealamh (6)
8 Is linne é (2)
9 Go deas, tarrainteach (6)
14 Buail síos (7)
15 Miotal luachmhar buí (2)
17 Guigh, focal le Dia (6)
18 Gnóthaigh, saothraigh (5)
19 An chuid den léine a théann timpeall an mhuiníl (4)
21 Baintear úsáid as seo le plúr réidh a chritheadh (8)
23 Seasca nóiméad (4)
24 Fuaim nó ceol tríd do bheola (4)
25 Deacair, dúr (4)
26 Foirgneamh, an áit ina bhfuil an tUachtarán ina cónaí (4)
27 An 11ú mí den bhliain (7)

SÍÓS

2 Glaoch tacaíochta ar son do chontae, ná d'fhoirinn, mar 
shampla (3)

3 Is beannaithe thú, . is ------ duit (6)
5 Duine a choinníonn miontuairiscí ag cruinniú (5)
6 Brúigh scian isteach (2)
7 Cairdiúil, geanúil (4)
10 Baisteach, grian, sneachta, stoirm srl (6)
11 Salachar bainte de, nite (6)
12 Ag baint le, ó thaobh de,   ------ le (6)
13 Cuir trí thine (2)
16 Éileamh mór do rud atá ar dhíol (8)
17 Taibhse, spiorad (4)
19 Taobh abhann (6)
20 Gníomh a dhéanfadh duine draíochta (5)
21 Planda as a ndéantar éadach, éadach do léiní, gúnaí srl (5)
22 Láthair, áit (5)

Crosfhocal  28.01.2011

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
chuig: 
Crosfhocal, Gaelscéal, An Chuasnóg,  
An Spidéal, Co na Gaillimhe.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
21.01.2011
Buaiteoir na Seachtaine seo: 
Fiona Mhic Cumhaill,
7 Kilbourne Park, Dún Mhuirí
Béal Feirste BT 17 OHZ

Indreabhán, Conamara, Co. na Gaillimhe. Tel. +353-91-593307
www.cic.ie

Ranganna Gaeilge beartaithe
ag Gaelchultúr ar fud na tíre
Meadhbh Ní Eadhra

TÁ Gaelchultúr Teoranta,
comhlacht a bunaíodh sa
bhliain 2004 agus a chuire-
ann an Ghaeilge agus an
cultúr Gaelach chun cinn ar
fud na hÉireann, an-
ghnóthach mar is gnáth ag
eagrú ranganna Gaeilge
don Earrach.

Beidh ranganna Gaeilge
ar siúl san oíche i dtrí ionad
déag, Baile Átha Cliath agus
Corcaigh san áireamh, an
tEarrach seo. ‘Séard a bhei-
dh i gceist ná cúrsa 12
sheachtain, a thosóidh ar
an 7-10 Feabhra 2011.
Reáchtálfar na ranganna ar
feadh dhá uair an chloig,
oíche amháin sa tseachtain.
Beidh ranganna ar fáil
d’fhoghlaimeoirí ón mbun-
leibhéal suas go dtí an
tArdleibhéal, rud a chin-
ntíonn gur féidir le gach
duine leas a bhaint as na
ranganna, is cuma cén staid
ag a bhfuil siad.

I measc na bpleananna
eile atá idir lámha ag
Gaelchultúr, tá sé i gceist
acu dianchúrsa
ullmhúcháin i gCruinneas
na Gaeilge a chur ar siúl ó

thús mhí Feabhra go tús
mhí na Bealtaine (5
Feabhra – 7 Bealtaine),
chun cabhrú le daoine barr
feabhais a chur ar a gcruin-
neas teanga. Mar a deir
Gaelchultúr, tá neart
daoine ann le líofacht lab-
hartha sa Ghaeilge ach gan
mórán greama acu ar an
ngramadach nó ar scilean-
na scríofa. 

Díreoidh an dianchúrsa
seo ar chruinneas gra-
madaí, ar chúrsaí stíle agus
ar aistriúcháin.

Tá neart ag tarlú i mí
Feabhra, is cosúil, le
dianchúrsa Gaeilge eile ar
siúl ó sin go mí Bhealtaine.
Is cúrsa é seo atá dírithe
orthu siúd ag Meánleibhéal
1, is é sin daoine a rinne
staidéar ar an nGaeilge ar
scoil, a thuigeann go leor
den teanga ach nach raibh
mórán deiseanna acu í a
úsáid le blianta beaga
anuas. 

Maidir leis an gcúrsa féin,
tá meascán den
réamhfhoghlaim agus de
sheisiún lae sa seomra
ranga i gceist leis. 

Beidh sé seo ar siúl idir an
5 Feabhra agus 7 Bealtaine

freisin.
Is maith an rud é go

bhfuil Gaelchultúr ag cur
ranganna den chineál seo
ar fáil don phobal, chomh
maith le dreamanna eile ar
nós Conradh na Gaeilge.
Más spéis leat féin freastal
ar chuid de na ranganna nó
ar na cúrsaí éagsúla, nó má
tá aithne agat ar dhuine
éigin a mbeadh suim acu
iontu, ní gá ach cuairt a
thabhairt ar www.gaelchul-
tur.com chun tuilleadh
eolais a fháil. 

Is féidir áit a chur in
áirithint ar an suíomh sin,
nó trí theagmháil a

dhéanamh le Gaelchultúr
ar 1890252900. 

Má tá éiginnteacht ar
dhuine ar bith maidir le cén
leibhéal ag a bhfuil siad, is
féidir triail Ghaeilge a
dhéanamh ar líne, atá saor
in aisce. Tá sé ar fáil ar
shuíomh ríomhfhoghlama
Gaelchultúr, www.rangan-
na.com. 

Tá foirmeacha iarratais
agus póstaeir ag baint leis
na ranganna ar fáil freisin,
agus ní gá ach ríomhphost a
sheoladh chuig
eolas@gaelchultur.com nó
scairt a chur orthu chun
tuilleadh eolais a fháil. 

Ceist: Céard í an Táille Shóisialta Uilíoch nua? Cé a chaithfidh í a íoc?

Freagra
Is cáin nua atá sa Táille

Shóisialta Uilíoch a íocfar ar
d’ollioncam. Tá sí iníoctha ar
ioncam barúlach (íocaíochtaí
sochar comhchineáil) agus
baintear é sula mbaintear ran-
níocaíochtaí pinsin. Tiocfaidh
sí in áit na ranníocaíochta
sláinte agus an tobhach ion-
caim agus tagann sí i bhfei-
dhm an 1 Eanáir 2011. Ní thioc-
faidh sí in áit an chórais
Árachas Sóisialach Pá-Choibh-
neasa (PRSI).

Beidh ar gach duine (lena n-
áirítear daoine a bhfuil cártaí
leighis acu) an Táille Shóisial-
ta Uilíoch a íoc má tá a n-
ollioncam os cionn an

tairseach €4,004 sa bhliain. Tá
gach íocaíocht ón Roinn
Coimirce Sóisialaí (lena n-
áirítear pinsin Stáit agus
Sochar Leanaí) agus
íocaíochtaí comhchosúla (mar
shampla, scéimeanna CE agus
Liúntais chun Filleadh ar an
Oideachas) agus ioncam ar a
íocadh DIRT díolmhaithe. 

Is iad na rátaí don Táille
Shóisialta Uilíoch: 

• 2% ar an gcéad
€10,036 

• 4% ar an gcéad
€5,980 eile 

• 7% ar an bhfuílleach
Ní gá do dhaoine os cionn

70 bliain an ráta 7% a íoc ach
íocfaidh siad 2% ar ioncam
suas go dtí €10,036 agus 4% ar

Bíodh Eolas agat ar do Chearta:
Táille Shóisialta Uilíoch

gach ioncam os cionn €10,036. 
Bainfear an Táille Shóisialta

Uilíoch as gach ioncam. Má
thuill tú níos lú ná €4,004 i
rith na bliana, tig leat aisío-
caíocht a iarradh ar d’oifigeach
Ioncaim áitiúil ag deireadh na
bliana.

Tá tuilleadh eolais le fáil ón
Ionad Faisnéise do Shaorá-
naigh thíos.

Chuir Seirbhís Faisnéise do
Shaoránaigh ‘Bíodh Eolas agat
ar do Chearta’ le chéile. Cuire-
ann an tIonad seo seirbhís
shaor in aisce agus faoi rún ar
fáil don phobal. 

Tá faisnéis le fáil freisin ar
líne ag citizensinformation.ie
agus ón tSeirbhís Teileafóin
um Fhaisnéis do Shaoránaigh,
Íosghlao 1890 777 121.

Coláiste na Tríonóide, 
Baile Átha Cliath

Scoil na síceolaíochta
Ard dioplóma sa tsíceolaíocht
Spriocdháta d’iarratais: 1 Márta 2011 ar líne ag
www.pac.ie/tcd
https://psychology.tcd.ie/postgraduate 



www.gaelsceal.ie

Scéalta na Réaltaí,
Spórt na nÓg, 
Cúltaca agus 
Ár Scéal Féin

Céard iad na buntáistí a bhaineann
leis an gclár oideachais ceoil Music
Generation, dar libh?

Plé sa rang

Dámhachtainí
Crest fógartha!

Tá sé fógartha ag Ionad Oideachais na Gaillimhe
go bhfuil sé tar éis teacht ar aontú le Cumann
Eolaíochta na Breataine chun an chéad scéim
Dámhachtainí CREST a riaradh. Tabharfaidh na
Dámhachtainí CREST aitheantas do

chruthaitheacht daltaí na hÉireann in obair theicneolaíochta
agus eolaíochta sna hábhair STEM (eolaíocht, teicneolaíocht,
innealtóireacht agus mata)  i scoileanna na hÉireann. 

“Is forbairt an-tábhachtach
in oideachas ábhair STEM í go
bhfuil cearta bainte amach
againn chun Dámhachtainí
Éireannacha CREST a óstáil”
a deir Bernard Kirk, Stiúrthóir
Ionad Oideachais na Gail-
limhe .

Tá na Dámhachtainí CREST
ar an scéim náisiúnta
dámhachtainí is mó le
haghaidh tionscnaimh in
ábhair STEM sa Bhreatain
d’ógánaigh idir 5 agus 19
mbliana d’aois.

Beidh trí leibhéal
sármhaitheasa le bronnadh ar na mic léinn. Bronnfar an
dámh cré-umha ar dhaltaí idir 11-14 bliana d’aois. Chun an
dámh cré-umha a bhaint amach tabharfar gníomh dóibh le
déanamh ar lá na ndámhachtainí. Bronnfar an dámh airgid ar
dhaltaí san aoisghrúpa idir 14-16 bliana d’aois agus bronnfar
an dámh óir ar dhaltaí atá os cionn 16 bliana d’aois. Deir Sir
Roland Jackson, Príomhfheidhmeannach Chumann
Eolaíochta na Breataine, “Tabharfaidh  Dámhachtainí CREST
blas do dhaltaí de céard atá i gceist lena bheith ina n-eolaithe.
Is é an teachtaireacht i ndáiríre ná gur féidir le haon duine a
bheith ina eolaí”!

Aontú- agreement
Cumann Eolaíochta na
Breataine - The British 
Science Association
Aitheantas - recognition
Cruthaitheacht - creativity
Sármhaitheas - excellence
Cré-umha - bronze
Dámh airgid- silver award
Teachtaireacht - message

Gluais

1. Céard a bhí le rá ag Bernard Kirk, Stiúrthóir Ionad
Oideachais na Gaillimh faoi  Dhámhachtainí Crest?
2. Déan cur síos ar na trí leibhéal sarmhaitheasa a 
bhronnfar ar na daltaí?

Ceisteanna

1. I rith na chéad trí bliana eile, cé mhéad dalta a bhfuil
siad ag súil leis a gcuirfear oideachas ceoil orthu?
2. Cén uair a bheartaigh an banna ceoil airgead a 
thabhairt don chlár oideachais ceoil?
3. Cén dá áit inar cuireadh an clár píolótach i bhfeidhm?

Ceisteanna

Maoiniú curtha ar
fáil ag U2 do chlár
oideachais ceoil

Tá súil ag an gclár
oideachais d’ógánaigh,
Music Generation
oideachas ceoil a chur ar
10,000 ógánach i rith na

chéad trí bliana eile. Ní bheadh an t-
oideachas seo ar fáil murach an
maoiniú a chuir U2 ar fáil don chlár.
Tá U2 ag íoc €5 milliúin de chostas  €7
milliúin Music Generation . Tiocfaidh
an chuid eile den mhaoiniú ó chiste na
hÉireann. 

Bheartaigh an banna ceoil an t-
airgead a thabhairt don chlár nuair a
tugadh le fios nach mbeadh an clár ag
fáil maoinithe. Bhí an-rath ar an dá
chlár phíolótacha a cuireadh i bhfei-
dhm i mBaile Formaid agus  i gCo.
Dhún na nGall ach níorbh fhéidir an

clár a leathnú amach go náisiúnta mar
nach raibh maoiniú ann. 

I gCo. Dhún na nGall tá 1,000 gasúr
ag foghlaim conas uirlis a sheinm agus

ag baint tairbhe as teagasc gutha. 
Rachaidh an t-airgead chuig sraith

comhpháirtíochtaí oideachais ina
mbeidh múinteoirí, ceoltóirí agus
riarthóirí a bhfuil taithí sa cheol acu.
Le chéile, beidh siad in ann ceachtan-
na ceoil a chur ar fáil do ghasúir scoile
taobh istigh nó taobh amuigh den
rang saor in aisce nó ag ráta íseal.
Táthar ag súil go socrófar na comh-
pháirtíochtaí go náisiúnta trí chiste an
Music Generation. Chun a bheith i
dteideal maoiniú de suas le €200,000
a fháil caithfidh gach comhpháirtíocht
tacaíocht a fháil ó chomhlacht
reachtúil. Tá gealltanas tugtha ag an
Roinn Oideachais agus Scileanna
maoiniú poiblí a chur ar fáil don scéim
tar éis 2015.

Ciste - fund
Píolótach -Pilot
Comhpháirtíochtaí - Partnerships
Riarthóirí - administrators
comhlacht reachtúil - statutory
body
gealltanas - commitment
Roinn Oideachais agus Scileanna -
Department of Education and
Skills

Gluais



Scéalta na Réalta

I gcomhair le Gael Linn  
TÁ Gaelscéal i gcomhair le Screenway ag tabhairt seans
duitse iPod Shuffle a bhuachan. Tá muid ag iarraidh
scéalta nuachta ó do cheantar. Is féidir iad a chur
chugainn mar alt nuachta, podchraoladh nó físeán.
Piocfaidh muid an chuid is fearr le foilsiú ar an
nuachtán agus le cur ar ár suíomh gréasán gach seach-
tain. Buafaidh an ceann is fearr duais gach seachtain

agus beidh na buaiteoirí
seachtainiúil san áireamh
le haghaidh duais mhór a
bhuachan ag deireadh na

scoilbhliana, scoláireacht do cheann do Choláistí
Samhraidh Gael Linn. D’fhéadfá scéal a dhéanamh faoi
rud éigin atá ag tarlú i do scoil, i do cheantar, sna
clubanna nó cumainn go háitiúil. B’fhéidir go bhfuil
nuacht shuimiúil agat faoi imeacht nó ócáid atá ar siúl
nó duine a bhfuil rud faoi leith bainte amach, nó ar siúl
acu. Cibé ceann acu é, teastaíonn bhur scéalta uainn! Ní
mór ailt nuachta a bheith idir 200-300 focal agus
físeáin nó podchraoltaí a bheith idir 3-7 nóiméad.

Seol iarratas chuig: eolas@gaelsceal.ie 
agus cur ‘Comórtas Nuacht na nÓg ‘ mar cheannt eideal air.

Is féidir iarratais a chur sa phost chomh maith chuig:
‘Comórtas Nuacht na nÓg’, Gaelscéal, Baile Ard, An Spidéal,

Co, na Gaillimhe.

Comórtas Nuacht na nÓg

Ní hamháin gur amhránaí
den scoth í Lady Gaga,
ach is léir gur bean ghnó
den chéad ghrád í freisin!
Stiúrthóir cruthaitheach

an chomhlachta Polaroid atá sa che-
oltóir anois, agus deir sí go dtugann an
obair deis di fís agus faisean nua-aim-
seartha a shníomh le chéile. Ceann de
na rudaí is craiceáilte agus is fearr go
bhfacamar riamh ná na spéaclaí gri-
anghrafadóireachta le Gaga – chuala
sibh i gceart muid! Glacann na spéaclaí
Polaroid GL20 pictiúir, léiríonn siad na
híomhánna do dhaoine eile ar na
scáileáin LCD, agus is féidir na gri-
anghraif a uaschóipeáil trí mhéaróg nó
trí Bluetooth go dtí do ríomhaire. An-
ghalánta nach bhfuil?! Níl srian leis na
scileanna ealaíonta atá ag Lady Gaga is
cosúil agus ní féidir linn fanacht le tuil-
leadh earraí iontacha Polaroid a fhe-
iceáil uaithi!

Is beagán de diva é Johnny Depp
de réir dealraimh! Deirtear linn
gurb é Johnny an t-aon duine a
ghlac garda cosanta leis chuig
searmanas na Golden Globes le

déanaí, in ainneoin go raibh an áit
dubh le réaltaí móra Hollywood ar an
oíche. Níor éirigh le Johnny duais ar
bith a ghnóthú ach an oiread, cé go
raibh sé ainmnithe faoi dhó as a pháirt
in Alice In Wonderland agus The
Tourist sa rannóg chéanna. Seans go
raibh sé de cheart ag Ricky Gervais fear
slándála a ghlacadh leis áfach, ó is
iomaí duine mór le rá a mhaslaigh sé
agus é ag cur bhronnadh na ngradam i
láthair, an tUasal Depp ina measc! Ní
mó ná sásta a bhí Johnny, Robert
Downing Jr ná Charlie Sheen leis na
rudaí "greannmhara" a bhí le rá ag Ger-
vais…

Buíochas le hAisling Ní Dhochartaigh as
scéalta na seachtaine seo.

Éist leis an bpopnuacht seo mar Audio
MP3 nó íoschóipeáil é ag

Tá aiféala orainn anseo i bPop-
Nuacht a chloisteáil go bhfuil
deireadh tagtha le ré na Mete-
ors i mbliana! Tháinig
Gradaim Cheoil Meteor na

hÉireann sna sála ar na gradaim de chuid
Chumann Cheol Taifeadta na hÉireann i
2001, ach tá an comhlacht teileachu-
marsáide ag tarraingt siar ón togra anois.
Sna 10 mbliana atá caite, is iomaí réalta
mór popcheoil atá tar éis duais nó dhó a
ghnóthú ag an searmanas bliantúil! Bhí lei-
théidí Snow Patrol, na Pussycat Dolls,
Amy Winehouse, Sugababes, Sinéad
O'Connor, agus Westlife ag casadh ag an
ócáid san am atá thart leis. Agus tháinig
Lionel Richie agus Tom Jones ar cuairt fiú!
Ach ní dócha go mbeidh urraitheoir nua ag
na ócáid i mbliana is oth linn a rá. Cé go
raibh Colin Farrell agus Dara Ó Briain i
measc na réaltaí a bhronn duaiseanna ar
na buaiteoirí nó a chur an seó i láthair

roimhe seo, measann muid gurb iad Podge
agus Rodge is mó a mhothóimid uainn gan
na Meteors i 2011!

Tá sé cloiste
againn
anseo i
bPopNuacht
go bhfuil U2

ag cabhrú le daltaí na
hÉireann dul i mbun
ceoil i mbliana! Bhronn
an rac-bhanna clúiteach
€5 milliún ar Music Gen-
eration - clár ceoil
náisiúnta do dhaoine óga
- agus beidh an dá
mhilliún eile don togra
ag teacht ón ngréasán
carthanais idirnáisiúnta,
Ireland Funds. 

Tá súil acu go mbeidh
deis ag na mílte páistí foghlaim conas
uirlis cheoil a sheinm nó chun amhrán a
chasadh, páistí nach mbeadh seans acu
seo a dhéanamh de ghnáth. 

Bhí Bono agus na leaids ar scoil i Mount
Temple Comprehensive School i gCluain

Tarbh i mBaile Átha Cliath, agus is ansin
gur fhoghlaim siad ceird an cheoil le
chéile. 

Is deas a fheiceáil go bhfuil siad chun an
deis chéanna a thabhairt do pháistí eile ar
fud na tíre anois!

Gaeilge Seanfhocail
Is iad seo a leanas seanfhocail a 
dhéanann cur síos ar chuma an duine.

• Is minic cuma aingil ar an Diabhal féin. 
• Aithníonn ciaróg ciaróg eile.
• Cuir síoda ar ghabhar agus is gabhar i gcónaí é.
• Is é an duine an t-éadach.

Seanfhocail bunaithe ar mhisneach
• Glaonn gach coileach go dána ar a atrainn féin.
• Is teann gach madra gearr i ndoras a thí féin.
• Is fearr rith maith ná drochsheasamh.
• Is fearr filleadh as lár an áthe ná bá sa tuile.

Seanfhocail bunaithe ar an bhfhirínne
• Bíonn an fhírinne searbh. 
• Ní fiú scéal gan údar.
• Ní féidir an seanfhocal a shárú.

Tá sé d’fhreagracht
orainn aire a thabhairt
don domhan ar son na
glúine atá amach
romhainn. Is í an tim-

peallacht gach rud atá timpeall
orainn, an t-aer, an talamh agus an t-
uisce. Tá tionchar ollmhór ag ár nós
maireachtála ar an timpeallacht. Sa
lá atá inniu tá an timpeallacht faoi go
leor bagairtí agus caithfidh muidne
mar shaoránaigh ghníomhacha
cúnamh a thabhairt an timpeallacht
a fheabhsú agus a chaomhnú. Is
féidir linn mar dhaoine aonair, mar
phobail agus mar náisiúin oibriú le
chéile chun céimeanna a thógáil
chun aire a thabhairt dár dtimpeal-
lacht.

Téamh Domhanda
Is é téamh domhanda ceann de na

bagairtí is mó ar ár dtimpeallacht.
Tarlaíonn téamh domhanda nuair a
scaoiltear gáis cheaptha teasa
isteach san atmaisféar. Coinníonn na
gáis teas istigh agus feidhmíonn na
gáis cheaptha teasa mar bhlaincéad
timpeall ar an domhan. Dá mhéad
gáis cheaptha teasa a fhorbraíonn
muid is é is teo a bheidh an domhan.
Glaoitear an iarmhairt cheaptha
teasa air seo.  Is í dé-ocsaíd charbóin
an príomhghás ceaptha teasa. Tá
téamh domhanda ag athrú aeráide i
bpobail ar fud an domhain.

Cén éifeacht atá ag
teas domhanda ar ár
bpláinéad?

• Leánn na caidhpeanna

polacha agus cruthaíonn sé ardú i
leibhéal na farraige. Tarlaíonn tuilte
ansin in áiteanna ina bhfuil talamh
íseal.

• Méadú ar stoirmeacha.
• Méadú ar thriomach. Gan

uisce ní bheidh plandaí in ann fás, ní
bheidh ainmhithe in ann
maireachtáil agus ní bheidh aon bhia
ag daoine chun maireachtáil.

• Tar éis triomaigh tarlaíonn
ocras agus gorta.

• Mar a éiríonn an domhan
níos teo bíonn méadú ar ghalair. Is
dainséar níos mó é seo do dhaoine,
ainmhithe agus plandaí.

• Imeoidh go leor cineál ain-
mhithe agus plandaí in éag.

Fíricí suimiúla faoi
théamh domhanda

• Gach lá scaoiltear 70 mil-
liún tonna de dhé-ocsaíd charbóin
isteach san aer.

• Is féidir le báid seoladh tríd
an “Northwest Passage” i Meiriceá
Thuaidh don chéad uair riamh. Tá
an t-oighear Artach leáite ann don
chéad uair le 100 bliain agus is féidir
le báid anois seoladh tríd anois.

• D’fhéadadh samhraí
Artacha a bheith saor ó oighear faoi
2040. Tá leá an oighir ag tarlú níos
sciobtha ná mar a mheas saineo-
laithe. Imeoidh an béar bán agus ain-
mhithe eile in éag mar níbheidh a
ngnáthóga oighir ann níos mó.

• Níl 82%
d’oighearshruthanna le feiceáil níos
mó i bPáirc Náisiúnta na
nOighearshruthanna i Montana.
Inniu níl ach 27 oighearshruth ann i
gcomparáid le 150 i 1910.

OSSP Maoirseacht
Maoirseacht – Stewardship
saoránaigh ghníomhacha – active
citizens
gáis cheaptha teasa – greenhouse
gases
dé-ocsaíd charbóin – carbon diox-
ide
iarmhairt cheaptha teasa -
Greenhouse effect
saineolaithe – experts

Gluais

Buntáistí Gaelscéal don rang
• Cuireann muid praghas iomaíoch ar fáil!
• Tá ábhar breise agus cúltaca oideachasúil againn 

ar líne don OSPS agus an OSSP, chomh maith leis 
an nGaeilge

• Tagann muid díreach chun na scoile chugaibh –ní 
gá dul á bhailiú in aon áit eile!

• Tá ailt agus dearadh d’ardchaighdeán againn agus 
Príomhdhuais Eorpach Nuachtáin bronnta orainn 
dá bharr!

• Faigheann tú ábhar idirghníomhach oideachasúil 
sa bhreis, saor in aisce.

• Tá an nuachtán go hiomlán as Gaeilge - 48 
leathanach de-Is féidir an t-ábhar ar fad a úsáid 
chun an Ghaeilge a spreagadh i measc na ndaltaí

• Tá aitheantas iomlán Stáit ag Gaelscéal mar 
nuachtán náisiúnta Gaeilge agus Foras na Gaeilge 
ag déanamh maoinithe orainn.

Cosúil libhse, tá muid ag iarraidh léitheoireacht na Gaeilge
agus an meas ar an teanga a spreagadh sa ghlúin óg.

Má tá spéis agaibh i síntiúis a ghlacadh do bhur scoil  téigí i
dteagmháil le Caroline Ní Chualáin ag  091-897766 chun ráta
iomaíoch a fháil. Tá lascaine speisialta againn freisin i
gcomhair orduithe móra. 

Is féidir foirm shíntiúis a íoslódáil ar ár suíomh ag
www.gaelsceal.ie

Tá na treoirlínte ag cloí le treoirlínte ACS Foras Croí na
hÉireann agus ag cloí le treoirlínte garchabhrach ceadaithe

in Éirinn.

Tá an seans agaibh €160 de Safetymate 
a bhuachan le haghaidh bhur scoile má 
fhreagraíonn sibh an cheist seo a leanas: 

Ar feadh cé chomh fada agus a 
mhairfeadh an inchinn gan ocsaigin?
A. 3-5 nóiméad
B. 3-5 mhí
C. 3-5 bliana
Seol iarratais chuig : eolas@gaelsceal.ie agus cuir
“Comórtas Safetymate” mar cheannteideal air. 
Is féidir iarratais a chur sa phost chomh maith chuig:
Comórtas Safetymate, Gaelscéal, 
Baile Ard, An Spidéal, Co. na Gaillimhe. 

Ar mhaith libh Safetymate 
a bhuachan do bhur scoil?

Comórtas

Gléas garchabhrach labhartha
SafetyMate

Is éard é an Safetymate
ná gléas garchabhrach.
Tugann Safetymate
treoracha éasca le tuiscint
i gcás éigeandála
comónta i nGaeilge agus i
mBéarla. Tugann sé
treoracha do dhaoine
fásta, gasúir agus páistí. Is
féidir leis an Safetymate
saol duine a shábháil.

Maireann muid i sochaí a
bhfuil leibhéal ard strus
inti. Tá sé tábhachtach
go nglacann muid
suaimhneas. Léiríonn

taighde go bhfuil ceangal láidir idir strus
agus sláinte. Mura dtógann tú scíth cheart
is féidir leis strus a chruthú. Is féidir le
strus leanúint chuig galar meabhrach agus
fisiceach. 

Caithfidh muid bainistíocht a
dhéanamh ar ár saol ionas go mbeidh
muid in ann méid ceart suaimhnis a ghla-
cadh.  Tá bealaí difriúla ag gach duine
chun suaimhneas a ghlacadh, mar sin ba
cheart duit teacht ar bhealach chun scíth a
ghlacadh a oibríonn duitse. Samplaí de
rudaí is féidir a dhéanamh chun suaimh-
neas a ghlacadh ná dul ag siúl, ag ias-
caireacht, ag damhsa, ag léamh nó ag
féachaint ar an teilifís. 

Déan anailís ar do chuid ama
Ba cheart anailís a dhéanamh  ar cé

mhéad ama a chaitheann tú ag déanamh
gníomhaíochtaí difriúla gach seachtain.
Tá an chairt seo leanas úsáideach chun
tomhas a dhéanamh ar an am a
chaitheann tú ag déanamh
gníomhaíochtaí éagsúla.

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

OSPS Ag glacadh suaimhnis
Ag glacadh suaimhnis – relaxing
galar meabhrach agus fisiceach – 
mental and physical illness
scíth - rest
anailís – analysis
gníomhaíochtaí – activities

Déan cairt don am a chaitheann tú ag
déanamh gníomhaíochtaí faoi leith i
rith na seachtaine agus an deireadh
seachtaine. Níl gá go mbeadh iomlán
de 24 uair an chloig sa ló san amchairt.
Ní gá gníomhaíochtaí cosúil le taisteal
agus ithe a chur san áireamh. Tabhar-
faidh amchairt cosúil leis seo cúnamh
duit anailís a dhéanamh ar cé mhéad
ama a chaitheann tú ag obair agus ag
tógáil scíthe.

Obair sa rang

Glac síntiúis le Gaelscéal agus
tabhair Buntáiste do na Daltaí

SpórtDo scéal féin Ba bhreá linn bhur scéalta a chloisteáil. Má tá ócáidí, 
imeachtaí nó aon rud mar sin ar siúl agaibh, bí i dteagmháil linn. 
Cur nuacht , pictiúir agus ábhar eile chugainn ag nuacht@gaelsceal.ie

Bhí cuid de thallann
lúthchleasaithe na
hÉireann in iomaíocht
lena chéile an tseachtain
seo caite le haghaidh

onóracha náisiúnta i  gCraobh-
chomórtais Sóisir Laistigh ‘Woodie’s
DIY’ AAI  i gCo. Thiobraid Árann.

Ba é seo an chéad deis do go leor
de na lúthchleasaithe tomhas a
dhéanamh ar a ndul chun cinn
traenála geimhridh. Fuair siad an
deis freisin a bheith san  iomaíocht
le piaraí i gcatagóir fíor-iomaíoch, an
catagóir faoi 20 bliain d’aois. Tho-
saigh an t-imeacht ag an 11.00 le
léim fhada na mban agus
críochnaigh sé le cluiche ceannais
400m na bhfear ag 16.15.  Bhí

iomaitheoirí as gach áit sa tír ag
glacadh páirte i réimse leathan de
spórt chun onóracha náisiúnta a
bhaint amach.

Bhain cuid de na lúthchleasaithe
airde, fad, am agus ciceanna sár-
mhaith amach chun tús a chur le
séasúr 2011.

Tallann – talent
Lúthchleasaithe – athletes
Piaraí - peers
onóracha náisiúnta - national
honours

Coláiste Chnoc Beag v Scoil
Phobail Mhullach Íde
Phillip Manning, Coláiste Chnoc Beag ag imirt in aghaidh Gareth McGrath, Scoil Phobail Mhullach Íde.
D’imir Coláiste Chnoc Beag in aghaidh Scoil Phobail Mhullach Íde ag Craobhchomórtais  Sinsir Peile
Coláistí Laighean i bPáirc an Dr. Cuillin Déardaoin seo caite. D’fheabhsaigh Coláiste Chnoc Beag sa dara
leath den chluiche. Bhí an bua acu sa deireadh in aghaidh Scoil Phobail Mhullach Íde le 3-7 go dtí 2-6.

TTá iar-imreoir iománaíochta de chuid
Phort Láirge, Fergal Hartley anois ina
bhainisteoir ar fhoireann faoi 21 an chon-
tae.  Tá beirt imreoirí nua ag teacht ar an
bhfoireann, Tom Feeney a d’imir don

chontae agus Derek Mc Grath a rinne bainistíocht ar
Choláiste De La Salle. Tá Paul Flynn freisin mar
bhainisteoir nua ar iománaíocht idirchontae faoi-21
Cheatharlach. Tá athruithe ag tarlú freisin i gclub
iománaíochta
“St. Martin’s” i
Loch Garman.
Tá an t-iomá-
naí idirchontae
Eoin Quigley
ag aistriú chuig
na Sáirséalaigh
i gCorcaigh.
Shroich Quigley agus an fhoireann cluiche ceannais
an chontae anuraidh tar éis dó gortú glúine a fhu-
laingt. Tá go leor caillteanas agus athruithe i ndán do
chlubanna eile i Loch Garman. I measc na gcaill-
teanas, tá PJ Benville réalta iománaí “Horsewoods”
ag fágáil le dul chuig an Astráil agus tá Aindreas Doyle
tar éis Teach Munna-Camros a fhágáil chun imirt leis
na Parnells i mBaile Átha Cliath.

Craobh-
chomórtais
Sóisir Laistigh
‘Woodie’s DIY’

Go leor athruithe in
iománaíocht faoi 21

Bainisteoir - manager
Idirchontae – intercounty
Ceatharlach - Carlow

www.gaelsceal.ie

Scéalta na Réaltaí,
Spórt na nÓg, 
Cúltaca agus 
Ár Scéal Féin

Duais Eolaí Óg BT
ag teacht abhaile le
hAlexander Amini

IIs é Alexander Amini, 15 bliana d’aois a
bhuaigh Duais Eolaí Óg BT i mbliana. Freasta-
laíonn Alexander ar Choláiste Chnucha i
mBaile Átha Cliath.  Níl Alexander Amini ach
sé mhí in Éirinn.  Bhuaigh sé an duais de

bharr córas ríomhaireachta a d’fhorbair sé, a
chabhraíonn le himreoirí leadóige a gcluiche a fhe-
abhsú. 

Tá teicneolaíocht ann cheana a dhéanann tomhas
ar luas an bhuille a dhéanann imreoir ach sa chóras a
d’fhorbair Alexander, is féidir leis 13 bhuille a
thomhais. Is féidir an teicneolaíocht a fhorbairt i
réimsí eile cosúil le bheith ag feabhsú gluaiseachta
tar éis gortaithe. Tá Alexander ag imirt leadóige ó bhí

sé cúig bliana d’aois. 
Bronnadh seic dar

luach €5,000 agus
trófaí de chuid
chriostal Phort Láirge
ar Alexander. Tá an
deis ag Alexander
ionadaíocht a
dhéanamh ar Éirinn
anois ag an 22ú
Comórtas d’Eolaí Óg
an Aontais Eorpaigh a
bheidh ar siúl i

Heilsincí. 
Fuair Thomas Cronin, Dylan Cross agus Jeremy

Barisch-Rooney ó Chorcaigh duais don ghrúpa is
fearr ag an gcomórtas.

Is é  James Doyle ó Choláiste Presentation de la
Salle i gCeatharlach  a tháinig sa dara háit. B’iad Ciara
Judge, Royanne Mc Gregor agus Sophie Healy-Thow
ó Scoil Phobail Chionn tSáile i gCorcaigh. Tugann
Taispeántas Eolaí Óg agus Teicneolaíochta BT  seans
d’ógánaigh deis blas a fháil ar shaol na teicneo-
laíochta agus eolaíochta. Bíonn taispeántas de os
cionn 520 tionscnamh ann agus ceithre halla tais-
peántais ann le siamsaíocht bunaithe ar eolaíocht
agus siamsaíocht.   

córas ríomhaireachta –
computer system
a thomhais - to measure
gluaiseacht - movement
trófaí - trophy
siamsaíocht - 
entertainment

1.Déan cur síos ar an teicneolaíocht a d’fhorbair 
Alexandar Amini.
2.Céard é an duais a bhain Alexander Amini
amach?
3.Cá mbeidh  an 22ú  Comórtas d’Eolaí Óg an Aon-
tais Eorpaigh ar siúl? 

Ceisteanna

An mbeidh fiacha ollmhóra 
i ndán dóibh a théann ar
choláiste sa todhchaí? 

D’fhéadfadh mic léinn a bheith i bhfiacha de suas le
€25,000 má chuirtear scéim iasachta airgid i
bhfeidhm. Lainseáil an Tanáiste agus an t-Aire an
Aire Oideachais agus Scileanna Mary Coughlan
tuarascáil  Straitéis Náisiúnta Ardoideachas an

tseachtain seo caite. Deir an tuarascáil go raibh argóintí láidir i
bhfabhar ranníocaíochtaí uaidh mic léinn. Mhol an tuarascáil
go beidh an mhodheolaíocht is fearr a úsáid ná meascán do
dheontais thástáil maoine agus táillí mic léinn, in éineacht le
córas d'íocaíocht.

Deir an Tánaiste, “Tá mé ag
iarraidh é a dhéanamh soiléir
nach é an rún atá agam go
mbeadh mic léinn fágtha le
fiacha nach féidir leo a bhainis-
tiú nuair atá a gcéim bainte
amach, in áit sin ba cheart go
ndéanfaidh mic léinn rannío-
caíocht in aghaidh an
bhuntáiste eacnamaíoch a
bhaineann siad amach ón
ardoideachas.” Mhol an
tuarascáil go mba cheart don
Roinn Oideachas agus
Scileanna grúpa saineolaithe a
shocrú chun córas feiliúnach
iasacht airgid a dhearadh.

fiacha ollmhóra - massive
debts
tuarascáil - report
tuarascáil  Straitéis
Náisiúnta Ardoideachas -
National Higher 
Education Strategy
mhodheolaíocht -
methodology
ranníocaíochtaí - 
contribution
tástáil maoine - means test
saineolaithe - expert

1. Céard a deirtear sa tuarascáil Straitéis Náisiúnta
Ardoideachas a lainseáil an Tanáiste agus an tAire Mary
Coughlan?
2. Céard iad na moltaí a bhí sa tuarascáil?

Ceisteanna

“Tá mé ag iarraidh é a dhéanamh soiléir nach é an rún atá
agam go mbeadh mic léinn fágtha le fiacha nach féidir leo a
bhainistiú nuair atá a gcéim bainte amach, in áit sin ba
cheart go ndéanfaidh mic léinn ranníocaíocht in aghaidh an
bhuntáiste eacnamaíoch a bhaineann siad amach ón ard
oideachas”. Déan plé ar ráiteas an Tánaiste.

Plé sa rang

OSSP
Gníomhaithe ar son cearta an duine, Adi Roche.

T hosaigh AdiRoche a cuidoibre ar son cear-ta daonna sa bhli-ain 1982. D’fhág
sí a post le hAer Lingus chun a
bheith ina hoibrí deonach ar
fheachtas na hÉireann ar son
dí-armáil núicléach. Le linn
do Adi a bheith ag obair ar an
bhfeachtas rith sí clároideachasúil ar an tsíocháin.

Bhí ranganna oideachais ar an
tsíocháin ar bun aici i gcaoga
scoil. Is í Adi Roche a bhu-naigh ‘TionscnaimhIdirnáisiúnta gasúirShearnóbail’. Oibríonn sí mar

stiúrthóir ar an tionscnamh.
Tá obair déanta ag Adi ó 1990
chun cúnamh a thabhairt do

ghasúir sa Rúis, sa Bhílearúis
agus san Úcráin. Chuir Adi
Roche an domhan ar an eolas
faoin tubaiste a tharla iSearnóbail agus an fhulaingt a

bhí muintir Shearnóbail agdéanamh.  Rinne sí taighde ar
éifeacht an tubaiste agus fuair
sí clúdach ó na meáin. Tar éis
di clúdach a fháil ó na meáin,
thosaigh sí ag bualadh le hairí
rialtais. Déanann Adi a cuid
oibre sna háiteanna is mó a
raibh éifeacht ag tubaiste núi-
cléach Searnóbail orthu. Tá
seachaid déanta aici ar €80
milliún chuig na háiteanna
seo. Tá 19,000 gasúr tugtha go
hÉirinn aice chun deis a thab-
hairt dóibh scíth a fháil.

OSPS Scileanna Cumarsáide 
Tá sé tábhachtach go mbeifeá in
ann cumarsáid a dhéanamh faoi
do chuid mothúchán. Is seo mar a
leanas noda faoi conas do chuid
mothúchán a léiriú do dhaoine
eile.

Úsáid comharthaítreallúsach coirpInsíonn comharthaíocht go leor
fúinn. Tá sé tábhachtach go
mbeadh muid feasach faoin
chomharthaíocht corp a dhéanann
muid. Tá sé tábhachtach nuair a
dhéanann muid comharthaíocht
corp go ndéanann muid go treal-
lúsach é.

Bí treallúsachCiallaíonn sé seo a bheith in ann
cumarsáid a dhéanamh arbhealach atá soiléir. Nuair a

dhéanann tú cumarsáid go treal-
lúsach léiríonn sé go bhfuil tú
muiníneach.

GaeilgeDialannPhictiúrFéach ar líne le haghaidh dialann phictiúir i bhfoirm

sleamhnán PowerPoint. Is féidir na dialanna pictiúir

seo a úsáid sa rang chun an Ghaeilge labhartha a

chur chun cinn. Déanann na mic léinn cur síos ó

bhéal ar céard atá ag tarlú sna pictiúir agus ar na

mothúcháin atá le feiceáil.

Tá na treoirlínte ag cloí le treoirlínte ACS Foras Croí na

hÉireann agus ag cloí le treoirlínte garchabhrach ceadaithe
in Éirinn.

Tá an seans agaibh €160 de Safetymate 
a bhuachan le haghaidh bhur scoile má 

fhreagraíonn sibh an cheist seo a leanas: 
Ar feadh cé chomh fada agus a 

mhairfeadh an inchinn gan ocsaigin?
A. 3-5 nóiméadB. 3-5 mhíC. 3-5 blianaSeol iarratais chuig : eolas@gaelsceal.ie agus cuir

“Comórtas Safetymate” mar cheannteideal air. 

Is féidir iarratais a chur sa phost chomh maith chuig:

Comórtas Safetymate, Gaelscéal, 
Baile Ard, An Spidéal, Co. na Gaillimhe. 

Ar mhaith libh Safetymate 
a bhuachan do bhur scoil?

Comórtas

Gléas garchabhrach labhartha

SafetyMate

Is éard é an Safetymatená gléas garchabhrach.Tugann Safetymatetreoracha éasca le tuiscinti gcás éigeandálacomónta i nGaeilge agus imBéarla. Tugann sétreoracha do dhaoinefásta, gasúir agus páistí. Isféidir leis an Safetymatesaol duine a shábháil.

Scéalta na Réalta

I gcomhair le Gael Linn  

TÁ Gaelscéal i gcomhair le Screenway ag tabhairt seans

duitse iPod Shuffle a bhuachan. Tá muid ag iarraidh

scéalta nuachta ó do cheantar. Is féidir iad a chur

chugainn mar alt nuachta, podchraoladh nó físeán.

Piocfaidh muid an chuid is fearr le foilsiú ar an

nuachtán agus le cur ar ár suíomh gréasán gach seach-

tain. Buafaidh an ceann is fearr duais gach seachtain

agus beidh na buaiteoirí

seachtainiúil san áireamh

le haghaidh duais mhór a

bhuachan ag deireadh na

scoilbhliana, scoláireacht do cheann do Choláistí

Samhraidh Gael Linn. D’fhéadfá scéal a dhéanamh faoi

rud éigin atá ag tarlú i do scoil, i do cheantar, sna

clubanna nó cumainn go háitiúil. B’fhéidir go bhfuil

nuacht shuimiúil agat faoi imeacht nó ócáid atá ar siúl

nó duine a bhfuil rud faoi leith bainte amach, nó ar siúl

acu. Cibé ceann acu é, teastaíonn bhur scéalta uainn! Ní

mór ailt nuachta a bheith idir 200-300 focal agus

físeáin nó podchraoltaí a bheith idir 3-7 nóiméad.
Seol iarratas chuig: eolas@gaelsceal.ie 

agus cur ‘Comórtas Nuacht na nÓg ‘ mar cheannt eideal air.

Is féidir iarratais a chur sa phost chomh maith chuig:

‘Comórtas Nuacht na nÓg’, Gaelscéal, Baile Ard, An Spidéal,

Co, na Gaillimhe.

Comórtas Nuacht na nÓg

Tá Russell Brand tar éis scaoileadh linn

ar deireadh conas gur thug sé Katy

Perry faoi ndeara don chéad uair -

chaith sí buidéal ag a cheann! Phós an

fuirseoir Sasanach an t-amhránaí

álainn san Ind mí Dheireadh Fómhair

seo caite ach ní raibh Brand i ndiaidh

labhairt faoin gcaoi gur bhuail sé le

Katy go hoscailte riamh. Deir Russell

go bhfuil an bhean gur thit sé i ngrá léi

i gcónaí ag forbairt agus ag athrú agus

measann sé gur duine álainn, grámhar

atá i Katy – ainneoin gur chaith sí

buidéal leis! Cé go raibh an-mhíchlú air

i dtaca leis na mná roimhe seo, thug sé

le fios le déanaí go dtaitníonn an saol

pósta leis, agus nach mbíonn sé ag iar-

raidh troid le Katy faoi na rudaí beaga

a thuilleadh. Is cuma leis cá háit go

dtéann an cháis sa chuisneoir anois is

cosúil!

Bhí náire orainn anseo i bPopNuacht a

chloisteáil gur sheas Harrison Ford ar

ghúna Rachel McAdams ag chéad léir-

iú an scannáin Morning Glory le

déanaí! Bhí an bheirt aisteoir i mBeirlín

i lár na míosa seo, ag oscailt an scan-

náin nua sa Ghearmáin, nuair a tharla

an faux pas. Sin an cineál ruda a

dhéanfaimis - dá mbeadh cead ag

muintir Raidió Rí-Rá freastal ar ócáidí

mór le rá dá leithéid, dar ndóigh - ach

cheapfá go mbeadh níos mó céille ag

Harrison! Tá taithí na mblianta ag an

aisteoir Indiana Jones, ach níor

chabhraigh sé sin leis nuair a chuir sé a

chos ar ghúna fada, dearg a chomhgh-

leacaithe lasmuigh den phictiúrlann.

Ach ba chuma le Rachel – tá an-urraim

aici do Harrison de réir dealraimh,

agus thaitin sé go mór léi a bheith ag

obair leis agus le Diane Keaton ar an

scannán nua. Deir Ford go bhfuil an-

mheas aige ar Rachel freisin – b'fhearr

duit gan do chos a leagadh ar a gúna

amach anseo mar sin, eh Ford?!

Éist leis an bpopnuacht seo

mar Audio MP3 nó

íoschóipeáil é ag www.rrr.ie

Tá sé cloiste againn anseo i bPopNuacht go

bhfuil albam úr ar an mbealach ón mban-

na rac-cheoil clúiteach, na Red Hot Chili

Peppers! Bhí deacrachtaí ag an mbanna

nuair a d'fhág an giotáraí John Fruiscante

chun obair a dhéanamh ar a chuid cheoil

féin i 2009, ach is cosúil go bhfuil siad ag

teacht chucu féin arís, agus tá siad i mbun

oibre ar an deichiú albam

stiúideo de chuid an

bhanna faoi láthair. Dhíol

an saothar deireanach

uathu, Stadium Arcadi-

um, 7 milliún cóip ar fud

an domhain agus beidh

na leaids ag súil le barr

fheabhais air seo nuair a

eisíonn siad an t-albam

nua an samhradh seo. Tá

na Chilis deimhnithe le

casadh ag an bhféile Sum-

mer Sonic sa tSeapáin i mí

Lúnasa agus beidh siad sa Bhrasaíl an mhí

dár gcionn, ag casadh ag an gceolchoirm

Rock in Rio ar an 24 Meán Fómhair 2011 -

cothrom lae 20 bliana ó d'eisíodar an t-

albam iomráiteach Blood Sugar Sex Magik.

Sin díograis daoibh! Ní féidir linn fanacht

go bhfilleann na Chilis ar Éirinn ach

oiread…

De réir na dtuairiscí, d'fhéadfadh Orlando

Bloom níos mó milliún dollar a ghnóthú

as dhá nóiméad a chaitheamh ar an

scáileán don scannán nua, The Hobbit.

Sin an-chuid airgid as cúpla nóiméad

oibre, nach ea?! Bhí ról ag Orlando sna

scannáin Lord of the Rings roimhe seo, i

bpáirt an lucharacháin Legolas, agus toisc

go n-insíonn The Hobbit réamhscéal Lord

of the Rings, beidh Bloom le feiceáil sa ról

céanna sa scannán nua. Tá cairde eile leis

deimhnithe le teacht ar ais sa Hobbit

freisin, Cate Blanchett, Andy Serkis agus

Elijah Wood ina measc. Déanfar The Hob-

bit a thaifead i dhá chuid, le cuid a haon

ag teacht chun na pictiúrlainne um Nol-

laig 2011, agus is é Peter Jackson a bheidh

mar stiúrthóir arís an uair seo chomh

maith. D'éirigh le gach scannán de chuid

Lord of the Rings níos mó ná €500 milliún

a thuilleadh ar fud an domhain – beidh le

feiceáil an mbeidh an rath céanna ag baint

le The Hobbit!

Bohs Fós Beo!
Gráinne McElwain

Bhí an fhadhb seo ag
teacht.  Nuair a
smaoiníonn tú air go
raibh Bohs ag caitheamh
dhá mhilliún euro ar

imreoirí agus bainisteoir agus nach
raibh siad ag fáil ach leathmhilliún
isteach ar thicéid agus ar an gheata,
tuigeann tú nach féidir le aon chlub
maireachtáil mar sin,” a deir Aidan
Fitzmaurice, comhfhreagaí sacair
leis an Evening Herald agus anailísí
sacair do chláracha Gaeilge ar RTÉ
agus TG4.

Ní scéal nua é an scéal seo a
bhaineann le Bohemians agus Sraith
na hÉireann agus an díothú a tharla
nuair a chaill an club an maoiniú a
raibh siad ag brath air. Le blianta
beaga anuas, tá an fhadhb seo feic-
the againn ag Ruagairí na Seamróige,
Cork City, Derry City, Droichead
Átha agus anois Bohemians. Ach is é
an rud is mó a chuirfeadh brón ort
faoin scéal seo ná gur club ársa
bródúil é Bohs a bunaíodh in 1890
agus a bhí lárnach chun an tsraith
agus an cluiche a chur chun cinn in
1921. Ghlac siad páirt i ngach comór-
tas sraithe ón bhliain sin ar aghaidh
agus go dtí cúpla lá ó shin, bhí an-
chontúirt ann go bhfeicfeadh muid
deireadh an chlub agus níl siad
tagtha slán go fóill.

“Tá imreoirí Bohs beagnach
lánaimseartha le deich mbliana
anuas agus mar sin bhí siad ag cean-
nach na n-imreoirí is fearr agus ag
tabhairt conradh trí bliana dóibh cé
nach raibh siad ag imirt ach b’fhéidir
40 seachtain in aghaidh na bliana.
Mar sin, fuair na himreoirí tuarastal
a bhí thar barr chun fanacht leis an
chlub ach ní raibh an club ag fáil
luach a gcuid airgid,” a deir Aidan.

Tháinig na fadhbanna airgeadais
uilig a bhí ag Bohs amach go poiblí i
mí Iúil anuraidh nuair a chaill siad in
aghaidh The New Saints, foireann na
Breataine Bige, 4-1 thar an dá
chluiche a bhí acu sa Champions
League. Leis an chailliúint sin, chaill
siad amach ar €250,000 agus tá tod-
hchaí an chlub i mbaol ó shin.

Ní raibh an t-airgead ag an chlub
chun imreoirí a íoc agus shocraigh
beirt, Brian Shelly agus Steven Gray,
cás cúirte a thógáil in aghaidh an
chlub chun íocaíocht ocht seach-
taine a bhí ag dul dóibh ó mhí na
Samhna a fháil. Mar nach raibh an t-
airgead ag an chlub chun iad a íoc,
bhí an bhagairt ann go ndéanfaí
foirceannadh ar an chlub ach tá an
chuma ar an scéal gur tháinig na
himreorí agus an club ar
chomhréiteach nuair a sheas an FAI
isteach. Deirtear go bhfaighidh na
himreoirí 13 seachtain pá anois agus
go stróicfear na conarthaí a bhí acu.

“Ó thaobh na poiblíochta de, tá
íomhá an chlub go dona. Bhuaigh
Bohs an tSraith agus Corn an FAI in
2008 agus anois ní fheicfear mórán
den fhoireann sin ag imirt an bhliain
seo chugainn. Is é an aidhm atá ag an
chlub an séasúr seo chugainn ná an
club a choinneáil slán seachas aon
rud a bhuachan.”

Is é Dalymount an pháirc bhaile
atá ag an chlub agus sular thit an tóin
as cúrsaí geilleagair b’fhiú €60 mil-
liún an áit.  

“Ba bhreá leis an chlub an pháirc a
dhíol i mBaile Phib mar go bhfuil go
leor tithe timpeall orthu agus ní
féidir leo aon fhorbairt a dhéanamh
ann. Níl spás acu ach sílim go mbei-
dh siad ag fanacht roinnt blianta eile
más féidir leo ar chor ar bith anois.”

“Feicfear cruth difriúil ar an
fhoireann agus an tSraith an bhliain
seo chugainn. Tá timpeall 12 imreoir
óg idir fiche agus fiche is a cúig
bliana d’aois ag dul thar lear chun
imirt le foirne san Astráil. Ní amháin
go bhfuil siad ag fágáil Bohs ach tá
siad ag fágáil roinnt clubanna eile
chomh maith. Níl an caighdéan peile
chomh maith ansin is atá sé anseo
ach gheobhaidh siad conradh páir-
taimseartha agus seans tír agus eis-
péireas eile a thriail. Níl an oiread sin
postanna anseo in Éirinn níos mó
agus tá imreoirí sásta dul thar lear.”

“Beidh imreoirí ag fanacht le Bohs
ar nós Chris O’Connor ón Astráil. Tá
víosa oibre aige agus ba mhaith leis
fanacht cé go mbeidh sé ar
thuarastal íslithe. Ach tá roinnt

imreoirí eile cosúil le James Cham-
bers atá ag bogadh go Hamilton in
Albain agus sin mar a bheas an scéal
ag Bohs don séasúr seo chugainn.”

Fanfaidh Pat Fenlon, bainisteoir
na foirne, leo ach ní ar mhaithe leis
an chlub é.      

“Cinnte tá Pat bréan den chaint ar
fad faoin gclub agus gan a phá féin a
fháil. Bhí deis aige dul go Dundee
United in Albain anuraidh ach níor
tharla sé. Níl mórán postanna bainis-
teora amuigh ansin faoi láthair ach
dá bhfaigheadh sé post thall i Sasana
nó in Albain, rachadh sé ann.”

Beidh tréimhse atógála ag teastáil
ó Bohemians le struchtúir nua a chur
i bhfeidhm. Tá bagairt an cháis
chúirte thart agus anois tosnaíonn
an obair chrua sin.

Athrú mór ag teacht ar fhoireann Bohs don Séasúr seo chugainn. PIC: MATT BROWNE / SPORTSFILE

“Ó thaobh na poiblíochta
de, tá íomhá an chlub go
dona. Bhuaigh Bohs an
tSraith agus Corn an FAI in
2008 agus anois ní fhe-
icfear mórán den fhoire-
ann sin ag imirt an bhliain
seo chugainn. Is é an
aidhm atá ag an chlub an
séasúr seo chugainn ná an
club a choinneáil slán
seachas aon rud a
bhuachan.”

Na Gaeil Óga ar ais arís!
Meadhbh Ní Eadhra

TAMALL ó shin, tháinig scéal go raibh
Cumann CLG a bheadh ag feidhmiú trí
Ghaeilge, á bhunú i mBaile Átha
Cliath. De réir dealraimh, tá an
cumann nua ag leanacht ar aghaidh
lena gcuid pleananna agus ag réiteach
do chomórtas an chontae a bheidh ag
tosú i gceann cúpla seachtain.

Tá ainm roghnaithe ag an gcumann
anois, is é sin Na Gaeil Óga. Bhí an
chéad seisiún traenála acu faoin ainm
nua Dé Domhnaigh seo caite i bPáirc
an Fhionnuisce i mBaile Átha Cliath.

“Táimid ag súil go mbeidh seisiún
traenála eile ar siúl an deireadh seach-
taine seo,” a deir Daithí De Búitléir, ón
gcumann nua. “Bíonn sé dorcha luath
go leor agus mar sin beimid ag traenáil
ag an deireadh seachtaine go dtí go
mbeidh na laethanta ag éirí níos

faide.”
Deir sé go bhfuil imreoirí nua á lorg

ag an gcumann agus go bhfuil fáilte
roimh éinne a bhfuil spéis acu ann.

In ainneoin do Na Gaeil Óga a bhei-
th ag tosú amach leis an bpeil tá sé mar
sprioc acu go mbeidh foirne iomá-
naíochta ann go luath sa todhchaí.

Dar le hUrlabhraí Na Gaeil Óga, Cia-
rán Mac Fhearghusa, “An buntáiste is
mó a bhaineann le Club CLG lán-
Ghaeilge i mBaile Átha Cliath ná go
dtugann sé comhthéacs agus deis
úsáide sa bhreis do chainteoirí
cumasacha agus foghlaimeoirí araon
le go bhféadfadh siad an teanga a
úsáid i gcomhthéacs neamhfhoirmiúil
sóisialta.” 

“Léiríonn an taighde go bhfuil na
deiseanna agus comhthéacsanna
úsáide gann acu siúd arbh fhéidir leo
cumarsáid a dhéanamh sa teanga go

sásúil nó atá á foghlaim sna forais
oideachais. Tá sé ráite go bhfuil cuid
mhaith d’iarrachtaí neartaithe teanga
an stáit, agus gluaiseacht na Gaeilge
féin, dírithe ar chur chun cinn na tean-
ga tríd an earnáil oideachais.”

“Ach le go mbeadh rath ar an
bpróiseas pleanála teanga agus an
fuinneamh a chaitear le foghlaim agus
múineadh na Gaeilge, tá sé criticiúil go
bhfuil comhthéacsanna ann chun an
teanga a úsáid taobh amuigh de
gheataí scoile. Is ionann na
comhthéacsanna seo agus cúiseanna
agus spreagadh chun an teanga a
fhoghlaim agus a úsáid. Is ar mhaithe
leis an gcomhthéacs sin a chruthú
agus a chothú atá Na Gaeil Óga ag tab-
hairt faoin tionscnamh seo.”

Tá siombalachas ag baint le hainm
an chumainn chomh maith sa mhéid
is go n-aithnítear go bhfuil gá go

mbeadh CLG Na Gaeil Óga
inmharthana mar chumann spóirt.
Beidh siad ag breathnú ar na
féidearthachtaí atá ann d’fhoirne faoi
aois a thosú ón 31 Bunscoil lán-
Ghaeilge atá sa chontae le cinntiú go
mbeadh imreoirí nua óga á sní isteach
sa chumann ar bhealach orgánach.

Tá branda Na Gaeil Óga tar éis
aitheantas a bhaint amach i saol na
Gaeilge le tamall de bhlianta anuas i
ngeall ar a ról i bhforbairt na Gaeilge
mar ghnáth-theanga chumarsáide. 

D’éirigh leo ina bhfeachtas ‘Gaelú na
bhFón Póca’ sa bhliain 2007, as ar
tháinig Gael Fón Samsung. Bhí ról lár-
nach ag an eagraíocht san fheachtas ar
son Stádas Oifigiúil Oibre don
Ghaeilge san Aontas Eorpach sa bhli-
ain 2005 agus 2006, stádas a baineadh
amach agus atá tar éis neart post a
chruthú don teanga.

Chuireadar in aghaidh pholasaí
Fhine Ghael a stádas mar chroí-ábhar
ardteistiméireachta a bhaint den
Ghaeilge agus ghníomhaigh siad sa
bhliain 2008 ar son athruithe cuim-
sitheacha ar chur chuige mhúineadh
na Gaeilge ina n-áirítear béim ar lab-
hairt na teanga agus oiliúint múin-
teoirí.

Tháinig deireadh le gníomhaíochtaí
Na Gaeil Óga áfach i ngeall ar chúinsí
éagsúla ach tá dream úr le cur chuige
nua agus difriúil tagtha chun cinn
agus is le cúrsaí Chumann Lúthchleas
Gael a aithneofar Na Gaeil Óga as seo
amach. Tá an páipéarachas ar fad
curtha isteach acu go Coiste Contae
Átha Cliath agus táthar ag súil go
mbronnfar aitheantas oifigiúil ar Na
Gaeil Óga mar chlub de chuid an CLG
ag an gcéad chruinniú eile ar an 7
Feabhra.

Cén tionchar a bheas ag gortuithe
ar fhoireann Declan Kidney?

Gráinne McElwain

Dé Sathairn seo chugainn
tabharfaidh foireann
Declan Kidney aghaidh
ar fhoireann na hIodáile
amuigh sa Róimh nuair a

chuirfear tús le Comórtas RBS na Sé
Náisiún 2011, ach tá deacrachtaí aige
mar gheall ar an méid imreoirí atá
gortaithe.  Bhí bainistíocht na hÉire-
ann ag réiteach don chás seo agus fios
maith acu go mbeadh babhtaí 5 agus
6 de Chorn na hEorpa dian ar
imreoirí.

Faoi láthair tá suas le naonúr ar
liosta na ndaoine a bhfuil gortuithe ag
cur isteach orthu (ceathrar leon ina
measc) agus is iad na hionaid ar an
chliathán agus lánchúlaí is mó atá
buailte.  

Ní bheidh Rob Kearney ná Geordan
Murphy ar fáil, an bheirt a d’imir mar
lánchúlaí go deireanach, mar sin cé a
bheidh ag caitheamh 15?  D’imir Luke
Fitzgerald ann in aghaidh Shamó
sular gortaíodh é i mí na Samhna ach
ó shin tá roinnt ama caite aige ar an
chliathán aige do Chúige Laighean.
Rogha eile atá ar fáil do Khidney ná
Gavin Duffy, lán-chúlaí Chonnacht, a
chur ann agus beidh sé sin ag brath ar
sheans a gheobhaidh sé leis na
Wolfhounds anocht in aghaidh
Albain A i Netherdale na hAlban. 

Beidh deis ag roinnt imreoirí eile sa
chluiche sin áit a bhaint amach ar an
phainéal do chluiche na hIodáile, ar
nós Tony Buckley atá ar ais sa

chomhaireamh toisc go bhfuil John
Hayes agus Tomás O’Leary gortaithe.

Ní féidir Fergus McFadden a chur as
an áireamh ach oiread mar gheall ar

na gortuithe atá ar Andrew Trimble,
Shane Horgan agus tá ceist ann an
mbeidh Tommy Bowe ar fáil mar
gheall ar ghortú glúine.

Níl an imní chéanna ag baint leis an
tsraith chúil den phaca mar gheall ar
ghortú Jamie Heaslip.  

Cinnte, b’fhearr i bhfad dá mbeadh
sé ar fáil ach le Seán O’Brien ag imirt
thar cionn do Chúige Laighean ag
uimhir a hocht le deireanas níl aon

cheist faoi ach go bhfuil ionadaí den
scoth ar fáil.  Ní bheadh an misneach
céanna agat i dtaobh na húcálaithe le
Jerry Flannery fós amuigh agus Rory
Best ag filleadh ó ghortú.  

Fágann sin gurb é Seán Cronin a
bheas ann muna bhfilleann Best,
agus Damien Varley ar an bhinse.

Bí cinnte de rud amháin, agus tar-
laíonn sé go minic in aghaidh na
hIodáile, ní bheidh foireann bain-
istíochta na hÉireann ag iarraidh go
mbeidh tuilleadh ainmneacha le cur
leis an liosta gortuithe atá ag
dochtúirí na hÉireann. 

Is cluiche é seo a bhíonn fíorchrua
agus fisiciúil de ghnáth, go háirithe
nuair a imríonn siad i Stadio
Flaminio.  

Ní bheidh sé tada níos éasca in
aghaidh na Fraince san Aviva ina dhi-
aidh sin mar go bhfuil an seans ann
nach bhfillfidh móran díobh siúd atá
gortaithe don chluiche sin ach oiread.

Tá daoine ag súil le go leor ón
fhoireann seo atá ag Kidney agus
Corn an Domhain an samhradh seo
chugainn sa Nua-Sheálainn.  

Ní féidir leo iad féin a choimeád siar
i gComórtas na Sé Náisiún agus a
bheith ag faire chun cinn ar Chorn an
Domhain.  Cuimhnigh ar an díoma a
bhain le Comórtas na Sé Náisiún anu-
raidh nuair a thit an tóin as cúrsaí, go
háirithe tar éis an Grand Slam a
bhuachan an bhliain roimhe sin.  

I mbliana tá na cluichí is deacra sa
bhaile chomh maith leis an Fhrainc
agus Sasana ag teacht go dtí Staid
Aviva agus is mór an méid a
chomhaireann sé sin agus leathshúil
ar an chraobh agat.  

An réiteach is fearr a dhéanamh do
Chorn an Domhain ná Comórtas na
Sé Náisiún a bhaint. 

Cluichí na hÉireann – Comórtas RBS na Sé Náisiún 2011
Satharn, 5ú Feabhra @ 14.30:  An Iodáil v Éire (Stadio Flaminio)
Domhnach, 13ú Feabhra @ 15.00:  Éire v An Fhrainc (Staid Aviva)
Domhnach, 27ú Feabhra @ 15.00:  Albain v Éire (Murrayfield)
Satharn, 12ú Márta @ 17.00:  An Bhreatain Bheag v Éire (Staid na
Mílaoise)
Satharn, 19ú Márta @ 17.00:  Éire v Sasana (Staid Aviva)

Na captaein, ón chlé, Matthew Rees, an Bhreatain Bheag, Alastair Kellock, Alba, Thierry Dusatoir, An Fhrainc, Lewis
Moody, Sasana, Brian O'Driscoll, Éire, agus Leonardo Ghiraldini, an Iodáil. Seoladh na Séú Náisiún i rith na seach-
taine ach cén imreoirí a bheas ar fáil d'Éire? PIC : MATTHEW IMPEY / SPORTSFILE

Fair Play do Bhaile Átha Cliath!

John Allen

Fair Play do Bhaile Átha
Cliath agus an margaíocht
iontach atá á dhéanamh
acu chun daoine a mheal-
ladh isteach chuig na

cluichí baile sraithe a bheidh acu i
mbliana. 

D’fhógair an Bord chontae an
feachtas seo le déanaí agus an teidil
‘Sraith Earraigh Baile Átha Cliath’
mar ainm air. Is mór an luach é ar
phraghas 45 euro do dhuine fásta,
nó 55 euro le páiste amháin, do na
cluichí baile seo ar fad ceithre cinn
peile, dhá cheann iománaíochta,
ceann amháin camógaíochta agus
cluiche eile nach bhfuil cinntithe
fós.

Tá sé i gceist acu na cluichí go léir
a bheith i bPáirc an Chrócaigh faoi
shoilse, dhá cluiche le chéile agus
ceoil beo ar an bpáirc idir na cluichí. 

Oícheanta spórt agus siamsaíocht
ar phraghas réasúnta.

Cuirfear tús leis i lár mí Feabhra
leis an fhoireann baile i gcoinne Cor-

caigh sa pheil agus Tiobraid Árann
san iomáint agus i lár baill beidh
réalta XFactor Jedward agus iad ag
tabhairt a bheocht fhéinig don ócáid. 

Beidh an Dub Damian Dempsey ag
seinm ann oíche éigin eile.

Tá ard-mholadh ag dul don bhord
chontae agus tá súil agam go mbeidh
na sluaite ag na cluichí agus freisin
tá súil agam go ndéanann na con-
taetha eile iarracht daoine a mheal-
ladh isteach chuig na cluichí sraithe
agus ócáid a chruthú do gach
cluiche.

Ar fuaid na tíre tá gnónna éagsúla
ag déanamh gach sort fógraíocht
agus margaíocht chun daoine a thab-
hairt isteach chucu féinig. 

Caithfidh an C.LG amhlaidh a
dhéanamh.

Anseo sa Mhumhan an Domhnach
seo tagann Raonaithe Nemo Cor-
caigh agus Crócaigh Cill Airne in
aghaidh a chéile sa craobhchluiche
sinsir, cluiche a cuireadh ar ceal ag
tosach Mí na Nollag.

Mar a luaigh mé cúpla uair
cheana, ní bhíonn mórán riamh idir
na foirne nuair a thagann peileadóirí
ó Chorcaigh agus Ciarraí in aghaidh a
chéile. 

Tá tosaithe den scoth ag an dá
fhoireann seo. Beidh ar Nemo an
liathróid a stopadh ag soláthar an
Gooch Cooper. Cé nach bhfuair sé

aon scór ón imirt sa cluiche deire-
anach tá fhios againn go léir gur
féidir leis scrios a dhéanamh má
fhaigheann sé seilbh na liathróide
minic go leor. Tá an iar-imreoir
chontae Derek Cavanagh  sa líne lán
chúl ag Nemo agus gach seans gur
eisean a bheidh ag iarraidh aire a
thabhairt don Gooch.

Caithfidh na Crócaigh, iad féin,
súil speisialta a choimeád ar réalt
Corcaigh Paul Kerrigan  mar is tosaí
den scoth eisean freisin. Gnóthaigh
sé seacht gcúilín sa leathchraobh
agus bhí  sé ar ard form anuraidh
agus séasúr iontach aige do club
agus contae. 

Is iontach an club iad Nemo agus
is féidir bheith cinnte go bhfuil
painéal láidir ullamh chun troda
acu. Ar an taobh eile den scéal bhí
cluiche acu ag an deireadh seach-
taine i gcoinne Baile an Chollaigh
agus theip orthu aon sort
chaighdeán ceart a shroichint agus
iad ag géilleadh an bua. Beidh
orthu bheith i bhfad níos fearr an
deireadh seachtaine seo.

Maidir le foirne peile ón Riocht,
an riamh tagann aon fhoireann lag
as an chontae? Ni dóigh liom é.

Táimid ag súil le cluiche breá
peile agus má éiríonn le Nemo an
Gooch a choimeád ar fhíor bheagán
ceapaim go mbeidh an lá leo.

Ag fanacht le peil na gclub,
bhuaigh  Crócaigh Chill Mhic Coda
craobh Laighean agus anois cas-
faidh siad ar Cross Mhic Glinn, Ard
Mhaca i leath Craobh na hÉireann.
Beimid ag súil le sin agus le Lá
Fhéile Pádraig atá mar sprioc ag na
foirne atá fágtha sa chomórtas.

In iomáint club Laighean, tagann
Abhallort-An Bealach, Loch Gar-
man agus Ghaeil Uí Lochlainn, Cill
Chainnigh le chéile sa chluiche
athshocraithe seo. 

An rud is annamh is iontach mar
tá na geallghlacadóirí ag tabhairt an
nod i gcoinne leads Chill Chain-
nigh.

Sa leath-chraobh bhí an t-ádh
dearg ar Ghaeil Uí Lochlainn fáil
réidh le Baile Baodáin.  Leis na
laochra contae Brian Hogan agus
Martin Comerford ag imirt leo ní
rachaidh siad síos go ró-éasca.

Sa leath-chraobh eile thug Ráth
Fhearna na hIar-Mhí dúshlán oll
mhór d’ Abhallort-An Bealach agus
ní raibh ach trí chúilín idir na foirne
ag an deireadh. Tá scata maith
imreoirí contae ag imirt le hAbhal-
lort-An Bealach freisin, ainm-
neacha mar Jacob, Rossiter, Roche
agus Redmond.

Is dócha go mbeidh sé cothrom
go leor agus rachaidh mé leis na
geallghlacadóirí an uair seo.

Nach iontach an fear é Mickey
Harte agus é amuigh ag caitheamh
cóta an bhainisteora arís an Domh-
nach seo chaite agus Tír Eoghan ag
fáil an lámh in uachtar ar Thír
Chonaill sa chluiche Corn an
dochtúir Mhic Cionnaith. 

Taispeánann sé an mianach atá
sa bhfear agus an meas atá aige ar
an bpeil Gaelach .

Mar sin, agus na laethanta ag dul
i bhfad, an tEarrach agus Lá Fhéile
Bríde  ag teacht táimid ag súil le bli-
ain iontach spórt ar pháirceanna
bréagha imeartha na tíre .

Beir Bua.

Tá sé i gceist acu na cluichí
go léir a bheith i bPáirc an
Chrócaigh faoi shoilse,
dhá cluiche le chéile agus
ceoil beo ar an bpáirc idir
na cluichí. Oícheanta
spórt agus siamsaíocht ar
phraghas réasúnta.

Bainisteoir Thír Eoghain, Mickey Harte, ag seasamh do nóiméad ciúnais in ómós dá iníon, Michaela McAreavey, ar an Domhnach 23 Eanair ag cluiche de chuid Chorn an Dochtúra Mhic Cionnaith.
D’éirigh le Tír Eoghain an lámh in uachtar a fháil ar Thír Chonaill sa chluiche a imríodh i bPáirc Uí Éilí, Contae Thír Eoghain. 

Bliain mhaith eile á lorg ag Lyndsey Peat
Gráinne McElwain

“BHÍ 2010 ina bhliain den scoth
domsa go pearsanta,” a deir Lyndsey
Peat, imreoir pheile na mban le Baile
Átha Cliath agus imreoir cispheile le
DCU Mercy.

“Anois, tuigim cé chomh speisialta
is a bhí sé agus tagann na cuimhní
cinn chugam in amantaí agus mé i mo
shuí ag mo dheasc oibre.”

Bhí Lyndsey ar fhoireann Bhaile
Átha Cliath a chroch leo Craobh Peile
na hÉireann den chéad uair riamh
anuraidh nuair a bhuaigh siad in
aghaidh Thír Eoghain. Fuair Lyndsey
cúilín ar an lá mór agus í ag imirt mar
thosaí ar an chliathán. Chuaigh Baile
Átha Cliath chomh fada leis an
chluiche ceannais in 2009 ach níor
éirigh leo in aghaidh Chorcaí.

“Bhí muid go hiomlán trína chéile
tar éis an chailliúint sin in 2009.
Cheap muid go mbeadh an bua
againn ar an lá ach theip orainn.
Tháinig muid ar ais níos tréise an
bhliain dár gcionn dá bharr”.

Thosaigh an bhliain seo caite go
maith di nuair a bhuaigh sí féin agus a
comhleacaithe ó DCU Mercy, Corn
Náisiúnta Cispheile na mBan den
chéad uair riamh. Anois ag tús na
bliana 2011, tá deis ag Lyndsey an
corn sin a bhuachan arís ar an Domh-
nach i dTamhlacht nuair a thabhar-
faidh sí féin agus DCU Mercy aghaidh
ar Sheaimpíní na Sraithe ó anuraidh,
Team Montenotte Hotel ó Chorcaigh.

Chas an dá fhoireann seo ar a chéile
anuraidh sa chluiche ceannais le mná
na príomhchathrach ag críochnú
chun cinn sa chluiche sin. B’shin an
chéad uair gur éirigh le DCU Mercy
dul chomh fada leis an chluiche
ceannais den Chorn Náisiúnta, cé gur
bhain siad áit amach sna babhtaí
leathcheannais roimhe sin. Bhí Team
Montenotte Hotel ag iarraidh an

comórtas a bhaint den cheathrú
huair anuraidh ach theip orthu (68-
55).

Tá an-chaidreamh ag Lyndsey le
cóitseálaí na foirne, Mark Ingle, agus
thug sé am di sos a thógáil tar éis
Chluiche Ceannais Peile na hÉireann
anuraidh. “Bhí Mark iontach chun
am agus sos a thabhairt dom ach ní
raibh mé ag iarraidh na cailíní a ligint
síos. Is spórt foirne é cispheil agus
caithfidh gach duine dul sa treo céan-

na le chéile,” a deir Lyndsey.
Tar éis an méid uilig a tharla an

bhliain seo caite, thóg sé píosa ar
Lyndsey teacht ar ais chuici féin ach
mothaíonn sí anois go bhfuil sí ar ais
ar a seanléim arís.  

Ní raibh sí ag imirt chomh maith
agus gur féidir léi roimh an Nollaig
ach thuigféa sin leis an méid a bhí sí a
imirt roimhe sin.

“Roimh an Nollaig, bheinn
tuirseach do chluiche amháin agus

ansin go breá do chluiche eile. Bhí sé
aisteach ach mothaím beo beat-
haíoch anois agus go maith arís”.

Bhí an-chluiche ag Lyndsey in
aghaidh 11890 Killester i gCluiche
Leathcheannais an Choirn nuair a
d’aimsigh sí 19 pointe as 66.
Chríochnaigh an cluiche 66-41 i
bhfabhar DCU Mercy.

Ach seo dúshlán mór di féin agus
don fhoireann ar an Domhnach mar
beidh fonn díoltais ar mhná Chorcaí

ó anuraidh. Ba bhreá le Lyndsey corn
eile a bhaint, go háirithe dá cóitseálaí.
“Tá an-mheas agam ar Mark agus tá a
bhean agus é féin tar éis go leor leor
oibre a dhéanamh do chlub s’a-
gainne. Beidh sé iontach íocaíocht a
thabhairt dóibh as sin agus é a
bhuachan,” a deir Lyndsey.

Ach mar is gnách leis an bhean seo
ó Bhaile Átha Cliath, muna mbuann
sí an corn sin ar an Domhnach ní
easpa díograis an chúis a bheidh leis.

Dúshlán Mór romh Abhallort-An Bealach
Gráinne McElwain

FAOI dheireadh agus tar éis na
drochaimsire ar fad, beidh aicsean
CLG i gCúige Laighean faoi lán seoil
an deireadh seachtaine seo, nuair a
imreoidh Gaeil Uí Lochlainn (Cill
Chainnigh) agus Abhallort-An
Bealach (Loch Garman) in aghaidh a
chéile i gCluiche Ceannais Iomána na
gClubanna i gCúige Laighean. 

De réir na staire, bíonn coimhlintí
maithe i gcónaí idir fhoirne ó Chill
Chainnigh agus Loch Garman.
Deirtear go gcuidíonn Craobh Cluban-
na na hÉireann le dul chun cinn sa
chontae. Le deich mbliana anuas,
bhuaigh James Stephens ó Chill
Chainnigh an comórtas in 2005 agus
chroch Seamróga Baile hÉil an comór-
tas leo faoi dhó in 2007 agus 2010 agus
féach ar cad a rinne na Cait i rith an
ama sin.

Níl ach trí Chraobh na hÉireann
caillte ag iománaithe Chill Chainnigh

sa tréimhse chéanna agus taispeá-
nann sé sin cén sórt dúshláin a bheas
ag Abhallort- An Bealach ar an Domh-
nach. Ba é 1989 an bhliain dheire-
anach gur bhuaigh foireann as Loch
Garman Craobh Clubanna na hÉire-
ann nuair a fuair Buffer’s Alley leis an
laoch Tony Doran an lámh in uachtar
ar O’Donovan Rossa as Aontroim. 

Chuaigh Rath an Iúir chomh fada
leis an Chluiche Ceannais in 1999 ach
chaill siad in aghaidh Naomh Seo-
saimh ó Dhúire-Gort Lomán ó chon-
tae an Chláir. Ó shin, níor éirigh le
haon fhoireann eile ó Loch Garman
dul ar ais go Páirc an Chrócaigh.

D’imir Abhallort-An Bealach in
aghaidh Ráth Fheara, an Iarmhí i
gCluiche Leathcheannais Laighean
agus le deich nóiméad le fágtha, bhí
an tAbhallort compordach 3-10 in
aghaidh 1-8 chun cinn. D’athraigh an
cluiche go hiomlán ina dhiaidh sin
nuair a fuair Ráth Fheara trí chúl
thapa i ndiaidh a chéile agus bhí ar an

Abhallort cúl eile a aimsiú chun an
toradh a chinntiú dóibh (4-11 in aghaidh
4-8). Cé go raibh an aimsir go dona, ní
féidir leis an Abhallort na botúin chéan-
na a dhéanamh in aghaidh freasúra atá
níos fearr. 

Ar a laghad, thug an briseadh 11
seachtain seans do Maurice Nolan,
imreoir le Gaeil Uí Lochlainn, teacht ar
ais chuige féin tar éis gur bhris sé cnámh
ina chos. Beidh sé ar fáil don fhoireann
agus níl aon ghortuithe eile ag cur as
dóibh.

Feicfear Raonaithe Nemo (Corcaigh)
agus Na Crócaigh (Ciarraí) i mbun troda
i Luimneach i gCluiche Ceannais Peile
na Mumhan chomh maith. 

Bhí imní faoi Colm Cooper mar gheall
ar ghortú ar a aghaidh ach tá sé go breá
agus réidh chun páirt a ghlacadh sa
chluiche do na Crócaigh. Beidh an-
choimhlint ann idir é féin agus Derek
Kavanagh ó Nemo a bhuaigh bonn
Uile-Éireann anuraidh le Chorcaigh.An féidir le Liam Dunne agus an tAbhallort Cluiche Ceannais Laighean a

bhuachan? PIC : MATT BROWNE / SPORTSFILE

Lyndsey Peat réidh don Chluiche Ceannais . PIC: BRENDAN MORAN / SPORTSFILE 

Ainmneacha nua ar Chorn Náisiúnta Cispheile?

Gráinne McElwain

Seo deireadh seachtaine mór
do lucht tacaíochta
cispheile na hÉireann le
cluichí ceannais Chorn
Náisiúnta na mban agus na

bhfear ar siúl san Ionad Náisiúnta
Cispheile i mBaile Átha Cliath ar an
Domhnach.

Tosóidh an t-aicsean ar fad ag a
haon a chlog le cluiche ceannais na
mban. Casfaidh DCU Mercy, Baile
Átha Cliath le Team Montenotte
Hotel ó Chorcaigh agus seo athimirt
den chluiche ceannais a bhí ann anu-
raidh nuair a chríochnaigh DCU chun
cinn, chun comórtas an Choirn

Náisiúnta a bhaint don chéad uair.
Mar sin beidh Team Montenotte ag
iarraidh díoltas a bhaint amach.

Fuair DCU Mercy an lámh in
uachtar ar 11890 Killester (66-41) i
gCluiche Leathcheannais an Choirn.
Bhí Lyndsey Peat agus Suzanne
Maguire ar dóigh ar an lá agus cé go
raibh taispeántas maith acu, beidh
tuilleadh ag teastáil uathu ar an
Domhnach. Bhí an cóitseálaí Mark
Ingle sásta, áfach tar éis an chluiche :
“ Bhí muid an-láidir sa chluiche sin ag
cosaint agus bhí muid fisiciúil ach tá
obair le déanamh againn roimh an
chluiche ceannais.”

Is é an sprioc atá ag Team Mon-
tenotte Hotel agus a gcóitseálaí Mark
Scannell ná toradh na bliana seo caite
a bhabhtáil agus an díomá a bhain leis
a chur taobh thiar díobh. “Ba chóir go
mbeadh ocras orainn don chluiche
seo go háirithe tar éis an díomá anu-
raidh. Ach beidh dhá fhoireann
maithe ag imirt ar an Domhnach agus

ní bheidh mórán eadrainn. Tá stair ag
na foirne seo ag imirt in aghaidh a
chéile le blianta beaga anuas agus
beidh an-choimhlint ann dá bharr.” a
deir Mark.

Níor imir Team Montenotte ró-
mhaith ina gcluiche leathcheannais
in aghaidh Waterford Wildcats ach
rinne siad go leor chun an cluiche a
bhuachan 71-54. Sheas Claire Rock-
wall amach le 25 pointe aimsithe aici.
Is as Gaillimh di ó dhúchas ach tá sí ag
traenáil mar mhúinteoir corp
oideachais in Ollscoil Chorcaí faoi
láthair. Is fiú súil a choinneáil ar an
imreoir seo.

Beidh dhá fhoireann ó Bhaile Átha
Cliath ag imirt in aghaidh a chéile i
gCluiche Ceannais na bhfear: UCD
Marian agus 11890 Killester. Beidh an
cluiche seo ag tosú ag a ceathrú tar éis
a trí. Seo an chéad uair ag UCD Mari-
an imirt i gCluiche Ceannais an
Choirn. Fuair siad an lámh in uachtar
ar Ulster Elks (80-72) i gcluiche

leathcheannais an chomórtais le 28
pointe ag teacht ó Conor Meany. 

Bhí an-chluiche ag Dan James
chomh maith, a chéad chluiche ar ais
tar éis dó a bheith tinn le fliú ar feadh
trí seachtaine. Cé go raibh cúpla gortú
agus fliú ag cur as don fhoireann,
beidh foireann iomlán ag an chóit-
seálaí Fran Ryan le roghnú as don
Domhnach.  D’imir UCD sa tsraith an
deireadh seachtaine seo caite agus
bhí bua maith acu in aghaidh Mhaigh
Cuilinn (91-73). Fuair siad 50 pointe sa
dara leath agus bhí Ryan sásta le tais-
peántas na foirne. 

Is iad 11890 Killester, na seaimpíní
agus greim acu ar an Chorn Náisiúnta
ón anuraidh, mar sin tá taithí acu.
Bhuaigh siad ar UL Eagles i gcluiche
leathcheannais an choirn (67-56) le
Jermaine Turner ag aimsiú 28 pointe.
Cosúil le UCD, d’imir siad i gcomórtas
na sraithe an deireadh seachtaine seo
caite ach bhí an t-ádh leo buachaint le
pointe (63-62) ar Neptune ó Chor-

caigh. Dúirt an cóitseálaí Mark
Keenan ina dhiaidh, “Ní raibh an
cluiche go maith ach tháinig muid ar
ais ó bheith naoi bpointe ar chúl sa
chluiche chun é a bhuachan agus
d’éirigh go maith linn ag cosaint.”

Baineadh geit as go leor nuair a
chaill Killester dhá chluiche sa tsraith
ag tús na bliana in aghaidh DCU
Saints agus Belfast Star ach d’fheabh-
saigh siad ina dhiaidh sin agus níl
cluiche caillte acu ó shin agus iad ar
bharr thábla na bpointí. Mar sin,
bheifeá ag súil go mbeadh an bua acu
leis an taithí atá acu agus coinnigh
súil ar Jermaine Turner a d’aimsigh
28 pointe i gcluiche leathcheannais
an choirn.

Beidh taispeántas cispheile ó na
Harlem Globetrotters le Hot Shot
Branch agus Bam Bam Bamiro ar an lá
áit a léireoidh siad na scileanna
dochreidte atá acu leis an liathróid. 

Dé Domhnaigh, Ionad Náisiúnta Cispheile, Tamhlacht, Cluiche Ceannais Corn Náisiúnta na mBan @ 13.00i.n, Team Mon-
tenotte Hotel Cork V DCU Mercy, Cluiche Ceannais Corn Náisiúnta na bhfear @ 15.15i.n, 11890 Killester V UCD Marian 

Ainmneacha Nua ar Chorn Náisiúnta Cispheile?

